
ABSTRAK 

Pelancongan merupakan satu industri yang berkembang maju selepas Perang Dunia Kedua 

(1941-1945). Perkembangan industri pelancongan yang memberangsangkan mendorong 

kebanyakan negara membangunkan pelancongan secara serius kerana kemampuannya dalam 

menyumbang pertumbuhan ekonomi. Bagi memastikan industri pelancongan mampu 

memberikan pulangan serta manfaat kepada semua pihak sepanjang masa, satu perancangan 

yang komprehensif dan bersepadu perlu dilakukan. Perancangan yang baik adalah mengambil 

kira semua aspek yang terlibat sebelum melaksanakan pembangunan. Oleh itu, perlu dibina 

kerjasama yang baik antara komuniti dengan pihak kerajaan sebagai penggerak pembangunan 

dan penglibatan komuniti secara langsung dalam program pembangunan, sehingga ianya boleh 

memberi kesan positif terhadap keadaan dan taraf hidup komuniti sendiri. Pelbagai hasil kajian 

terdahulu menemui campuran dapatan dan perbezaan pandangan tentang penglibatan komuniti 

dalam pembangunan pelancongan, termasuk perkara pembangunan tapak Gua Harimau. Oleh 

itu, perkara ini perlu dikaji dan diterokai, utamanya mengenai pandangan komuniti serta sejauh 

mana penglibatan komuniti di Kampung Padang Bindu terhadap pembangunan tapak Gua 

Harimau sebagai destinasi pelancongan arkeologi. Penyelidikan ini mengaplikasikan 

pendekatan kualitatif dalam proses pengumpulan data dengan menggunakan borang soal 

selidik, temu bual  dengan pihak komuniti tempatan dan pihak kerajaan.  Data yang diperoleh 

dianalisis dengan menggunakan kaedah analisis tematik (thematic analisys). Hasil dapatan 

kajian mendapati bahawa kawasan Gua Harimau memiliki potensi untuk dibangunkan sebagai 

tarikan pelancongan arkeologi.  Secara amnya komuniti tempatan memberi sokongan yang kuat 

jika kewujudan kawasan tapak Gua Harimau menjadi tarikan pelancongan arkeologi walaupun 

penglibatan komuniti dalam perancangan dan membuat keputusan masih terhad dan kadang 

kala diabaikan.  

 

Kata kunci : Pembangunan pelancongan, Partisipasi komuniti, Arkeologi 

ABSTRACT 

Tourism was a thriving industry after the Second World War (1941-1945). The exciting 

development of the tourism industry has prompted most countries to develop tourism seriously 

because of its ability to contribute to economic growth. To ensure that the tourism industry is 

able to provide returns and benefits to all parties at all times, a comprehensive and integrated 

planning needs to be done. Good planning is to consider all aspects involved before 

implementing development. Therefore, it is necessary to build good cooperation between the 

community and the government as a driver of development and direct community involvement 

in development programs, so that it can have a positive impact on the condition and standard 

of living of the community itself. The various results of previous studies have found is a 

mixture of findings and differences of opinion on community involvement in tourism 

development, including the development of the Harimau Cave site. Therefore, this matter needs 

to be studied and explored, especially on the views of the community and the extent of 

community involvement in Padang Bindu village on the development of the Harimau Cave site 

as an archaeological tourism destination. This research applies a qualitative approach in the 

data collection process by using questionnaires, interviews with local communities and the 

government. The data obtained were analyzed using thematic analysis methods. The results of 

the study found that the Tiger Cave area has the potential to be developed as an archaeological 

tourist attraction. In general, the local community gives strong support if the existence of the 

Tiger Cave site area becomes an archaeological tourist attraction although the community 

involvement in planning and decision making is still limited and sometimes neglected. 

 

Keywords: Tourism development, Community participation, Archeology 

BAB SATU  

 

PENDAHULUAN 

  

1.1 Pengenalan  

Bab ini membincangkan beberapa aspek dalam kajian, bermula dengan penjelasan 

latar belakang kajian secara ringkas. Seterusnya, disusuli dengan persoalan dan 

objektif kajian, skop kajian, kepentingan kajian serta beberapa definisi terma yang 

berhubung kait dengan kajian.  Perincian aspek-aspek ini penting bagi membantu 

pengkaji mengikuti prosedur penyelidikan dengan betul. 

 

1.2  Latar Belakang Kajian  

Perkembangan industri pelancongan yang memberangsangkan mendorong 

kebanyakan negara membangunkan industri pelancongan secara serius kerana 

kemampuannya dalam menyumbang pertumbuhan ekonomi. Pembangunan 

pelancongan di sesebuah destinasi menyumbangkan pelbagai impak positif terhadap 

ekonomi, alam sekitar dan sosial, seperti meningkatkan taraf sosioekonomi penduduk, 

peningkatan kualiti alam sekitar dan menggalakkan hubungan antara pelancong dan 

penduduk.  Walau bagaimanapun, pelancongan juga dapat menyumbang beberapa 

impak negatif seperti penurunan kualiti alam sekitar dan gangguan kepada penduduk 

tempatan seperti masalah pencemaran bunyi, masalah sosial dan sebagainya  (Ibrahim 

& Ahmad, 2012 ).  

Manakala, Garg (2015), Jensen dan Svendsen (2016) menyatakan, pelancongan ialah  

penyumbang utama kepada kepelbagaian gaya hidup komuniti melalui sokongan 

budaya dan boleh menghasilkan pendapatan serta pekerjaan kepada penduduk 

tempatan. Oleh itu, pembangunan pelancongan yang semakin pesat kerap kali 

dipersepsikan sebagai jentera penggerak bagi pembangunan ekonomi sesebuah negara 

seperti di Indonesia (Nirwandar, 2014). 

 

Dapatan Kementerian Pelancongan Indonesia (2018) menunjukkan data jumlah 

kedatangan pelancong antarabangsa yang melawat Indonesia telah mencapai 15.81 

juta orang. Purata pertumbuhan pada lima tahun terakhir mencapai 14% setiap tahun. 

Angka ini lebih tinggi dibandingkan purata pertumbuhan kunjungan wisman pada 

jangka masa tahun 2009-2013 sebanyak 9% setiap tahun seperti yang ditunjukkan pada 

Rajah 1.1. 

 

Rajah 1. 1 Perkembangan ketibaan pelancong antarabangsa di Indonesia 

Sumber: Kementerian Pelancongan Indonesia (2019) 

Bagi Indonesia, peningkatan kedatangan pelancong antarabangsa terutamanya 

pelancong yang berasal dari kawasan ASEAN ke pelbagai destinasi di Indonesia 

memberi pengaruh kepada peningkatan pendapatan melalui tukaran wang asing. Oleh 

itu, pembangunan pelancongan di Indonesia menjadi salah satu sektor utama ekonomi 

Nasional yang boleh menggerakkan sektor ekonomi lain, menyediakan peluang 

pekerjaan dan membasmi kemiskinan.  

 

Sebagai negara kepulauan terbesar di dunia, terutama di Asia Tenggara, dengan jumlah 

lebih kurang 18,110 pulau dan garis pantai 108,000 km, Indonesia mempunyai 

pelbagai potensi pelancongan.  Antara potensi tersebut ialah pelbagai kekayaan 

keindahan alam semula jadi, warisan sejarah dan budaya serta pelancongan kapal 

pelayaran (cruise tourism) yang memiliki potensi untuk terus dibangunkan. 

 

Seterusnya, pertumbuhan pelancong ke Indonesia merupakan pemangkin 

pertumbuhan ekonomi terutamanya di kawasan-kawasan luar bandar (Hall,1995). Ini 

disebabkan kawasan luar bandar mempunyai kekayaan alam semulajadi dan 

kebudayaan penduduk yang berpotensi dijadikan produk pelancongan. Kemasukan 

pelancongan dapat memperbaiki taraf sosioekonomi penduduk dengan penjanaan 

peluang-peluang pekerjaan baru, meningkatkan pendapatan dan menerima kemudahan 

infrastruktur yang baik. Ini juga merupakan salah satu strategi pihak kerajaan bagi 

membasmi kemiskinan penduduk luar bandar, dan disamping merapatkan jurang 

ekonomi antara bandar dan luar bandar, sektor pelancongan juga boleh  mendatangkan 

pendapatan yang cukup besar kepada negara.   

Sebagai penyumbang pendapatan terbesar selepas sektor minyak dan gas, kepesatan 

pertumbuhan pelancongan antarabangsa ke Indonesia dari tahun ke tahun memiliki 

impak yang sangat signifikan terhadap pertumbuhan pendapatan negara sama ada dari 

sektor usaha kecil mahupun sederhana. Hal ini selaras dengan Nirwandar (2014), 

menyatakan pertumbuhan sektor pelancongan juga memiliki potensi membasmi 

kemiskinan serta memberi peluang pekerjaan kepada komuniti tempatan, apatah lagi 

setiap pembangunan pelancongan melibatkan komuniti tempatan. Perkembangan 

ketibaan pelancong antarabangsa ke Indonesia secara terperinci boleh dilihat  dalam  

Jadual 1.1 

Jadual 1. 1  

Perkembangan ketibaan pelancong antarabangsa ke Indonesia dan pendapatan 

negara dari sektor pelancongan dari tahun 2013-2018 
 

No 

 

Tahun 

 

Kedatangan 

pelancong 

antarabangsa  

(orang) 

 

Perkembangan 

% 

 

Pendapatan 

negara 

(trilion  Rp) 

 

Perkembangan 

% 

1 2013 8,802,129 8.60 101 9.90 

2 2014 9,435,411 6.71 112 9.82 

3 2015 10,406,759 9.33 144 22.22 

4 2016 12,023,971 13.44 173 16.76 

5 2017 14,039,799 14.35 200 13.50 

6 2018 15.810.000 11.19 380 47.36 

Sumber: Kementerian Pelancongan Republik Indonesia  (2019) 

 

 

 

http://www.kemenpar.go.id/

Seperti yang telah dihuraikan di atas, seiring dengan peningkatan kedatangan  

pelancong antarabangsa ke pelbagai destinasi di Indonesia, maka Kerajaan Indonesia 

melalui Kementerian Pariwisata Republik Indonesia terus berusaha membina dan 

meningkatkan potensi destinasi pelancongan di pelbagai kawasan.  

 

Kampung Padang Bindu Kecamatan Semidang Aji Kabupaten Ogan Komering Ulu, 

Sumatera Selatan merupakan salah satu kampung yang memiliki potensi pelancongan, 

kerana  terdapat  beberapa destinasi pelancongan alam semula jadi, antaranyanya 

terdapat  beberapa gua yang terletak  di sesebuah kawasan kars Bukit Barisan, iaitu 

Gua Harimau, Gua Selabe, Gua Putri dan Gua Pandan. Kawasan Gua Harimau 

merupakan satu lokasi kawasan yang yang istimewa kerana  di dalamnya memiliki 

kepelbagaian keunikan dan keaslian corak budaya, sehingga ianya menjadi aset yang 

tidak ternilai bagi pencarian sejarah dan tamadun manusia,  

 

Keistimewaan lain daripada Gua Harimau, ia memiliki ruang yang amat luas  dan 

kering sepanjang masa, dengan sungai yang mengalir di depan gua, dan ideal untuk 

diami. Dari hasil penerokaan dan siasatan yang dijalankan oleh ahli Arkeologi 

Nasional (ARKENAS) Republik Indonesia  pada tahun 2009 hingga 2014, di kawasan 

Gua Harimau telah ditemui sebanyak 86 individu kerangka manusia prasejarah yang 

dijangka telah berusia 4000 tahun yang lalu, dan kumpulan rangka manusia tersebut 

merupakan temuan yang menakjubkan dalam konteks fisikal manusia yang tinggal di 

gua prasejarah di Indonesia. Selain itu, kerangka manusia yang ditemui dengan 

pelbagai posisi tersebut telah memberikan pelbagai petunjuk dan kepentingan 

mengenai demografi masa lalu dan tingkah laku budaya pada zamannya.   

Selaras dengan dapatan daripada Scovil, Gordon dan Anderson (1977) bahawa. semua 

bukti fisikal atau tinggalan budaya yang ditinggalkan oleh manusia masa lampau pada 

landskap tertentu  berguna untuk menggambarkan, menjelaskan, serta memahami 

tingkah laku dan interaksi mereka sebagai bahagian yang tidak dapat dipisahkan dari 

perubahan sistem budaya dan alam sekitar.  Seterusnya, tapak-tapak arkeologi yang 

berselerak  di Nusantara merupakan jejak-jejak peradaban dan tamadun manusia masa 

lalu yang ditandai dengan temuan pelbagai artifak dan ekofak yang berkait rapat 

dengan sejarah dan budaya, dan sebagai tapak warisan sudah tentu tapak arkeologi 

mempunyai kuasa sebagai sumber dalam pembangunan merangkum pembangunan 

pelancongan semasa dan akan datang. Sama halnya dengan pelbagai artifak yang 

ditemui di kawasan Gua Harimau memiliki hubungan rapat dengan peradaban dan 

tamadun manusia Nusantara.  Oleh itu, tapak arkeologi di kawasan Gua Harimau 

berpotensi untuk dibangunkan sebagai destinasi pelancongan yang akan memberi 

impak pulangan dan faedah kepada penduduk setempat. 

 

Manakala, Ibrahim dan Ahmad (2012) menyatakan bahawa bagi memastikan industri 

pelancongan mampu memberikan pulangan serta manfaat kepada semua pihak 

sepanjang masa, satu perancangan yang komprehensif dan bersepadu perlu dilakukan. 

Perancangan yang baik mengambil kira semua aspek yang terlibat sebelum 

melaksanakan pembangunan. Seterusnya, apabila timbul masalah daripada 

pelaksanaan sesuatu pembangunan, maka masalah tersebut perlu diselesaikan dengan 

merangka beberapa cadangan yang sesuai bagi mengatasinya. Hal ini memastikan 

sesuatu pembangunan yang dilakukan dapat bertahan untuk tempoh yang lama dan 

menyumbang impak positif secara berterusan kepada semua pihak. 

Selaras dengan pendapat Ibrahim (2005) mengatakan bahawa perkembangan sesebuah 

destinasi pelancongan memberikan kesan positif dan negatif terhadap sosioekonomi 

penduduk tempatan, Oleh itu, untuk mengenalpasti apatah sesebuah program 

pembangunan pelancongan sama ada memiliki manfaat atau tidak kepada komuniti, 

maka penglibatan masyarakat perlu digalakkan, kerana komuniti tempatan merupakan 

satu daripada elemen penting untuk mencapai kejayaan dalam perancangan program 

pembangunan pelancongan (Scheyvens, 2000; Dowling, 2002; Ashar et al., 2009).  

 

Menurut Tosun (2000) dalam kajiannya menerangkan istilah penglibatan komuniti 

sebagai seseorang individu yang mengambil peluang untuk melaksanakan sesuatu  

kerana kemahuan sendiri dan bertanggung jawab terhadap kepentingan komuniti. Hal 

ini selari dengan Michael (2009) dalam kajiannya di Tanzania, yang menjelaskan 

bahawa penglibatan komuniti merupakan sebuah proses untuk mengambil inisiatif  

atas kemahuan sendiri bagi melibatkan diri dalam pembangunan persekitaran 

komuniti. 

 

Seterusnya, mengikut Kayat dan Nor (2006), kerjasama yang baik antara komuniti 

yang terlibat secara langsung dengan pihak kerajaan sebagai penggerak pembangunan 

akan memberi kesan positif terhadap keadaan dan taraf hidup komuniti sendiri. Hal ini 

selaras dapatan Rahardjo (2013) yang menyatakan bahawa  komuniti mengetahui  

permasalahan dan keperluan mereka sendiri.  Pembangunan tersebut  akhirnya akan 

memberi  faedah kepada komuniti, seperti peluang pekerjaan dan kewujudan aktiviti 

ekonomi di sekitar mereka. Menurut beberapa pengkaji sebelumnya menyatakan 

penglibatan komuniti perlu dilakukan kerana hal tersebut merupakan elemen utama 

untuk menyokong dalam sebarang program pembangunan pelancongan sesebuah 

daerah, terutamanya daerah yang terletak di sekitar pertempatan penduduk (Zaman et 

al., 2014; Sebola & Fourie, 2006; Aref & Ma'rof, 2008). Hal ini selaras dengan dapatan 

(Byrne & Sahay, 2007; Dogra & Gufta, 2012;  Gani, Kayat & Ahmad, 2013; Chili & 

Ngxongo, 2017) menerangkan bahawa penglibatan aktif komuniti tempatan dianggap 

sebagai tindakan utama dalam menjayakan pembangunan pelancongan, kerana 

komuniti tempatan yang akan terkesan oleh pertumbuhan pelancongan di sekitar 

mereka, sehingga memberi impak kepada kehidupan mereka. Oleh itu, program-

program pembangunan yang tidak melibatkan penduduk tempatan senantiasa 

mengalami kegagalan. Sebagai ilustrasi, perkara seperti itu pernah berlaku di Cyprus 

apabila kerajaan tidak melibatkan dan tidak mendengar aspirasi penduduk dalam 

proses perancangan pembangunan telah menyebabkan penduduk menghentikan 

pembangunan di kawasan Taman Nasional Ionnides (1995).  

 

Selain itu, kurangnya penglibatan komuniti juga akan memberi impak terhadap 

pelaksanaan polisi kerana  tidak dapat dilaksanakan dengan baik.  Apatah lagi jika 

kerap wujud ketidakadilan antara pihak berkuasa dengan komuniti tempatan (Trakolis, 

2001; Puhakka et al., 2009). Sebagai contoh, Eshliki dan Kaboudi (2012) mendapati 

masih terdapat kekangan dalam penglibatan komuniti terhadap perancangan 

pelancongan di sebahagian negara membangun seperti di  negara Iran.  

 

Umar (2015) menyatakan sektor pelancongan merupakan sektor yang amat penting, 

kerana selain sektor pelancongan ini boleh meningkatkan ekonomi sesebuah negara 

dan dunia, sektor ini juga boleh membuka peluang pelbagai kegiatan ekonomi 

komuniti. Para pelancong yang melawat ke sesebuah negara boleh memberi 

pendapatan bagi negara tersebut. Dengan pendapatan itu, negara akan memperoleh 

wang untuk meningkatkan ekonomi. Oleh itu, sektor pelancongan merupakan satu 

daripada sektor yang mampu meningkatkan kemajuan ekonomi dalam pelbagai 

dimensi sama ada pada skala nasional, serantau, mahupun global.  

 

Pendapat yang serupa  dikemukakan oleh Saragih (2015), bahawa pembangunan suatu 

kawasan yang menjadi destinasi pelancongan, selain boleh meningkatkan ekonomi 

komuniti tempatan juga boleh membasmi kemiskinan. Hal ini selaras dengan dapatan 

Puczko dan Smith (2011) serta Anwar (2012) yang menyatakan bahawa impak 

daripada pelancongan amatlah berpengaruh dalam meningkatkan ekonomi komuniti 

serta mampu mempertahankan nilai sosiobudaya komuniti tempatan daripada 

pengaruh asing.  Malah hal ini juga  boleh meningkatkan kualiti hidup penduduk 

tempatan. Walau bagaimanapun pembasmian kemiskinan bukan hanya menjadi 

tanggungjawab pihak berkuasa sahaja, tetapi perlu juga kesedaran dan kemahuan yang 

kuat serta tanggungjawab daripada komuniti itu sendiri untuk berusaha meningkatkan 

pendapatan mereka. Seterusnya, Umar (2015) menyatakan bahawa satu daripada usaha 

untuk membasmi kemiskinan ialah melalui penglibatan komuniti penduduk miskin 

dalam pelbagai aktiviti pelancongan.  

 

Sebagaimana yang telah dihuraikan di atas, bahawa pembangunan pelancongan di 

Indonesia menjadi salah satu sektor utama ekonomi Nasional yang boleh 

menggerakkan sektor ekonomi lain. Hal ini selaras dengan Rio (2008) menegaskan 

bahawa pembangunan aktiviti pelancongan amatlah berhubung kait dengan pelbagai 

sektor, terutamanya dalam sektor perniagaan. Aktiviti pelancongan akan 

meningkatkan ekonomi kepada semua pihak yang terlibat dalam rangkaian perniagaan 

pelancongan (tourism business network).  Sebagai contohnya perniagaan dalam bidang 

pengangkutan, perhotelan, kedai makan, perkhidmatan pemandu pelancong, kedai 

cenderahati dan  pengurup wang serta  perniagaan kecil dan sederhana lainnya seperti 

yang dipamerkan pada Rajah 1.2. 

 

 

 

 

 

 

 

 

 

 

Rajah 1. 2 Rangkaian Perniagaan Pelancongan (Tourism Business Network) 

Sumber: Rio (2008) 

 

 

1.3     Pernyataan Masalah  

Di Indonesia, penglibatan komuniti dalam penyusunan perancangan pembangunan 

Nasional amatlah digalakkan dan telah dinyatakan dalam peraturan negara nombor 25 

Tahun 2004 dalam 4 (empat) seksyen, iaitu pada seksyen 2, seksyen 5, seksyen 6 dan 

seksyen 7, sebagai berikut : 

"Sistem Perancangan Pembangunan Nasional bertujuan untuk: a) 

menyokong koordinasi antara pelaku pembangunan; b) menjamin 

penciptaan integrasi, penyegerakan dan sinergi antara rantau, 

antara ruang, antara masa, antara fungsi kerajaan dan antara pusat 

dan kawasan; c) menjamin hubungan dan konsistensi antara 

perancangan, belanjawan, pelaksanaan, dan pemantauan; d) 

mengoptimumkan penyertaan komuniti; dan e) menjamin 

Pelancongan 

Pengurup wang 

Pengangkutan 

Perniagaan kecil 

sederhana 

Hotel dan kedai  

makan 

Kedai  cenderahati 

Pemandu 

pelancong 

pencapaian penggunaan sumber yang cekap, berkesan, adil dan 

lestari " 

 

Sistem perancangan yang diatur dalam peraturan negara nombor 25 Tahun 2004 serta 

peraturan pelaksanaannya, menunjukkan  kaedah kombinasi pendekatan antara atas-

bawah  (top-down) dan bawah-atas (bottom-up) diguna pakai.  Selain peraturan 

kerajaan Republik Indonesia nombor 25 Tahun 2004 terdapat juga peraturan dan 

Undang-Undang lain yang menekankan perlunya penglibatan komuniti dalam 

perancangan pembangunan.  Peraturan dan undang-undang tersebut ialah  peraturan 

kerajaan Republik Indonesia nombor 32 Tahun 2004 tentang kerajaan daerah pada 

seksyen 151 dan peraturan kerajaan Republik Indonesia nombor 8 Tahun 2008 tentang 

peringkat, tetapan penyusunan, kawalan dan evaluasi pelaksanaannya.   Maklumat 

pembangunan daerah pada seksyen 27, menjelaskan : 

“Sebuah rancangan strategis pada satuan kerja tingkat daerah 

diformulasikan dalam bentuk pelan kerja unit kerja tingkat regional 

yang berisi kebijakan, program, dan kegiatan pembangunan yang 

dilakukan langsung oleh pihak kerajaan daerah dan dijalankan 

dengan mendorong penglibatan komuniti” 

 

Mengikut Rahayu (2006),  pembangunan pelancongan menunjukkan hasil yang baik 

apabila komuniti boleh berperanan atau mengikut secara aktif dan diberi pemahaman  

tentang manfaat yang diperoleh atau perkara-perkara yang merugikan akibat aktivitti 

pelancongan. Penyataan ini selaras dengan pandangan daripada Kayat dan Nor (2006) 

yang menjelaskan bahawa penglibatan ahli komuniti dalam apa-apa jua program 

pembangunan termasuk program pembangunan pelancongan amatlah penting kerana 

ia merupakan pemacu dalam usaha mencapai kelestarian pembangunan. Pandangan ini 

selaras  dengan dapatan Timothy (1999) menunjukkan bahawa penglibatan komuniti 

dalam pembangunan pelancongan boleh memberi peluang kepada komuniti untuk 

mendapat manfaat serta menghapuskan kesan negatif daripada pembangunan 

pelancongan itu sendiri, dan juga boleh meningkatkan kemakmuran penduduk 

tempatan. Selain itu, penglibatan komuniti dalam pelancongan juga telah dianggap 

sebagai elemen positif untuk perubahan dan pembangunan terutamanya perubahan 

kehidupan sosial komuniti tempatan (Zhang, 2010).   

 

Namun dapatan kajian Timothy (1999) dan Zhang (2010) tidak selaras dengan dengan 

dapatan kajian yang dilakukan oleh Wang dan Wall (2010) yang mendapati tidak 

semua komuniti tempatan akan mengambil bahagian dalam pembangunan 

pelancongan seperti yang berlaku di rantau Shandong, China. Komuniti tempatan di 

Shandong tidak dilibatkan dalam pembangunan pelancongan. Mereka juga sebenarnya 

tidak tertarik untuk terbabit secara langsung kerana menganggap pembangunan 

pelancongan mempunyai kesan negatif terhadap gaya hidup mereka terutamanya 

kepada perempuan.   Hal yang serupa ditemui oleh Eshliki dan Kaboudi (2012) dalam 

kajian mereka yang  mendapati, bahawa masih terdapat kekangan dalam penglibatan 

komuniti terhadap perancangan pelancongan di sebahagian negara membangun. 

Demikian juga dapatan kajian yang dilakukan oleh Dewi et al. (2013) di kawasan 

pelancongan desa Jatiluwih Tabanan Bali mendapati komuniti kerap terpinggir serta 

dinafikan pada proses perancangan pembangunan pelancongan kerana wujud 

ketidakpadanan antara pendekatan yang dirancang pihak berkuasa dengan kebolehan 

penduduk tempatan.  

 

Seterusnya, Abuhay (2015) dalam satu kajian di Tigray Ethiopia juga menemui, 

bahawa penglibatan komuniti tempatan dalam industri pelancongan juga masih 

kurang, kerana pelancongan dianggap tidak memberi manfaat kepada komuniti 

tempatan yang berada di kawasan destinasi terutamanya di kawasan luar bandar. 

Bahkan, di beberapa negara membangun, pihak berkuasa kadang-kadang kurang 

memberi perhatian kepada  kepentingan komuniti tempatan (Tosun, 2000; 2005, 2006; 

Cole, 2006; Okazaki, 2008; Puhakka et al., 2009). Teori Social Exchange menjelaskan 

bahawa individu akan berasa dihargai apabila dilibatkan dalam satu aktiviti dan akan 

memberikan sumbangan lebih baik lagi sebagai balasan kerana mereka telah dihargai 

(Homan, 1950; Blau, 1964). Selain itu penglibatan komuniti boleh mengubah pola 

pemikiran yang lebih inovatif, perubahan sikap, dan norma untuk mendapatkan 

kehidupan yang lebih baik (Nasir, 2014). 

 

Terdapat beberapa kajian yang menunjukkan dapatan yang berbeza dengan teori 

pertukaran sosial tentang penglibatan komuniti (Wang & Wall, 2010; Eshliki & 

Kaboudi, 2012; Abuhay, 2015). Hal ini kerap juga berlaku di Indonesia, yang 

menjelaskan bahawa penglibatan komuniti dalam proses pembangunan pelancongan 

masih lagi kurang (Dewi et al., 2013). Mengikut Rahman dan Negara (2016), 

penglibatan komuniti amatlah penting dalam perancangan pembangunan agar polisi 

yang dihasilkan nantinya lebih tepat sasarannya. Hal ini bermaksud,  bahawa 

penglibatan komuniti amatlah digalakkan dalam proses pembangunan termasuk 

pembangunan pelancongan arkeologi.  

 

 

Sebagai negara kepulauan, Indonesia mempunyai banyak tapak arkeologi yang 

tersebar di Nusantara.  Tapak arkeologi ini merupakan khazanah peninggalan masa 

lalu yang dikriteriakan melalui pelbagai aspek seperti penemuan pelbagai artifak dan 

ekofak serta benda-benda yang ditemui di kawasan Gua Harimau.  

 

Kini, tapak arkeologi yang tersebar di Indonesia sudah mula dikunjungi pelancong 

khas, walaupun belum menjadi daya tarik utama jika dibandingkan dengan tarikan 

alam semula jadi. Tingginya minat pelancong datang melawat ke tapak arkeologi 

kerana mereka ingin melihat dan belajar tentang keunikan dan keaslian pelbagai artifak 

yang terdapat di tapak arkeologi tersebut (Simanjuntak & Octaviana 2012). Demikian 

ini juga berlaku pada kawasan tapak arkeologi Gua harimau. 

 

Selepas penerokaan dan penyiasatan arkeologi di kawasan tapak Gua Harimau oleh 

ahli arkeologi, kini kawasan tersebut telah menarik ramai penyelidik sama ada dalam 

negara mahupun luar negara daripada pelbagai disiplin untuk mengambil bahagian 

dalam penyelidikan. Penyelidikan yang dilakukan ialah dalam usaha untuk 

mengungkap tamadun manusia prasejarah yang ditemui di Gua Harimau 

(Tribunsumsel.com, 2014). Ekoran daripada penerokaan dan penyelidikan tersebut 

telah mendapat perhatian pihak berkuasa untuk menubuhkan kawasan tersebut sebagai 

destinasi pelancongan arkeologi bagi menarik lebih ramai lagi kedatangan pelancong. 

Seterusnya impak daripada ramainya kedatangan pelancong diharap akan memberikan 

peluang pekerjaan baru bagi penduduk tempatan. 

 

 

Dari sudut pandangan budaya, tapak Gua Harimau amat penting, kerana selain rangka 

manusia prasejarah di Gua tersebut, juga dijumpai benda-benda kuno yang mempunyai 

nilai warisan sejarah (Widianto, 2011). Oleh itu, kawasan tersebut telah dicadangkan 

sebagai tapak arkeologi oleh Pusat Penyelidikan Arkeologi Kebangsaan (ARKENAS) 

Republik Indonesia (Simanjuntak & Octaviana, 2012), dan  diharap boleh wujud 

sebagai kawasan pelancongan arkeologi, sehingga ianya boleh membuka peluang 

pekerjaan baru kepada penduduk tempatan yang majoritinya ialah petani. Seterusnya, 

barang-barang yang ditemui di kawasan Gua Harimau memiliki nilai warisan budaya 

yang perlukan pemuliharaan. Mengikut peraturan kerajaan Republik Indonesia 

Nombor  11 Tahun 2010, Bahagian VII, seksyen 56 dan 57, bahawa: 

 “setiap orang wajib ikut serta melakukan pemuliharaan terhadap 

warisan budaya “.  

 

Namun kenyataannya sehingga kini, pembangunan di kawasan tapak Gua Harimau 

belum dijalankan oleh kerajaan daerah secara optimum. Selain itu, Simanjuntak dan 

Octaviana (2012) juga telah menegaskan, bahawa sebarang komitmen komuniti 

terhadap kewujudan tapak Gua Harimau masih belum ketara kelihatannya. Hal ini 

mestilah memerlukan keperihatian daripada pihak berkuasa daerah dan penglibatan 

komuniti tempatan amatlah diperlukan dalam usaha melindungi mahupun memulihara 

kawasan persekitaran, serta menjayakannya sebagai destinasi pelancongan artkeologi. 

 

Selain memulihara kawasan, penglibatan komuniti tempatan dalam aktiviti 

pelancongan boleh membasmikan kemiskinan, memperkasakan aktiviti perdagangan 

dan  membina kemakmuran (Kibicho, 2003; Cole, 2006; Michael, 2009; UNWTO, 

2015). Walau bagaimanapun, dalam proses menggalakkan penglibatan komuniti kerap 

kali berlaku konflik kepentingan antara pihak berkuasa dengan komuniti tempatan 

kerana kedua-duanya pihak mempunyai kepentingan dan ingin mendapat keuntungan 

daripada aktiviti pelancongan, dan  pastinya menjadi sebuah cabaran bagi pihak 

penguasa dalam proses perancangan pembangunan pelancongan. (Tanudirjo, 2004). 

Oleh itu, pelbagai isu penglibatan komuniti juga boleh berlaku dalam usaha 

membangunkan tapak Gua Harimau sebagai tapak pelancongan arkeologi.  

 

Berasaskan laporan dan kajian-kajian yang dikemukakan, terdapat campuran dapatan 

dan perbezaan pandangan tentang penglibatan komuniti dalam pembangunan 

pelancongan. Sama halnya dengan pembangunan pelancongan di kawasan Kampung 

Padang Bindu. Tegasnya, perkara ini perlu dikaji dan diterokai, terutamanya tentang 

pandangan komuniti dan sejauh mana penglibatan komuniti di Kampung Padang 

Bindu terhadap pembangunan tapak Gua Harimau sebagai destinasi pelancongan 

arkeologi.  

 

1.4   Persoalan Kajian  

Berasaskan permasalahan yang dihuraikan di atas, beberapa persoalan wujud berkaitan 

penglibatan komuniti dalam pembangunan Gua Harimau sebagai tapak pelancongan 

arkeologi.  Secara khusus,  kajian ini bertujuan untuk menjawab dan menjelaskan 

soalan-soalan kajian seperti berikut: 

(1) Apakah pandangan komuniti terhadap penglibatan mereka dalam perancangan 

pembangunan tapak Gua Harimau sebagai destinasi pelancongan arkeologi? 

(2) Sejauh mana penglibatan komuniti dalam proses membuat keputusan terhadap 

pembangunan tapak Gua Harimau sebagai destinasi pelancongan arkeologi? 

(3) Sejauh mana pembangunan tapak Gua Harimau sebagai destinasi pelancongan 

arkeologi akan memberi peluang perniagaan kepada komuniti serta membasmi 

kemiskinan penduduk di kawasan sekitar? 

(4) Sejauh mana polisi yang dijalankan oleh kerajaan daerah memberi impak 

terhadap proses pembangunan pelancongan dengan melibatkan kominiti di 

kawasan Tapak Gua Harimau  

1.5   Objektif Kajian  

Bagi menjawab persoalan-persoalan di atas, beberapa objektif diketengahkan dalam 

kajian ini iaitu: 

(1) Mengenal pasti pandangan komuniti terhadap penglibatan mereka dalam 

perancangan pembangunan tapak Gua Harimau sebagai destinasi pelancongan 

arkeologi. 

(2) Mengenal pasti tahap penglibatan komuniti dalam proses membuat keputusan 

bagi pembangunan tapak Gua Harimau sebagai destinasi pelancongan 

arkeologi. 

(3) Mengenal pasti peluang perniagaan kepada komuniti serta pengaruhnya 

terhadap pembasmian kemiskinan apabila dilakukan pembangunan tapak Gua 

Harimau menjadi destinasi pelancongan arkeologi.  

(4) Mengenal pasti impak polisi kerajaan daerah terhadap proses pembangunan 

pelancongan dengan melibatkan komuniti di kawasan Tapak Gua Harimau. 

 

1.6   Skop Kajian  

Penyelidikan ini dijalankan di persekitaran tapak Gua Harimau yang terletak di 

Kampung Padang Bindu, dan Kampung berhampiran dalam kawasan Kecamatan 

Semidang Aji, Daerah Ogan Komering Ulu, Provinsi Sumatera Selatan, seperti yang 

dipamerkan dalam Rajah 1.4. Gua Harimau didakwa oleh para ahli arkeologi sebagai 

tempat yang boleh ditemukan tanda-tanda tamadun bagi manusia terdahulu. 

Seterusnya, penyelidikan ini dijalankan untuk menerokai sejauh mana penglibatan 

komuniti dalam proses pembangunan tapak Gua Harimau sebagai destinasi 

pelancongan arkeologi dengan menggunakan kaedah kajian kualitatif mengikut (Piaw, 

2012; Creswell, 2013). Seterusnya komuniti yang terbabit dalam penyelidikan ini 

terdiri daripada pihak berkuasa daerah, pemimpin komuniti dan tokoh adat kampung 

serta komuniti tempatan. 

 

Rajah 1. 3 Peta Lokasi Tapak Arkeologi Gua Harimau di Kampung Padang Bindu 

kecamatan Semidang Aji Daerah Ogan Komering Ulu 

Sumber: https://www.google.com (2017) 

 

 

1.7  Kepentingan Kajian 

Dengan telah ditemui kerangka manusia pra sejarah yang dijangka telah berusia 4000 

tahun yang lalu, akibatnya kawasan Gua harimau menjadi satu tarikan sama ada bagi 

para penyelidik dari luar negara dan juga para pelancong yang ingin melihat secara 

langsung kawasan Gua tersebut. 

 

Perbezaan pandangan daripada sebahagian penduduk tempatan terhadap proses 

penggalian (excavasi) kerangka manusia di tapak Gua harimau ini telah 

memberangsang penyelidik untuk melakukan kajian guna menerokai dan 

Ogan  Ilir 

Ogan Komering Ulu 

Timur 

Gua Harimau 

Muara Enim 

Ogan Komering Ulu 

Selatan 

https://www.google.com/

mengenalpasti sampai sejauhmana pandangan dan penglibatan komuniti serta impak 

yang akan timbul jika kawasan Gua Harimau wujud sebagai destinasi pelancongan 

arkeologi. Dan diharap hasil penerokaan dan kajian yang penyelidik lakukan dapat 

memberikan sumbangan kepentingan kajian lainnya, sekurang-kurangnya dalam tiga 

aspek berikut: 

Pertama, sumbangan kepada ulasan karya, iaitu sumbangan dalam bidang kajian yang 

berkaitan dengan tajuk daripada kajian. Adapun Manfaat daripada ulasan karya ini 

dapat memberikan pemahaman yang konfrehensif mengenai suatu karya berasaskan 

kepada sudut pandang pengkaji. Seterusnya, ulasan karya boleh mengajak pembaca 

berfikir, merenung dan membincangkan lebih jauh perkara dalam karya yang diulas, 

serta menjadi pertimbangan bagi pembaca mengenai kelebihan dan kekurangan 

karya yang dibacanya.  Kajian ini diharap dapat memberikan sumbangan kepada 

para penyelidik lain yang ingin melakukan kajian berhubungkait dengan penglibatan 

komuniti dalam pembangunan Gua Harimau sebagai tapak pelancongan arkeologi. 

 

Kedua, memberikan maklumat dan peluang kepada mana-mana pihak utamanya 

kepada para penyelidik seterusnya untuk melakukan penyelidikan sama ada yang 

berkaitan dengan penglibatan komuniti  mahupun yang berkaitan dengan sejarah 

tamadun manusia yang ada di tapak arkeologi Gua Harimau. 

 

Ketiga, dari aspek polisi awam.  Pihak kerajaan khususnya jabatan pelancongan daerah 

yang berhubungkait langsung dapat membuat polisi awam dengan memberi peluang 

sebanyak-banyaknya kepada komuniti tempatan untuk terlibat dalam pembinaan 

destinasi pelancongan, dan diharap keterlibatan komuniti dapat memberikan impak 

kepada komuniti, iaitu meningkatnya pendapatan sama ada melalui perniagaan 

makanan dan minuman, kraf tangan, dan lainnya.  Manakala, jabatan yang tiada 

terlibat langsung boleh menyokong dengan memberi fasiliti lain yang diperlukan, 

seperti akses jalan, atau bangunan kedai makanan, homestay, jasa angkutan dan 

lainnya. Oleh itu, kajian ini diharap dapat memberi sumbangan kepada 

penggubalan dan pelaksanaan polisi, khususnya kepada pembuat polisi, iaitu pihak 

kerajaan yang mempunyai kaitan secara langsung dengan program-program 

pembangunan untuk merancang strategi pembinaan pelancongan yang sesuai dengan 

melibatkan komuniti secara holistik dan serta mengelakkan konflik kepentingan antara 

pihak kerajaan dengan penduduk tempatan.  

 

1.8   Definisi Terma  

Terdapat beberapa istilah penting yang digunakan dalam kajian ini.   

a. Komuniti:  

Mengikut Kamus Oxford Living (2016), perkataan community bererti satu 

kumpulan manusia yang tinggal di satu kawasn yang sama serta berkongsi dalam 

sesuatu keadaan dan mempunyai kepentingan bersama. Untuk tujuan 

penyelidikan ini, komuniti ditakrifkan sebagai sekumpulan individu yang tinggal 

di kawasan tapak Gua Harimau dengan pelbagai budaya untuk kepentingan 

bersama atau kepentingan am. Mereka terdiri daripada pihak berkuasa daerah, 

pemimpin komuniti dan tokoh adat kampung Padang Bindu serta komuniti 

tempatan dari kampung berhampiran.  

 

b. Penglibatan:  

Penglibatan komuniti merupakan proses aktif bertindak balas daripada komuniti 

atau satu mekanisme yang memberi kuasa kepada komuniti untuk mengambil 

bahagian dalam pelbagai aktiviti pembangunan yang berhubung kait dengan 

komuniti tersebut (Shafaei, 2015). Untuk tujuan penyelidikan ini, penglibatan 

komuniti ditakrifkan sebagai situasi apabila anggota komuniti yang tinggal di 

kawasan Gua Harimau sama ada secara langsung mahupun tidak langsung 

mengambil bahagian dalam membuat keputusan pelancongan.  

 

c. Pelancongan: 

Pelancongan boleh ditakrifkan sebagai semua bidang kehidupan komuniti yang 

menyediakan pelbagai keperluan pelancong. Antaranya ialah destinasi, 

pengangkutan, hotel, kedai cendera hati dan pelbagai hiburan serta kedai makanan 

dengan pelbagai kulinari untuk memudahkan pelancong (Bungin, 2013). 

 

d. Arkeologi: 

Arkeologi ialah multidisiplin ilmu yang meliputi kebudayaan manusia masa 

lampau melalui kajian sistematik melalui data pelbagai bahan yang ditinggalkan, 

seperti kapak batu dan bangunan candi, ekofak (benda alam sekitar, seperti 

bebatuan), dan fosil mahupun ciri-ciri artifak yang tidak dapat dipindahkan dari 

tempat asalnya (Prasetyo & Andhifani, 2012). Untuk tujuan kajian ini, 

pelancongan arkeologi ditakrifkan sebagai suatu aktiviti yang membolehkan 

orang menikmati aktiviti penemuan.  Arkeologi di tapak Gua Harimau sebagai 

identiti yang dan mempunyai sejarahnya yang tersendiri.  Pelancongan arkeologi 

ialah bentuk pelancongan berdasarkan peningkatan dan perlindungan sumber 

budaya sebagai unsur sumber pelancongan. 

e. Proses membuat keputusan:   

Membuat keputusan ialah proses menentukan pilihan dari sejumlah alternatif 

untuk mencapai hasil yang diingini (Eisenfuhr, 2011). Manakala Lunenburg 

(2010) berpendapat bahawa takrif ini mempunyai tiga elemen. Pertama, membuat 

keputusan melibatkan diri dalam menentukan pilihan daripada pelbagai alternatif. 

Kedua, membuat keputusan adalah proses yang melibatkan lebih daripada sekadar 

pilihan akhir daripada pelbagai alternatif, dan ketiga, adanya hasil yang diingini 

daripada tujuan melibatkan diri terutamanya dalam membuat keputusan akhir. 

Dalam penyelidikan ini, membuat keputusan ditakrifkan sebagai proses yang 

melibatkan penduduk kampung Padang Bindu dan penduduk kampung 

berhampiran dalam membuat pilihan daripada pelbagai alternatif dan pandangan 

mereka dalam rancangan pembangunan tapak Gua Harimau sebagai destinasi 

pelancongan arkeologi. 

 

f. Manfaat perniagaan:  

Industri pelancongan merupakan industri yang terbesar dan paling 

menguntungkan sejak beberapa dekad yang lalu terutamanya bagi negara yang 

sedang membangun, kerana tidak dapat dinafikan bahawa pelancongan mampu 

menjana pendapatan kepada sesebuah negara melalui tukaran wang asing (Jahi et 

al., 2009). Secara langsung atau tidak langsung, industri pelancongan mampu 

menjana ratusan industri lain yang bergantung dengannya dan mewujudkan jutaan 

pekerjaan serta memanfaatkan bidang perniagaan yang boleh menghasilkan 

pendapatan. Aktiviti industri pelancongan, selalunya melibatkan industri 

pembinaan, perhotelan, pengangkutan, industri pembuatan, industri makanan dan 

pelbagai industri perkhidmatan yang lainnya. Dalam penyelidikan ini, manfaat 

perniagaan ditakrifkan sebagai peluang perniagaan kepada komuniti di Kampung 

Padang Bindu serta pengaruhnya terhadap ekonomi penduduk tempatan jika 

dilakukan pembangunan tapak Gua Harimau sebagai destinasi pelancongan 

arkeologi 

 

g. Kemiskinan:  

Kemiskinan dalam komuniti merujuk kepada kehidupan komuniti pada amnya 

mengalami ketiadaan kuasa dalam memenuhi keperluan asas untuk makanan, 

pakaian, tempat tinggal, pendidikan, dan kesihatan (World Bank, 2013). Mengikut 

laporan daripada jabatan Perancangan Pembangunan Nasional (BAPPENAS) 

Republik Indonesia, punca kemiskinan terbahagi menjadi dua sebab iaitu sikap 

atau tabiat.  Kemiskinan yang disebabkan oleh faktor-faktor sikap atau tabiat 

komuniti suatu daerah tertentu akan membelenggu seseorang atau sekelompok 

komuniti tertentu sehingga membuatnya tetap berada di bawah paras kemiskinan. 

Faktor yang kedua ialah faktor keadaan semulajadi dan geografi yang tidak lagi 

dapat diatasi sehingga menyebabkan kemiskinan mutlak (BAPPENAS, 2010). 

Dalam penyelidikan ini, akan dikaji adakah terdapat pengaruh kepada komuniti 

tempatan terutamanya dalam program pembasmian kemiskinan apabila tapak Gua 

Harimau tersebut dijadikan destinasi pelancongan arkeologi. 

 

1.9  Struktur Tesis  

Sebelum mula menulis tesis, perlu memahami struktur dalam tesis dari awal hingga 

akhir, serta rujukan. Dalam bahagian ini secara ringkas dijelaskan perkara-perkara 

teknikal penting dalam setiap bab. 

Secara am beberapa sub-bab dalam setiap bab dalam tesis dapat dijelaskan sebagai 

berikut : 

 

BAB 1 PENDAHULUAN 

BAB 1 PENDAHULUAN, merupakan bahagian penting. ini kerana di bahagian ini 

penulis mengarahkan pembaca untuk memahami terma atau masalah yang akan 

dibicangkan. Oleh itu, cara penulisan dan sistematik yang baik dalam sub-bab ini amat 

menentukkan sama ada penyelidikan menarik atau tidaknya suatu tulisan atau 

penyelidikan. 

 

BAB II ULASAN KARYA 

Perkara utama dalam menulis ulasan karya adalah bahawa bahagian ini tidak hanya 

memberikan penjelasan definisi. Walau bagaimanapun, ulasan karya mesti menjadi 

titik permulaan teori, bahawa objek penyelidikan yang dikaji telah memenuhi kriteria 

akademiknya yang juga disokong oleh penyelidikan terdahulu yang relevan.  Oleh itu, 

mengapa dalam ulasan karya, 90% kandungan di dalamnya berasal dari perlbagai 

huraian yang berkaitan dengan hasil kajian terdahulu, seperti: Buku teks, Jurnal, 

Artikel dan penyelidikan. 

 

Dengan kerangka teori yang dibina, garis pemikiran penyelidik mengenai objek 

penyiasatan dan penyelidikan sebelumnya, ini akan menjadi asas penentuan analisis 

yang adiguna. Secara am isi dalam BAB II, meliputi: kerangka teori, rangkakerja 

kajian.  

BAB III KAWASAN KAJIAN 

Kawasan kajian adalah persekitaran yang diterokai atau disiasati dalam sesebuah 

penyelidikan. Dalam kajian ini persekitaran yang diterokai adalah persekitaran 

kampung Padang Bindu dan beberapa kampung yang berhampiran dengan kawasan 

Gua Harimau.  

 

BAB IV METODOLOGI KAJIAN 

Bahagian metodologi kajian pada amnya menggariskan kaedah analisis yang 

digunakan dalam penyelidikan, termasuk penjelasan mengenai setiap jenis data yang 

digunakan.  Beberapa sub-bab dalam bahagian ini meliputi: Reka bentuk kajian, 

analisis kajian, populasi dan kaedah persampelan, proses kajian, instrumen 

pengumpulan data, kebolehpercayaan data dan rumusan.  

 

BAB V TEMUAN HASIL KAJIAN  

Dalam bab ini akan dijelaskan hasil temuan yang menjadi pernyataan masalah 

penyelidikan yang telah dijawab melalui kaedah analisis yang dipilih. Dalam bab ini, 

pertama akan dibincangkan gambaran keseluruhan kondisi data primer dan sekunder. 

Selanjutnya berdasarkan hasil diperoleh juga akan dibincangkan hubungkait antara 

perkara-perkara yang diuji. 

 

BAB VI PERBINCANGAN DAN KESIMPULAN 

Perbincangan adalah tahapan bagaimana kita menganalisis dan menjelaskan secara ringkas 

permasalahan yang diperoleh berdasarkan pada sumber yang kita dapati, bermula dari latar 

belakang, ulasan karya sehingga hasil temuan kajian.  Manakala, Kesimpulan secara am adalah 

pernyataan yang diambil secara ringkas dari keseluruhan hasil perbincangan atau analisis. 

Kesimpulan adalah bahagian yang amat penting dalam setiap penyelidikan. 



26 

Untuk mengetahui secara rinci struktur tesis dapat dilihat dalam Rajah 1.4 

 

 

 

 

 

 

 

 

 

 

 

Rajah 1. 4   Struktur tesis 

Sumber: irudnews.blogspot.com (2016) yang telah diubahsuai 

BAB  DUA  

 

ULASAN KARYA 

2.1 Pengenalan   

Bab ini membincangkan kajian-kajian lepas berkaitan dengan topik penyelidikan, 

bermula dengan takrif penglibatan dan konsep penglibatan komuniti. Seterusnya 

bahagian ini memberi tumpuan kepada pentingnya penglibatan komuniti yang diguna 

pakai dalam banyak inisiatif pembangunan pada masa kini. Bab ini selanjutnya 

membincangkan penglibatan komuniti dalam konteks pelancongan, manfaat 

perniagaan serta pengurangan kemiskinan akibat dari pembangunan pelancongan. 

Akhirnya, bab ini memberi kesimpulan dengan menekankan isu-isu utama yang 

dibangkitkan oleh kajian-kajian lepas serta teori yang digunakan sebagai asas kepada 

kajian ini.  

 

2.2  Definisi Komuniti  

Konsep komuniti adalah kompleks dan masih lagi menjadi tajuk hangat perbincangan. 

Salah satu definisi komuniti bermula diperkenalkan oleh Tonnies (1936) yang  

mengatakan bahawa komuniti merupakan hubungan sosial secara langsung, bersifat 

formal daripada sekumpulan orang seperti yang terdapat dalam keluarga, kelab atau 

kumpulan agama. Komuniti kekal sebagai simbol dan aspirasi dalam kehidupan politik 

dan intelektual serta terus bergema dalam wacana awam (Brint, 2001). Bermula 

dengan definisi ini, maka ramai yang telah cuba untuk menerangkan dengan lebih 

terperinci apa yang dimaksudkan dengan komuniti. Secara amnya, komuniti merujuk 

kepada sesuatu keadaan yang berlaku apa kalau orang ramai berkumpul dan 

membentuk kumpulan dengan kepentingan yang berbeza, sama ada untuk kepentingan 

diri mahupun kepentingan kumpulan yang lebih luas, tetapi sentiasa menghormati 

antara satu sama lain.  

 

Kerap pula dikatakan bahawa warga komuniti merasa kekitaan. Sebagai contoh, 

mereka merasa setia kepada kumpulan, berkongsi usaha dan matlamat, nilai serta 

kepercayaan. Oleh itu, dalam proses pembangunan pelancongan utamanya dalam 

perancangan pembangunan, sokongan dan kerjasama daripada komuniti adalah faktor 

yang paling penting kerana merekalah yang akan amat terjejas sama ada kesan positif 

atau negatif  (Eshilki & Kaboudi, 2012; Kala & Bagri, 2018). Komuniti juga dapat 

diertikan sebagai kumpulan warga yang berasal dari tempat yang berbeza, dan tidak 

memiliki hubungan antara satu sama lain, tetapi boleh berkongsi atau saling membantu 

kerana memiliki kepentingan bersama (Gruber, 2010). Manakala, mengikut Cohen 

(1985), komuniti mempunyai dua perkara yang saling berkaitan. Pertama, ahli 

kumpulan mempunyai persamaan satu sama lain. Kedua, perkara yang dimiliki mereka 

bersama secara signifikan mungkin akan membezakan mereka dari kumpulan lain dan 

sekaligus membezakan pelbagai kumpulan sosial.  

 

Seterusnya, komuniti juga dilihat sebagai sekumpulan kecil manusia yang hidup di 

suatu daerah, mengamalkan suatu peringkat otonomi dan cara hidup tersendiri, 

berkongsi aspirasi, melibatkan diri dalam aktiviti harian, berkongsi budaya, serta 

bersatu padu dengan semangat kekitaan serta mempunyai hubung kait yang rapat 

dalam semua aspek kehidupan (Aref & Ma’rof, 2008; Talib et al., 2009; Chili & 

Ngxongo, 2017). Berdasarkan kepada pelbagai definisi komuniti, dapatlah dirumuskan 

bahawa komuniti perlu mengandungi unsur-unsur seperti manusia sama ada individu 

mahupun kumpulan, lokasi di mana mereka tinggal, interaksi sesama mereka dalam 

jangka masa tertentu sehingga melahirkan amalan dan cara hidup pelbagai aspek 

kehidupan seperti sosial, ekonomi dan budaya serta bahasa yang terhasil daripada 

interaksi tersebut (Tonnies, 1936; Cohen, 1985; Aref & Ma’rof, 2008; Talib et al., 

2009;  Gruber, 2010; Gani, 2014). 

 

2.3   Definisi Penglibatan  

Penglibatan adalah konsep yang kaya dengan pelbagai aplikasi dan makna (Oxford 

Living, 2016). Mengikut Mikkelsen (2003), penglibatan adalah penyertaan secara 

sukarela oleh komuniti dalam pembangunan diri, kehidupan, dan alam sekitar. 

Manakala, World Bank (2013) mentakrifkan penglibatan sebagai satu proses di mana 

pihak berkepentingan memberikan pengaruh dan kawalan dalam pelbagai inisiatif 

pembangunan. Seterusnya, mengikut Edorita (2014), penglibatan sebagai proses 

komunikasi dua arah secara terus menerus antara kerajaan sebagai pembuat polisi, dan 

komuniti sebagai pihak yang merasakan kesan langsung dari polisi tersebut.  

Penglibatan juga merupakan satu proses di mana komuniti diberi peluang untuk 

menyertai dan menyampaikan idea dalam proses membuat keputusan yang selaras 

dengan keperluan mereka tanpa ada sebarang sekatan atau perasaan ketakutan dalam 

suatu proses pembangunan (Dwiningrum, 2011; Lyndon et al., 2012). Selain itu, 

penglibatan aktif komuniti dalam proses membuat keputusan juga dilihat sebagai 

sesuatu yang melambangkan kepercayaan dan ketelusan. Manakala, menurut Moseti 

(2010) di persidangan ISOCARP ke-46 di Kenya, kepercayaan dan ketelusan adalah 

asas komuniti mengambil bahagian yang aktif dalam proses membuat keputusan.  

2.4  Model-Model Perkembangan dalam Dunia Pelancongan 

Beberapa kajian telah dilakukan oleh pengkaji terdahulu dalam melihat perkembangan 

dunia pelancongan, contohnya Shobha (2019) yang menggunakan model doxey di 

lokasi kajian di kawasan Kodagu, India. Kajian seterusnya dijalankan oleh Vladlena, 

Miron. (2021) yang menggunakan model Cromton dan kajian Shida Irwana Omar, 

et.al. (2018) yang menggunakan model kitaran hayat pelancongan Butler, huraian 

pelbagai model berkaitan boleh dijelaskan seperti berikut: 

 

2.4.1  Doxey's Irritation Index Model 

Model ini adalah untuk mendedahkan sudut pandang dari pelancongan tempatan dan  

menilai bagaimana pelancongan menyumbang lebih jauh dari segi demographi 

penduduk tempatan, supaya terdapat perbezaan dari segi amalan perjalanan di tempat 

lainnya. Model ini mengandaikan situasi yang mempunyai kesan budaya sosial yang 

negatif, sehingga menimbulkan gangguan dalam masyarakat setempat  (Dexe’s, 1975). 

Iritasi adalah fasa di mana penduduk menjadi bimbang tentang pelancongan kerana 

kedatangan orang luar yang semakin meningkat, di mana sektor pelancongan harus 

bertanggungjawab terhadap sebarang perkara buruk yang berlaku kepada penduduk 

setempat.(Doxey’s, 1975). Salah satu model yang paling berpengaruh dalam indeks 

model iritasi ini adalah di mana sikap orang ramai terhadap pelancongan boleh melalui 

beberapa siri peringkat daripada euforia untuk menjadi suatu halangan dan menjadi 

perkara yang tidak baik, kerana kos yang dirasakan melebihi faedah yang diinginkan. 

 

 

 

Seperti yang telah dihuraikan di atas, Shobha (2019 ) telah melakukan kajian dengan 

menggunakan model Doxey.  Dalam penyelidikannya, Shobha  (2019) mencari tahu 

hal yang menyebabkan kekecewaan yang dialami komuniti tempatan terhadap 

pertumbuhan pelancongan di kawasan Kodagu,India. Kajian ini juga berfokus pada 

pentingnya hubungan komuniti tempatan dan para pelancong dalam pertumbuhan 

pelancongan di daerah berkenaan. Kajian ini memberi cadangan bagaimana ganguan 

tesebut dapat dikurangi. Hasil temuan kajian, menemui sebahagian besar responden 

berpendapat aktiviti pelancongan adalah berpengaruh baik untuk aktiviti perniagaan 

dan menyokong pertumbuhan ekonomi di daerah Kodagu, India.  Manakala,  komuniti 

tempatan juga berpendapat, daerah Kodagu memiliki peluang yang besar untuk 

pertumbuhan pelancongan. Berdasarkan kajian Shobha (2019) memberi nasihat 

kepada kerajaan untuk mempromosikan pelancongan dengan menyebarkan kesedaran 

tentang kesan positif pelancongan, ini bagi meminimumkan persepsi dan sikap negatif 

komuniti tempatan terhadap pertumbuhan pelancongan. Adakah kerajaan bercadang 

untuk mengambil kira sensitiviti pandangan penduduk terhadap pembangunan industri 

pelancongan. 

 

Model ini selari dengan kajian yang dijalankan di Kampung Padang Bindu Kecamatan 

Semidang Aji Daerah Ogan Komering Ulu, utamanya di persekitaran Gua Harimau, 

dimana kebanyakan ibu bapa rasa bimbang terhadap perkembangan masa depan 

kanak-kanak mereka sebagai akibat dari adanya pengaruh luar yang masuk, apabila 

kawasan Gua Harimau telah dibuka untuk orang awam. Interaksi yang terjadi antara 

penduduk tempatan dan orang asing dapat mempengaruhi kebiasaan penduduk 

tempatan menjadi buruk, utamanya kepada kanak-kanak daripada Kampung Padang 

Bindu dan Kampung berhampiran. 

 

Seterusnya, jika perkara di atas tidak diambil peduli, maka dikuatirkan akan berlaku 

krisis sosial dalam budaya atau aktifitas penduduk tempatan. Hal ini selari dengan 

kajian yang dijalankan oleh Ibrahim dan Ahmad (2012), bahawa pelancongan  juga 

dapat menyumbang  pelbagai impak negatif, seperti penurunan kualiti alam sekitar dan 

gangguan kepada penduduk tempatanyang berhubungkait dengan kes sosial, 

pencemaran bunyi dan lain-lain.  

 

2.4.2 Cromton’s Model 

 Cromton’s destination choice model menjelaskan tentang sebuah proses dalam 

mempersempit pola tujuan pelancongan, dimana model ini  memiliki 7 (tujuh) 

pengukuran yang memberi impak terhadap pelancongan iaitu: 

1. Sosial dan budaya, pengukuran ini menjelaskan tentang aktiviti-aktiviti 

mengenai sejarah atau historikal dan aktiviti budaya, dimana indikator tersebut 

menjelaskan mengenai jenis-jenis fasiliti budaya dan aktifiti yang ada di 

masyarakat tempatan termasuk tentang peluang untuk mempelajari budaya 

orang lain. 

2. Ekonomi, pengukuran ini menjelaskan tentang pendapatan yang di perolehi 

oleh penduduk tempatan samaada jumlah pekerjaan yang tersedia dalam 

penduduk tempatan berkenaan. Pengukuran ini juga menjelaskan tentang 

pendapatan peribadi daripada penduduk tempatan serta jumlah daripada 

pendapatan itu boleh untuk mengembangkan usaha lain dalam komuniti 

berkenaan. Semakin banyak perniagaan tempatan yang tumbuh , maka fasiliti 

perbelanjaan dikawasan berkenaan juga akan semakin belbagai jenis. Selain itu 

aktiviti ekonomi ini akan berpotensi dalam pengembangan pelaburan dan 

banyaknya perbelanjaan wang didaerah berkenaan. 

3. Kemacetan dan kepadatan, pengukuran ini menjelaskan tentang tingkat 

kemacetan dalam suatu kawasan dan juga menekankan ukuran daripada 

kepadatan yang  menghadkan aktiviti apa saja yang boleh dilakukan di 

kawasan awam atau publik, samaada yang dapat mempengaruhi kenyamanan 

dan kesenangan para pelancong di kawasan berkenaan. Pengukuran ini juga 

mengukur mengenai tingkat kebisingan suatu komuniti serta jumlah dan 

tingkat bahaya pengemudi pelancong yang masuk kerana mereka belum 

memahami kondisi jalan.    

4. Persekitaran, dalam hal ini terbagi dalam empat aspek iaitu aspek persekitaran 

yang alami yang masih belum tersentuh oleh perkembangan zaman atau 

peradaban; ii) kehidupan liar, dimana kondisi tumbuhan, burung dan binatang 

lainnya di kawasan berkenaan masih terjaga dihabitatnya; kualiti dari 

persekitaran alam; dimana lingkungan tersebut masih terjaga keaslianny; 

tingkat perpindahan penduduk dari desa kekota yang terjadi di kawasan 

pelancongan berkenaan. 

5. Perkhidmatan, terdiri daripada kemampuan fisik perkhidmatan tempatan 

seperti petugas tersedia, tenaga kesihatan samaada sarana lain yang 

menyokong untuk memenuhi keperluan para pelancong. Selain itu, 

pengukuran juga menjelaskan tentang  sumberdaya wang dari perkhidmatan 

tempatan, dimana fasiliti-fasiliti yang disiapkan sudah memiliki baget yang 

disediakan. 

6. Tax, iaitu menjelaskan tentang tax perorangan yang di harus dibayar, jumlah 

tax pernigaan dan tax pendapatan yang harus dibayar. 

7. Sikap komuniti, tentang sikap positif dari penduduk tempatan terhadap para 

pelancong, juga menjelaskan mengenai semangat yang dimikili oleh penduduk 

tempatan untuk meningkatkan daya tarik pelancongan, samaada pengukuran 

tentang bagaimana kebanggaan yang diperoleh oleh pendududk tempatan 

berkenaan.   

Model Cromton ini telah dirujuk dalam kajian bertajuk “Persepsi Pelancong 

Antarabangsa terhadap Republik Moldova sebagai Destinasi Pelancong Melalui 

Ulasan dalam talian” di Eropah Timur, yang ditulis oleh Vladlena (2021). Objektif 

utama kajian ini adalah untuk menilai bagaimana pengembara mengenal pasti negara 

Moldova sebagai destinasi pelancongan yang sesuai atau baik. Di mana kajian ini 

menganalisis sama ada konsep faktor positif mahupun negatif yang dialami oleh 

pengembara. Dapatan kajian ini menunjukkan bahawa imej Republik Moldova sebagai 

destinasi pelancongan cenderung positif di mata pengembara antarabangsa dan 

menunjukkan kesan pengalaman pengembara antarabangsa di negara ini dari segi 

hotel, restoran, makanan dan aktiviti atau lawatan wain dan mobiliti dan bukannya satu 

tempat. Di tempat lain.  

 

Kajian ini berkait rapat dengan model Cromton dari segi perkhidmatan, di mana 

terdapat pelbagai kemudahan perkhidmatan yang disediakan dengan harga yang 

berpatutan (murah), sehingga pelancong dari pelbagai negara di dunia memberikan 

nilai yang positif dan baik, ini merupakan actor sokongan dalam pembangunan. 

Pelancongan di Negeri Moldova. Oleh itu, kemudahan perkhidmatan akan 

menyumbang kepada kajian pelbagai gaya hidup komuniti melalui sokongan budaya 

dan boleh menjana pendapatan dan pekerjaan kepada penduduk setempat (Jensen dan 

Svendsen, 2016). Kepesatan pembangunan pelancongan sering dianggap sebagai 

penggerak kepada pembangunan ekonomi sesebuah negara seperti Indonesia 

(Nirwandar, 2014). 

2.4.3  Model kitaran hayat pelancongan butler (1980)  (Butler’s Tourism Life 

Cycle  (1980) 

 

Tourism Area Life Cycle (TALC) adalah siklus hidup pelancongan yang dinyatakan 

oleh Butler (1980) dalam siklus ini terdapat 7 (tujuh) tahap dalam pembangunan 

destinasi pelancongan, iaitu: 

1. Tahap eksplorasi adalah suatu fase dimana suatu daerah baru mulai akan 

berkembang daerahnya menjadi destinasi pelancongan. Jenis atraksi 

pelancongan  ini amnya bertema konsep alam semula jadi dan budaya yang 

belum dikembangkan secara serius oleh kerajaan. Fase ini merupakan fase 

awal ketika kerajaan tempatan dan masyarakatnya mulai memikirkan/ 

merencanakan untuk mulai mengembangkan destinasi pelancongan di 

kawasannya dengan melihat potensi-potensi yang dimiliki daerah berkenaan. 

Ini adalah waktu yang tepat dimana visi atau tujuan wisata dapat direncanakan 

dan dikembangkan.  

2. Tahap penglibatan, fase ini merupakan suatu tahap dimana destinasi 

pelancongan sudah mulai dipikirkan dengan serius dan mulai dijadikan sumber 

pendapatan oleh masyarakat lokal. Dalam tahap ini penginapan pelancong 

sudah mulai berkembang karena pelabur sudah mulai tertarik untuk melakukan 

pelaburan pada destinasi pelancongan distinasi ini. Kerajaan bertanggung 

jawab untuk menyiapkan dan mengembangkan infrastruktur seperti jalan, air 

port samada fasiliti kesihatan. Pada tahap ini mulai nampak musim-musim 

kedatangan pelancong dan interaksi masyarakat tempatan dengan pelancong 

mulai berterusan.  

3. Tahap Pengembangan, tahap ini pasar pelancongan sudah terbentuk dengan 

baik, dimana penglibatan masyarakat sudah mulai berkurang kerana campur 

tangan kerajaan pusat dalam pengembangan infrastrukturnya. Dalam tahap ini 

daya tarik pelancongan mulai dikembangkan, pelabur asing mulai termotivasi 

kerana adanya pertumbuhan jumlah pelancong yang tinggi serta adanya potensi 

pasar pelancong yang baru. 

4. Tahap Konsolidasi iaitu suatu tahap dimana pelancong yang berkunjung mulai 

melambat kerana 2 (dua) kemungkinan iaitu: a. Perlambatan yang disengaja 

kerana pengurus tempat pelancongan secara sengaja ingin memhadkan jumlah 

pelancong untuk menekan impak negatif dari destinasi berkenaan; b. Pengurus 

ingin mengubah segmen pasar menjadi lebih eksklusif, perlambatan tersebut 

disengaja kerana kejenuhan pasar dan kurangnya inovasi produk. 

5. Tahap Stagnan, dalam tahap ini destinasi pelancongan sudah berada pada titik 

jenuh. Gambaran destinasi pelancongan sudah terbangun dengan baik tetapi 

sudah mulai ketinggalan zaman, akibatnya daya tarik pelancongan yang tidak 

melakukan inovasi atau memprogram ulang pembangunannya akan membuat 

para pelancong tidak akan berkunjung kembali dan berpotensi mengurangi 

jumlah kunjungan pelancong. 

6. Fase penurunan, adalah suatu tahap yang ditandai oleh penurunan yang 

signifikan jumlah kunjungan pelancong kerana destinasinya tidak mampu 

bersaing dengan daya tarik destinasi pelancongan ang baru. Penutupan fasiliti 

wisata berubah menjadi struktur yang tidak terkait dengan pelancongan sudah 

mulai teridentifikasi. Penduduk tempatan berpeluang untuk terlibat dalam 

aktiviti-aktiviti pelancongan pada masa itu, dengan memperoleh fasiliti-fasiliti 

pelancongan yang harganya semakin murah. 

7. Tahap Peremajaan iaitu suatu tahap dimana destinasi pelancongan dapat 

mencegah fase penurunan jumlah pengunjung dan memasuki tahap 

peremajaan. Peremajaan itu adalah fase yang sangat dibutuhkan agar dapat 

bertahan selepas fase stagnan. Hal ini tergantung kepada perancangan yang 

matang dan rencana aksi yang sering berinovasi dan mampu menyesuaikan 

kondisi dalam perkembangan zaman.  

      

Shida Irwana Omar, et.al. (2018) dalam kajian bertajuk “The tourism life cycle: an 

overview of Langkawi Island, Malaysia” telah menjalankan kajian dengan 

menggunakan berdasarkan model Butler, untuk meneroka dan menyiasat kitaran hidup 

pelancongan di Pulau Langkawi sebagai destinasi pelancongan. Dalam kajian ini, 

meereka menggunakan model kitaran hayat pelancongan butler, untuk menerangkan 

ciri-ciri setiap peringkat kitaran hayat pelancongan. Dapatan kajian menunjukkan 

bahawa kitaran hayat pelancongan di Pulau Langkawi telah melalui 4 (empat) 

peringkat iaitu pertama peringkat penerokaan, diikuti peringkat engagement, 

kemudian peringkat pembangunan dan menuju ke peringkat konsolidasi.  

 

Kerajaan berperanan sebagai kesan penentu untuk pengembangan pelancongan di 

pulau langkawi dari satu tahap ketahap berikutnya. Hasil penelitian ini diharapkan 

dapat memberi kontribusi untuk pemahaman yang lebih baik tentang bagaimana 

pariwisata dan pasarnya telah berkembang di pulau langkawi. Selain itu pengkajian ini 

memberikan wawasan tentang bagaimana mengarahkan perencanaan pengembangan 

pelancongan ke hadapan untuk mempromosikan pulau berkenaan. 

 

Daripada tiga model yang berkaitan iaitu model doxey, model Cromton dan model 

Butler life cycle, pengkaji lebih merujuk kepada model doxey kerana lokasi dalam 

kajian ini berkait rapat dengan budaya tempatan dan kearifan tempatan. Di mana 

terdapat perbezaan budaya antara penduduk tempatan dan pengunjung, maka 

dikhuatiri akan ada kesan negatif yang timbul akibat kedatangan pelancong dari luar 

kawasan. Pada dasarnya, model doxey memfokuskan kepada budaya dan alam semula 

jadi, di mana tapak Gua Harimau merupakan peninggalan sejarah atau arkeologi yang 

mesti dipelihara. 

 

2.5   Konsep Penglibatan Komuniti  

Penglibatan ahli komuniti di dalam program pembangunan merupakan pemacu dalam 

usaha mencapai kelestarian pembangunan (Kayat & Nor, 2006). Malah, komuniti juga 

dipercayai akan menerima manfaat akibat pengurusan projek pembangunan, dan ini 

akan menyebabkan komuniti terus melibatkan diri secara aktif (Osei-Kufuor & 

Koomson, 2014).  Selain itu, penglibatan komuniti juga membawa makna komuniti 

mengambil bahagian dalam proses penentuan arah, strategi dan pembangunan polisi 

kerajaan yang secara langsung memberi kesan kepada kehidupan komuniti itu sendiri 

(Sumarto, 2004). Mengikut temuan sebelumnya, Kala dan Bagri (2018) menyatakan 

bahawa, penglibatan komuniti di dalam program pembangunan akan turut 

menyumbang kepada tujuan pembangunan, antaranya; berkongsi hal pembiayaan 

projek, kecekapan projek, menambah baik keberkesanan projek, membina kapasiti 

penerima dan meningkatkan keusahaan. Dan hal ini selari dengan pandangan daripada 

Conyers (1991) memberi tiga alasan utama untuk kepentingan penglibatan komuniti 

dalam pembangunan iaitu; Pertama, penglibatan komuniti adalah alat untuk 

memperoleh maklumat tentang keadaan, keperluan dan sikap komuniti setempat. 

Kedua, kalau komuniti terbabit dalam proses persiapan dan perancangan 

pembangunan, komuniti akan lebih mengetahui selok-belok projek pembangunan dan 

merasakan kewujudan projek pembangunan tersebut. Ketiga, hak demokratik 

komuniti dalam penglibatan sesuatu pembangunan.  

Kajian terkini oleh Osei-Kufuor dan Koomson (2014) mendapati, dari perspektif 

komuniti, penglibatan harus memberikan kekuatan untuk membentuk sesuatu urusan 

sama ada dalam bentuk kerjasama, delegasi kuasa atau pemantauan penduduk. 

Manakala, menurut Pretty (1995), penglibatan komuniti boleh dikategori kepada 

penglibatan manipulatif dan penglibatan pasif, sama ada melalui penglibatan 

perundingan atau penglibatan untuk insentif material termasuk berfungsi untuk 

mobilisasi diri sendiri. Namun begitu, terdapat kelopongan matlamat mengenai 

bagaimana sebenarnya penglibatan ahli komuniti di peringkat akar umbi (Kayat & 

Nor, 2006). 

 

2.6   Tipologi Penglibatan Komuniti  

Sebelum mengupas isu-isu kritikal penglibatan komuniti, adalah penting untuk 

membincang serta memahami tipologi penglibatan komuniti itu terlebih dahulu. 

Terdapat pelbagai kajian berkaitan tipologi penglibatan antaranya merujuk kepada 

jenis penglibatan, mekanisme penglibatan dan keterbatasan pada pelaksanaan 

pembangunan penglibatan. Banyak kajian mengenai tipologi penglibatan kerap 

diaplikasikan daripada Arnstein (1969) yang digambarkan dalam Arnstein’s Ladder of 

Participation (Rajah 2.1). Hierarki dari tipologi penglibatan ini menggambarkan 

bagaimana peranan komuniti dalam proses aktiviti pembangunan. 

a. Degrees of citizen power: 

Pada peringkat ini sudah terjadi pembahagian hak, tanggung jawab dan kuasa 

antara komuniti dengan kerajaan dalam membuat keputusan. 

b. Degrees of tokenism: 

Pada peringkat ini penglibatan komuniti hanya semata-mata formaliti yang 

membolehkan komuniti mendengar dan mempunyai hak untuk memberikan suara, 

tetapi pendapat mereka belum menjadi bahan dalam membuat keputusan. 

c. Non-participation:  

Pada peringkat ini komuniti semata-mata dijadikan objek dan tiada memiliki 

keusahaan untuk memberikan sebarang idea. 

 

 

 

 

 

 

 

 

 

Rajah 2. 1 Arstein’s Ladder of Participation 

Sumber : Arnstein (1969) 

 

Selain itu, Pretty (1995) menetapkan tujuh peringkat tipologi penglibatan seperti yang 

di huraikan pada Jadual 2.1 dengan  berdasarkan  tiga ciri-ciri sebagai berikut: 

1) Sumber dan sifat penglibatan 

2) Peringkat penglibatan, dan 

3) Peringkat tanggung jawab. 

 

Degrees of citizen 

power 

 

 

Degrees of 

tokenism 

 

 

 

 Non 

participation 

8 Citizen control 

7 Delegated power 

6 Partnership 

5 Placation 

4 Consultation 

3 Informing 

2 Therapy 

1 Manipulation 

Tipologi ini memperkenalkan konsep penglibatan dengan meletakkan penglibatan 

manipulatif  di peringkat terendah, memandangkan hampir semua elemen di atas 

dipunyai atau dikawal oleh penggerak dari luar yang menyebabkan keusahaan melalui 

penglibatan ini terhad. Manakala, penglibatan yang berasaskan pembangunan dari 

dalam (self-mobilization) pula diletakkan di peringkat paling atas, memandangkan 

kebanyakan elemen dikawal oleh penduduk sendiri. Seterusnya tujuh peringkat yang 

berbeza dalam darjah dari kawalan luaran dan penglibatan komuniti tempatan dalam 

proses membuat keputusan secara tidak langsung mencerminkan hubungan kuasa di 

antara mereka. Tipologi penglibatan komuniti mengikut Pretty dapat dilihat pada 

Jadual 2.1. Mowforth dan Munt (1998) mencadangkan satu tipologi yang diutarakan 

oleh Pretty (1995) untuk digunakan dalam menentukan peringkat penglibatan 

komuniti dalam projek-projek komuniti. Tipologi tersebut menggabungkan elemen-

elemen: 1) sumber dan objektif projek, 2) peringkat penglibatan penduduk, dan 3) 

peringkat perkongsian kuasa dan tanggungjawab bagi menentukan peringkat atau 

darjah penglibatan penduduk.  

 

Terdapat beberapa kesamaan peringkat penglibatan komuniti mengikut Pretty (1995) 

dan Arstein (1969). Sebagai contoh, peringkat penglibatan pasif yang dikemukakan 

Pretty (1995) turut mempunyai ciri-ciri yang sama dengan penglibatan secara terapi 

yang diketengahkan oleh Arstein (1969). Dalam tahap englibatan ini, ahli komuniti 

diletakkan dalam sesebuah panel penasihat dengan tujuan mendapatkan sokongan 

komuniti setempat ataupun sekedar untuk memberi pendedahan bahawa wujudnya 

sesuatu projek pembangunan di suatu kawasan. Penglibatan dalam situasi ini dikatakan 

hanya ilusi semata-mata memandangkan keputusan masih dibuat oleh pihak luar. 

Peringkat penglibatan yang seterusnya adalah penglibatan melalui perundingan, 

penglibatan bermotivasikan pulangan material yang diperlukan oleh penduduk dan 

penglibatan berperanan. Ringkasnya penduduk diberi input tentang projek 

pembangunan tetapi mempunyai ruang yang terhad untuk memberi maklumbalas 

mereka. Kawalan pembangunan terletak di tangan pentadbir, dan penduduk dijanjikan 

pulangan material sahaja, seperti geran tanah, pekerjaan, infrastruktur dan kemudahan 

asas. Ciri-ciri ini jatuh dalam hierarki ketiga dalam tangga penglibatan Arstein (1969), 

iaitu penglibatan melalui makluman. Seterusnya, peringkat penglibatan interaktif dan 

penglibatan pergerakan sendiri pula merupakan dua keadaan di mana penglibatan 

komuniti adalah pada peringkat yang tinggi.  Komuniti melibatkan diri secara aktif dan 

mempunyai kuasa dalam membuat keputusan. 

Jadual 2. 1 

Tipologi penglibatan komuniti mengikut Pretty (1995) 

Peringkat Ciri-ciri peringkat penglibatan 

Penglibatan manipulatif  

 

 

Penduduk dijadikan boneka dan peringkat kawalan oleh 

penduduk sangat sedikit. Projek pembangunan dikawal 

oleh pihak luar. Hal ini menyebabkan faedah 

pembangunan kepada penduduk tidak menentu. 

Penglibatan  pasif 

 

Penduduk mengambil bahagian dalam projek 

pembangunan setelah keputusan mengenai pembangunan 

dibuat oleh pihak penggerak. Maklumbalas penduduk 

tidak diminta kerana lebih menekankan pendapat 

profesional dari luar.  

Penglibatan melalui 

perundingan 

 

Agen luar merujuk kepada penduduk tempatan dengan 

meminta pendapat mereka mengenai projek yang 

dibentuk oleh pakar dari luar. Perkongsian maklumat 

hanyalah sehala di mana pihak profesional masih tidak 

memerlukan pendapat penduduk. 

Penglibatan 

bermotivasikan 

pulangan material yang 

diperlukan penduduk 

Penduduk melibatkan diri secara tidak langung melalui 

penawaran sumber seperti makanan, wang dan insentif 

kebendaan yang lain.   

Penglibatan berperanan 

 

 

Penglibatan penduduk dipandang penting untuk 

mencapai tujuan projek, kerana boleh mengurangkan kos. 

Penglibatan adalah dua hala dan melibatkan perkongsian 

dalam membuat keputusan, tetapi penglibatan hanya 

terjadi setelah keputusan dibuat oleh pihak penggerak. 

Penglibatan interaktif 

 

 

 

Penduduk terlibat dalam analisis projek, pembentukan 

pelan tindakan.  Penglibatan dilihat sebagai satu hak dan 

bukan hanya sebagai agen untuk mencapai matlamat 

projek. Namun, pihak perancang mengawal keputusan 

penduduk tempatan dan menentukan bagaimana sumber 

yang ada digunakan. 

Penglibatan pergerakan 

sendiri 

Penduduk sendiri mengambil inisiatif untuk 

menggerakkan projek pembangunan. Mereka menjalin 

hubungan dengan institusi luar untuk bantuan teknikal 

dan khidmat nasihat tetapi tetap mengawal sumber. 

Penglibatan jenis ini memerlukan kerangka sokongan dari 

kerajaan dan badan bukan kerajaan.  

Sumber: Pretty (1995) di ubah suai daripada Mowforth dan Munt (1998) 

 

Ciri-ciri ini juga terdapat dalam peringkat ke-enam hingga peringkat ke-lapan dalam 

Arstein’s Ladder of Participation (1969). Manakala pada perspektif lain, Tosun (1999) 

membahagikan tipologi penglibatan kepada tiga jenis iaitu, penglibatan secara 

‘spontanous’, penglibatan secara ‘induced’, dan penglibatan secara ‘coersive’ seperti 

pada Jadual 2.2. 

Jadual 2. 2  

Tipologi penglibatan komuniti mengikut Tosun 

Jenis penglibatan 

komuniti 

Ciri – ciri 

Spontanous  Penglibatan ini lebih bersifat dari bawah ke atas dan 

penglibatan aktif. Komuniti terlibat dalam membuat 

keputusan dan mempunyai kesempatan untuk 

menjalankan perancangan sendiri, diberikan tanggung 

jawab pengurusan serta kuasa yang sepenuhnya. 

Induced Penglibatan ini lebih bersifat dari atas ke bawah dan 

penglibatan pasif. Komuniti tempatan mendapat peluang 

mendengar dan didengar tetapi belum tentu pandangan 

mereka diambil kira oleh pembuat keputusan. Komuniti 

juga mula memperoleh hak dalam pembahagian 

keuntungan. Terdapat alternatif pilihan dari suatu 

cadangan yang ditawarkan dan terdapat pula maklum 

balas daripada komuniti. 

Coersive Penglibatan ini bersifat dari atas ke bawah; penglibatan 

pasif dan dimanipulasi. Penglibatan yang terjadi pada 

amnya berlaku secara tidak langsung. Tidak ada 

pembahagian keuntungan bagi komuniti tempatan. 

Komuniti kerap dihadapkan hanya pada satu pilihan 

sahaja, akibatnya cenderung untuk menerima segala 

keputusan. Ia lebih didominasi oleh pihak luar berbanding 

komuniti setempat. 

Sumber: Tosun (1999) 

 

Berdasarkan tiga jenis penglibatan yang dihuraikan oleh Tosun (1999), diyakini 

bahawa salah satu yang baik adalah penglibatan secara ‘spontanous’ kerana komuniti 

terlibat secara aktif, penglibatan dilaksanakan secara langsung dalam membuat 

keputusan, dan komuniti mempunyai kesempatan untuk menjalankan perancangan 

sendiri, diberikan tanggung jawab pengurusan serta kuasa yang sepenuhnya (Michael, 

2009; Zhang, 2010). Seterusnya peringkat penglibatan ini turut mempunyai ciri-ciri 

yang sama dengan penglibatan pergerakan sendiri yang diketengahkan oleh Pretty 

(1995) dan ciri-ciri penglibatan yang terdapat dalam peringkat ke-enam hingga 

peringkat ke-lapan dalam Arstein’s Ladder of Participation (1969). Menurut Vincent 

dan Thompson (2002), pembangunan pelancongan tidak dapat dicapai tanpa sokongan 

daripada komuniti. Hal ini juga diperakui oleh Johannesen dan Skonhoft (2005), 

bahawa penglibatan komuniti dalam pembangunan pelancongan merupakan satu 

daripada usaha untuk meningkatkan kemakmuran komuniti tempatan, maka sokongan 

komuniti sangat diperlukan untuk kejayaan dalam hal pemuliharaan sumber-sumber 

pelancongan (Songorwa, 1999).  

 

Huraian di atas bermakna bahawa, penyertaan komuniti tidak boleh dielakkan dan 

penting untuk pembangunan pelancongan kerana sebahagian besar tempat 

pelancongan terletak di sekitar  mereka. Selain itu, komuniti tempatan juga dilihat 

sebagai pihak yang sering menanggung kerosakan yang disebabkan oleh aktiviti 

pelancongan (Kibicho, 2003; Wolfensohn, 1996; Tosun, 2000; Li, 2006; Beeton, 

2006). Oleh itu, pendekatan perancangan yang melibatkan komuniti sudah tentu akan 

memotivasi komuniti tersebut untuk menyokong pembangunan pelancongan (Tosun, 

2000). 

 

2.7 Halangan Penglibatan Komuniti 

Untuk dapat mengembangkan pariwisata yang baik diperlukan sebuah pengelolaan 

yang baik yang didukung oleh sumber daya manusia yang ahli dan berpengalaman 

dalam bidang pelancongan. Terbatasnya sumber daya manusia dibidang pelancongan 

menjadi salah satu hambatan dalam pengembangan pelancongan (Pabimbunga, 2018). 

 

Dalam teori kitaran hidup kawasan pelancongan (Tourism Area Life Cycle) yang 

dikembangkan oleh Butler (1980) dikatakan, bahawa pada peringkat penglibatan 

dimana interaksi antara penduduk tempatan dan pelancong mulai kerap, tetapi seorang 

ahli sosiologi pelancongan bernama Pitana (2011) mengatakan bahawa hubungan 

antara penduduk tempatan dan pelancong secara amnya tidak setara, dimana rakyat 

tempatan berasa rendah diri atau diketepikan (inferior), manakala pelancong dilihat 

lebih kaya dan berpendidikan. Penduduk tempatan dalam situasi ini hanya melakukan 

pekerjaan dengan baik dan mengharapkan imbalan dari pelancong yang datang. 

Fenomena ini yang menyebabkan hubungan eksploitatif antara superior dengan 

inferior.  

 

 

Terdapat kekangan ruang dan masa yang menghalang penglibatan penduduk, di mana 

destinasi pelancongan ini hanya berlaku secara bermusim sehinggakan intensiti jumlah 

kunjungan pelancong terhad. Ini menyebabkan penduduk tempatan tidak lagi terlibat 

dalam memajukan pelancongan di kawasan mereka, dengan kata lain, penduduk 

tempatan merasakan destinasi pelancongan bukanlah mata pencarian utama mereka 

(Pitana, 2011). 

 

Selain itu, terdapat juga halangan penglibatan masyarakat tempatan dengan pelancong 

yang datang terutama dari segi perubahan moral atau nilai, di mana pelancong yang 

datang mempunyai tingkah laku dan perwatakan yang berbeza sehingga 

mengakibatkan percampuran nilai di destinasi pelancongan. Percampuran nilai ini 

biasanya disebabkan oleh tingkah laku pengunjung pelancong yang bebas tanpa 

menghiraukan norma yang berlaku di tempat tersebut, sehingga masyarakat tempatan 

umumnya tidak berinteraksi dengan pelancong (Cohen 1984).  

 

2.8  C vbn/ ? Penglibatan Komuniti dalam Pembangunan Pelancongan  

Pembangunan yang dilakukan oleh kerajaan tentunya bertujuan untuk kemakmuran 

komuniti. Oleh itu, komuniti memainkan peranan yang sangat penting dalam proses 

pelaksanaan pembangunan (Nirwandar, 2014), kerana komuniti tempatan mempunyai 

peranan kawalan yang sangat ketara dalam pembangunan pelancongan, utamanya 

kawalan terhadap proses membuat keputusan, sebab mereka yang nantinya 

menanggung impak pelaksanaan pembangunan termasuk kegagalan atau kesan negatif 

yang terjadi akibat pembangunan pelancongan (Dewi et al., 2013). Mengikut Ibrahim 

dan Ahmad (2012),  salah satu prinsip pelancongan mapan adalah menggalakkan 

penglibatan komuniti dalam pelancongan. Selari dengan  Nirwandar (2014), bahawa 

pembangunan pelancongan tidak akan mencapai matlamatnya jika tidak melibatkan 

komuniti. Sesuatu pembangunan itu akan dianggap berjaya jika ia membawa 

perubahan kepada kemakmuran komuniti. Sebagai mana yang ditakrifkan oleh World 

Bank (1996), penglibatan merupakan suatu proses di mana pihak berkepentingan dapat 

mempengaruhi serta membahagikan kuasa dalam menentukan inisiatif pembangunan, 

keputusan serta peruntukan pelbagai sumber kuasa yang berpengaruh terhadap 

kesejahteraan komuniti, utamanya dalam pengurangan kemiskinan.  

 

Dalam proses pembangunan pelancongan, Cohen dan Uphoff (1980) serta Timothy 

(1999) menjelaskan bahawa penglibatan komuniti dapat dilihat dari dua perspektif 

iaitu; pertama, dalam proses membuat keputusan dan keduanya adalah hal yang 

berhubungkait dengan  manfaat yang dibawa oleh pembangunan. Dalam erti kata lain, 

komuniti mempunyai hak untuk berperanan dalam perancangan sehingga ke peringkat 

penilaian pembangunan itu sendiri (Raharjana, 2012). Dengan menyertai usaha 

pembangunan tersebut, ahli komuniti akan mempastikan aspirasi mereka diambilkira 

di samping mendapat peluang pekerjaan, meningkatkan pemahaman mereka terhadap 

projek yang dijalankan, meningkatkan pemahaman tentang faedah yang dibawa oleh 

pelancong, menanamkan rasa tanggungjawab terhadap sumber yang ada pada 

komuniti dan memberi peluang kepada mereka untuk mengawal pembangunan dan 

penggunaan sumber tempatan. 

 

Seterusnya, mengikut Zaman et al. (2014) penglibatan komuniti amat penting kerana 

ianya  membantu menyemarakkan lagi sektor pelancongan serta  menjayakan projek 

pelancongan itu sendiri kerana penglibatan itu membantu dari segi penawaran sumber 

manusia dan perkongsian pengetahuan mengenai kawasan tempatan dan sumber-

sumber di di persekitaran. Selain itu, penglibatan komuniti tempatan di dalam program 

pembangunan, termasuk program pembangunan pelancongan, merupakan pemacu 

dalam usaha mencapai kelestarian pembangunan serta menghasilkan manfaat penting 

bagi komuniti serta projek itu sendiri. manfaat ini termasuklah peluang pekerjaan 

kepada komuniti tempatan, perbaikan keadaan sosial mereka, mendidik mereka 

tentang projek pelancongan dan pentingnya memulihara sumber komuniti serta 

memastikan akses dan kawalan sumber tempatan mereka (Kayat & Nor, 2006; Kala & 

Bagri, 2018). Penglibatan komuniti juga bermanfaat untuk projek itu sendiri kerana 

ianya dapat menyediakan sumber manusia dan membolehkan berkongsi pengetahuan 

dari kawasan yang berbeza. 

 

Selari dengan kajian di atas, Cole (2006) menyatakan bahawa penglibatan komuniti 

merupakan proses pendidikan dan pemberdayaan penduduk, dalam perkongsian 

dengan warga yang boleh membantu komuniti, mengenalpasti masalah dan keperluan 

komuniti. Pada masa yang sama, komuniti akan bertanggungjawab untuk merancang, 

mengurus, dan mengawal pertumbuhan pembangunan tersebut. Pendapat yang sama 

dikemukakan oleh Pongponrat dan Pongquan (2007), bahawa penglibatan komuniti 

merupakan alat untuk mencapai tujuan dari pembangunan utama dan pembangunan 

dimaksud harus menguntungkan rakyat, dan bukan hanya untuk orang luar sahaja. 

Walau bagaimanapun, penemuan daripada Dewi et al. (2013), Nirwandar (2014), 

Raharjana (2012), Kayat dan Nor (2006), Cole (2006), Pongponrat dan Pongquan 

(2007), berbeza dengan hasil temuan daripada Abuhay (2015) yang melakukan kajian 

mengenai peranan penyertaan dan penglibatan komuniti tempatan dalam 

pembangunan pelancongan melalui kajian kes pada tiga kawasan luar bandar daripada 

Tigiray Eihiopia yang dipilih secara sengaja, iaitu;  kawasan Wukro, Degum, dan 

Megab. 

 

Dalam kajiannya, Abuhay  (2015) menggunakan  pelbagai konsep, iaitu; penyebaran 

pengetahuan mengenai pelancongan di kalangan komuniti tempatan, penyertaan dan 

penglibatan komuniti tempatan terhadap manfaat pelancongan. Seterusnya, 

berdasarkan hasil kajian ianya menyimpulkan bahawa di tiga kawasan kajian tersebut 

di dapati adanya keinginan daripada komuniti tempatan untuk mengambil bahagian 

dalam proses membuat keputusan pelancongan di kawasan mereka, walaupun  dirasai 

masih kurang dan terhad. Hal ini disebabkan kerana pelbagai faktor, antaranya;  

1. Kekurangan pengetahuan tentang pelancongan antara komuniti setempat. 

2. Pemahaman yang kurang baik terhadap pelancongan sebagai penjana 

pendapatan, dan komuniti tempatan tidak memiliki kecekapan memanfaatkan 

sumber pelancongan dipersekitaran mereka. 

3. Kurang penglibatan dan penyertaan dalam aktiviti pelancongan, dan 

penyelarasan yang lemah. 

4. Komuniti tempatan tidak terlatih dengan baik tentang cara menghasilkan 

pelbagai jenis, jumlah dan saiz produk yang mampu menampung pelancong 

di kawasan kajian.  

Memandangkan huraian di atas boleh juga berlaku pada aspek pembangunan dan 

pengurusan pelancongan arkeologi di tapak Gua Harimau, kerana ianya mengandungi 

nilai-nilai budaya, sejarah, agama dan tamadun manusia serta maklumat yang patut 

dipelihara. Maka, pihak berkepentingan, misalnya ahli arkeologi mempunyai 

kewajiban untuk memberikan pemahaman dan makna daripada arkeologi yang 

berkaitan dengan identiti sejarah, budaya, dan sosial kepada komuniti tempatan, 

supaya mereka menjadi faham dan boleh terbabit untuk ikut memulihara benda yang 

memiliki nilai warisan (Ramelan et al., 2015). 

 

2.9 Penglibatan Komuniti dalam Pelancongan Arkeologi  

Pelancongan arkeologi, iaitu aktiviti perjalanan yang bertumpu pada tujuan untuk 

memperoleh pengalaman dan pengetahuan yang berhubungkait dengan aspek sejarah 

atau warisan budaya, misalnya yang berkaitan dengan artifak, dan kegiatan yang sahih 

yang mewakili cerita dan warga, sama ada dari masa lampau mahupun masa kini, 

termasuk sumber alam (National Trust for Historic Preservation, 2008;  Zeitlin & Burr, 

2011). Seiring dengan perubahan sistem politik di Indonesia dari era baharu ke era 

reformasi, orang ramai kini nampak berani menyatakan pendapat, pemikiran dan 

bahkan menyatakan perasaan mereka dengan mengkritik prestasi kerajaan secara 

terbuka. Begitu juga dengan apa yang berlaku di dunia arkeologi, orang ramai diam-

diam memberi perhatian kepada prestasi arkeologi dalam pengurusan warisan budaya 

(Sulistyanto, 2014). Oleh itu, tidak hairan jika mereka tidak lagi bertindak apatis dan 

menunggu inisiatif kerajaan seperti yang berlaku semasa era baharu. Sebaliknya dalam 

era reformasi ini, mereka lebih proaktif dan bahkan mulai berani untuk menuntut hak 

mereka untuk dapat mengambil bahagian dalam pengurusan warisan budaya 

berkenaan aspek pemuliharaan dan penyelidikan.  

Keadaan ini timbul, antara lain, kerana ianya didorong oleh kesedaran awam yang 

semakin meningkat bahawa sumber arkeologi pada asasnya merupakan pusaka harta 

bersama atau warisan budaya milik bersama yang sepatutnya dapat membawa manfaat 

kepada kepentingan bersama (Sulistyanto 2014). Tujuan konsep warisan budaya 

bersama, pada dasarnya adalah sama dengan konsep warisan kebudayaan milik 

komuniti, di mana setiap orang mempunyai hak yang sama untuk mendapatkan 

manfaat untuk kewujudannya. Dalam konsep ini, semua pihak berkepentingan boleh 

menggunakan warisan budaya bersama, tetapi harus memberi perhatian kepada prinsip 

kepentingan bersama (equity), kecekapan dan kemapanan (sustainable). Walaupun 

setiap pihak berkepentingan mempunyai akses yang sama kepada pengurusan, ini tidak 

bermakna sumber arkeologi menjadi terbuka atau boleh dimanfaatkan sebagaimana 

yang mereka mahukan. 

 

Dalam banyak kajian yang berhubungkait dengan arkeologi biasanya penduduk 

tempatan kerap tidak dilibatkan, kerana mereka tidak begitu memahami tentang 

arkeologi. Sekiranya ada, yang terbabit hanya terhad pada informasi tentang daerah 

atau terhad pada aktiviti penggalian (excavation). Walau bagaimanapun hasil kajian 

arkeologi tetap harus disampaikan dan disebarkan kepada ahli akademi dan komuniti 

awam (Soebadio, 1993; Nurani, 2008). Pelancongan arkelogi mempunyai pelbagai 

manfaat. Banyak pihak berkuasa daerah, kumpulan pemuliharaan, dan pendukung 

pembangunan ekonomi mempunyai pandangan yang sangat positif terhadap 

pelancongan arkeologi, kerana selain akan menambah pengetahuan di bidang sejarah, 

sama ada masa lampau dan masa kini, pelancongan arkeologi boleh menjadi jentera 

yang kuat bagi pertumbuhan ekonomi sambil membantu meningkatkan kesejahteraan 

bagi komuniti tempatan jika dirancang dengan betul (Aas et al., 2005). Menurut 

Koestoro (2008), kewujudan tapak arkeologi di Indonesia menduduki bentang alam 

yang berbeza-beza, di tengah persekitaran komuniti yang juga berbeza-beza 

kebudayaannya. Kemudian aktiviti arkeologi seperti proses penggalian kerangka 

manusia pra-sejarah memiliki potensi memotivasi ‘special interest tourism’.  

 

‘Special interest tourism’ adalah suatu perjalanan yang dilakukan oleh pelancong yang 

pada amnya bertujuan untuk memperoleh pengalaman baharu, melawat tempat-tempat 

bersejarah atau alam semula jadi. Aktiviti pelancongan ini berasaskan aktiviti 

pelancongan lestari dan pemuliharaan (Ondehmandeh, 2010). Oleh itu, aktiviti 

lapangan dalam bidang arkeologi dapat menjadi salah satu tarikan pelancong yang 

cukup berpotensi mendatangkan pelancong minat khas dari dalam dan luar negara. 

Mengikut satu kajian oleh U.S. Travel Association (2003), 81% daripada pelancong 

terlibat dalam sekurang-kurangnya satu aktiviti pelancongan warisan dan 21% 

daripada pelancong ini adalah pelancong arkeologi yang kerap membuat perjalanan 

mereka secara khas kerana peristiwa-peristiwa sejarah atau budaya atau tarikan. Selain 

itu, pengurusan pelancongan arkeologi bukan tanggung jawab kerajaan sahaja, namun 

komuniti tempatan perlu dilibatkan untuk berperanan aktif termasuk juga dalam hal 

pemuliharaan, kerana ianya berhubung kait dengan warisan sejarah, budaya manusia 

dan sumber yang secara langsung juga berpengaruh dengan kehidupan komuniti 

(Ramelan et al., 2015).  Walau bagaimanapun, peringkat dan cara penglibatan berbeza-

beza, bergantung  kepada sifat dan konteks tapak arkeologi (Su & Wall, 2014).  

 

2.10 Penglibatan Komuniti dalam Proses Membuat Keputusan  

Bryson dan Carroll (2007) menghujahkan beberapa persoalan berkaitan penglibatan 

komuniti, antaranya: 

• Kenapa penting untuk melibatkan pihak lain semasa membuat keputusan? 

• Apakah manfaat melibatkan komuniti dalam menyelesaikan masalah? 

 

Mengikut Muslim (2008), terdapat empat faktor utama kepentingan penglibatan 

komuniti iaitu; pertama, fokus utama dan tujuan akhir daripada pembangunan adalah 

meningkatkan kualiti hidup komuniti. Kedua, penglibatan menimbulkan rasa 

kebanggaan diri dan meningkatkan maruah dan kemuliaan ahli komuniti. Ketiga, 

penglibatan dipandang sebagai satu refleksi kepada hak-hak individu untuk terbabit 

dalam pembangunan mereka sendiri. Keempat, penglibatan merupakan cara yang 

berkesan meningkatkan kemampuan komuniti untuk pengurusan program 

pembangunan suatu daerah. Manakala, Rahman (2010) melihat penglibatan  komuniti 

tempatan dalam proses membuat keputusan sangat penting kerana ianya bukan sahaja 

menyumbangkan idea baharu, maklumat, analisis serta penyelesaian kepada sesuatu 

perkara sahaja, tetapi turut menyumbangkan pengetahuan, pandangan dan maklumat 

asas yang kerap kali dijadikan panduan oleh pihak berkuasa dalam menentukan 

sebarang keputusan atau tindakan yang akan diambil. Seterusnya, Chili dan Ngxongo 

(2017) melihat penglibatan komuniti tempatan sebagai tindakan utama dalam 

menjayakan pembangunan pelancongan, dan ianya adalah lebih berkesan dan 

bermakna jika komuniti diberi peranan utama dan ruang yang luas untuk terlibat sama 

sejak peringkat awal lagi dalam melaksanakan dan menilai asas aktiviti pembangunan, 

kerana komuniti tempatan yang paling terpengaruh oleh pertumbuhan pelancongan di 

sekitar mereka yang memberi kesan terhadap kehidupan mereka  sendiri. 

 

Mengikut Bryson dan Carroll (2007) penglibatan komuniti adalah penglibatan warga 

dalam penyelesaian kes atau proses membuat keputusan yang mungkin menarik atau 

mempengaruhi mereka. Pandangan yang sama daripada Tosun (1999), Aref dan 

Ma'rof (2008), menyatakan bahawa penglibatan komuniti adalah proses di mana 

individu atau kumpulan mengambil bahagian dalam keputusan yang memberi kesan 

kepada kehidupan mereka. Walau bagaimanapun, kajian Aref dan Ma'rof (2008) di 

Shiraz, Iran, menemui  penglibatan komuniti dalam pembangunan industri 

pelancongan masih lemah, sehingga pembangunan pelancongan di Shiraz kerap 

mengalami halangan. Oleh itu, dapatlah disimpulkan bahawa kurangnya penglibatan 

komuniti dalam membuat keputusan untuk pembangunan pelancongan boleh 

menyebabkan kegagalan kerana tidak ada perkongsian, pertumbuhan mahupun 

program. Berbeza dengan hasil penemuan Li (2006) yang mengkaji penglibatan 

komuniti dalam membuat keputusan di bidang pembangunan pelancongan di 

Jiuzhaigou Biosphere Reserve, Provinsi Sichuan China, bahawa komuniti tempatan 

tidak berminat sangat untuk terbabit dalam perancangan pembangunan pelancongan. 

Tetapi yang penting mereka boleh memperoleh manfaat daripada pembangunan 

pelancongan berkaitan, misalnya menjadi pengurus dalam sebuah hotel atau bekerja 

sebagai perakaunan serta  persekitaran mereka menjadi lebih baik.  

 

Oleh itu, dalam membuat perancangan pembangunan di kawasan Jiuzhaigou 

Biosphere Reserve, pihak kuasa kerap tidak melibatkan komuniti. Walau 

bagaimanapun, hal ini bertentangan dengan pemahaman akademik yang 

mencadangkan jika penduduk tempatan ingin mendapat manfaat lebih daripada 

pelancongan mereka mesti dilibatkan ke dalam proses membuat keputusan. Pandangan 

yang serupa juga dikemukakan oleh Latif (2011), bahawa penduduk tempatan juga 

wajar diberi kebenaran dan keusahaan untuk mengambil faedah daripada peluang 

ekonomi yang dibawa oleh pelancongan. Dalam kebanyakan situasi, penduduk 

tempatan perlu diperkasakan supaya mereka berusaha untuk boleh  terbabit dalam 

pembangunan, iaitu dalam proses membuat keputusan dan juga dalam aktiviti ekonomi 

yang terbentuk hasil pembangunan itu 

 

2.11 Penglibatan Komuniti dan Manfaat Perniagaan  

Kerapkali wujud dalam kajian-kajian yang telah dijalankan sebelumnya, bahawa aktiviti 

pembangunan yang baharu seperti aktiviti pelancongan, bakal memberikan impak yang besar 

dan sekaligus membawa perubahan terhadap aspek sosio ekonomi dan fizikal komuniti 

tempatan (Talib et al., 2009), dan pelancongan diiktiraf sebagai salah satu industri terbesar dan 

paling menguntungkan dunia dari segi pekerjaan dan ianya juga  menyumbang kepada 

pendapatan negara (Chili dan Ngxongo, 2017),  akibatnya ramai negara membangun kini 

bersaing memajukan potensi pelancongan di daerah mereka. Walau bagaimanapun, pada 

amnya pelancongan diurus oleh sektor swasta yang mempunyai modal usaha yang besar yang 

berasal dari luar daerah dan bahkan luar negara. Akibatnya, penduduk tempatan yang berada 

di suatu kawasan destinasi pelancongan tidak dapat melibatkan diri secara langsung dalam 

aktiviti pelancongan, dan kerap kali menimbulkan pandangan bahawa komuniti tempatan 

merupakan kumpulan yang terpinggir daripada peluang perniagaan dalam bidang pelancongan 

(Dewi et al., 2013). 

 

Manakala mengikut Ibrahim (2008), untuk menjayakan program pembangunan yang 

dirancang, komuniti tempatan memainkan peranan sebagai penyokong ke arah 

memakmur dan memajukan lagi bidang tersebut melalui penglibatan yang positif. Hal 

ini selari dengan kajian Platania dan Santisi (2016), bahwa penglibatan komuniti dalam 

kaitannya dengan pelaksanaan polisi untuk perancangan dan pembangunan 

pelancongan, pada kenyataannya menjadi faktor utama yang mempengaruhi kualiti 

dan tujuan, serta kesan positif atau negatif, daripada pelancongan pada ekonomi 

tempatan. Seterusnya, penglibatan komuniti dalam pembangunan pelancongan juga 

boleh menjadi faktor yang akan mempengaruhi sikap, rasa dan penerimaan komuniti 

terhadap pelancongan (Platania & Santisi, 2016). Sebagai satu daripada negara 

membangun, di Indonesia pelancongan merupakan sektor ekonomi penting. Setakat 

ini, pelancongan di Indonesia menduduki tempat ketiga dalam hal penerimaan 

pendapatan negara selepas komoditi minyak dan gas bumi. Oleh itu, untuk dapat 

menjadikan sektor pelancongan ini berjaya, maka diperlukan kemahiran dalam 

mengurus potensi pelancongan, sama ada destinasi alam semulajadi mahupun budaya. 

Kejayaan pelancongan tidak hanya menjadikan sasaran utama menarik pelancong luar 

negara sahaja untuk datang, tetapi lebih untuk mengembangkan peluang usaha bagi 

komuniti untuk bertumbuh dan lebih maju (Nirwandar, 2014).  

 

Walaupun tidak ada kaedah standard untuk menilai peringkat penglibatan komuniti 

(Li, 2006), tetapi penglibatan komuniti dalam industri pelancongan telah menjadi tajuk 

hangat perbincangan yang menyatakan bahawa komuniti boleh terbabit atau berminat 

untuk menyertai industri pelancongan jika manfaat industri pelancongan turut dirasai 

oleh warga yang berada di sekitaran tempat pelancongan (Tosun, 2006). Seterusnya, 

kajian yang dilakukan oleh Talib et al. (2008) menyatakan bahawa dalam konteks 

perniagaan, penglibatan penduduk tempatan amat perlu bukan sahaja sebagai 

pengusaha dan tenaga kerja dalam sektor ini dan juga sektor-sektor pelengkap yang 

lain, malah mereka boleh berperanan menggalakkan lagi penglibatan penduduk lain 

untuk turut serta bersama-sama memajukan bidang perniagaan ini. Seterusnya, 

kesediaan komuniti tempatan melibatkan diri merupakan suatu sokongan moral 

terhadap pertumbuhan sektor perniagaan di kawasan pelancongan. 

Mengikut hasil kajian daripada Dewi et al. (2013) serta Gani (2014), komuniti yang 

tinggal di kawasan pelancongan atau kawasan yang berhampiran dengannya 

mempunyai peluang lebih tinggi untuk melibatkan diri dalam pelbagai aktiviti 

berkaitan dengan pelancongan berbanding dengan komuniti yang yang tinggal agak 

berjauhan dari destinasi pelancongan. Seterusnya, mengikut Ratnaningsih dan 

Mahagangga (2015), pembangunan pelancongan menyentuh hampir seluruh 

kehidupan komuniti yang berada di kawasan sekitar. Oleh itu, untuk kejayaan program 

pembangunan pelancongan perlu adanya sokongan yang sepenuhnya sama ada dari 

pemerintah mahupun komuniti secara am, kerana pembangunan pelancongan dan 

peranan komuniti akan menguntungkan bagi komuniti sendiri dan daerah. 

 

2.12 Penglibatan Komuniti dan Pengurangan Kemiskinan  

Kemiskinan merupakan isu nasional, serantau, dan global yang mengakibatkan 

kesengsaraan manusia. Membasmi kemiskinan memerlukan satu dana yang besar. 

Oleh itu, perlunya usaha bersama di antara pihak berkuasa, sektor swasta dan komuniti 

setempat, misalnya dalam usaha proses pembangunan sebuah kawasan menjadi 

destinasi pelancongan (Kompasiana, 2015).  Sebagai negara yang sedang membangun 

pembinaan industri pelancongan di Indonesia semakin digalakkan, kerana keperluan 

manusia untuk berekreasi semakin meningkat, dan industri pelancongan ini bagaikan 

jantung yang menggerakkan roda perekonomian serta salah satu industri terbesar dan 

menjadi sektor pilihan utama di dalam pembangunan ekonomi, penyediaan peluang 

pekerjaaan serta pembasmian kemiskinan (Pitana, 2002; Saragih, 2015; & Umar, 

2015). Dalam erti lain, impak daripada pelancongan boleh meningkatkan kualiti hidup 

penduduk tempatan (Puczko & Smith, 2011).   

Pendapat di atas selari dengan kajian yang diketengahkan oleh Aref (2011) di Shiraz, 

Iran mendapati walaupun penglibatan komuniti tempatan masih lemah, namun 

pelancongan telah menyerlahkan impak positif ke atas kualiti hidup penduduk,  kerana 

pembangunan industri pelancongan telah memberi faedah dari segi ekonomi, seperti 

mewujudkan peluang-peluang pekerjaan dan menjana pendapatan penduduk  dan 

negara. Pada sesetengah kajian awal lainny, pelancongan dilihat sebagai alat yang 

ampuh untuk pembasmian kemiskinan, utamanya kerana berkaitan dengan potensi 

manfaat ekonomi, termasuk peluang pekerjaan dan menjana tambahan pendapatan 

penduduk (Chok et al., (2007); Zhao & Ritchie, 2007; Scheyvens, 2007; Morongâ et 

al., 2018). 

 

Fakta menyatakan bahawa pelancongan merupakan sektor ekonomi yang secara ketara 

tumbuh di sebahagian besar negara dengan kadar kemiskinan yang tinggi dan tersebar 

luas. Oleh itu, mengikut Cornwall dan Coelho (2007) serta Cornwall (2008), dalam 

konsep pembangunan pelancongan, komuniti harus terbabit secara langsung dan 

bukan kerana mobilisasi, melainkan sebagai bentuk penglibatan yang dipandu oleh 

kesedaran. Selain itu, pembangunan mempunyai manfaat yang amat besar bagi 

komuniti tempatan utamanya dalam hal pembasmian kemiskinan (Umar, 2015), apatah 

lagi kalau diberikan kemahiran melalui latihan kepada komuniti, tentunya hal ini akan 

meningkatkan lagi minat dan penglibatan mereka dalam aktiviti pelancongan  (Osei-

Kufuor & Koomson, 2014). Seterusnya, terdapat juga kajian yang menyatakan bahawa 

penglibatan komuniti itu penting dalam pelancongan  dan komuniti boleh mengambil 

bahagian dalam kegiatan yang berkaitan dengan bidang ekonomi sebagai pekerja yang 

dibayar atau bekerja sendiri, kerana penglibatan melalui kerja mempunyai kesan yang 

lebih bersifat langsung dan  menjadi cara yang berkesan untuk membasmikan 

kemiskinan di tingkat kehidupan rumah tangga miskin, sehingga manfaat ekonomi 

pelancongan langsung sampai ke peringkat keluarga (Zhao & Ritchie, 2007; Putra, 

2016; Othman, 2019). 

 

Seterusnya, selari dengan hasil kajian Osei-Kufuor dan Koomson (2014) 

mencadangkan bahawa untuk projek-projek dalam usaha pengurangan kemiskinan, 

perlu lebih banyak memberi tumpuan pada latihan kemahiran secara berkala dan 

program pembangunan keusahaan. Dalam pandangan yang hampir serupa, mengikut 

Mansuri dan Rao (2003), tujuan penglibatan komuniti dalam Polisi pembangunan dan 

amalan adalah untuk menggalakkan keterlibatan aktif daripada individu yang bekerja 

secara kolektif untuk mengubah keadaan bermasalah serta pengaruh polisi dan 

program yang memberi kesan kepada kualiti hidup mereka atau kehidupan orang lain. 

Seterusnya, mengikut Ibrahim (2008), penglibatan langsung komuniti dalam aktiviti 

pembangunan juga boleh merangsang semangat kepunyaan (ownership) daripada ahli 

komuniti terhadap projek atau kegiatan pembangunan itu sendiri dan menjadikan 

mereka lebih dihargai dan akan lebih komited bertanggungjawab dalam menentukan 

kejayaan atau kegagalan kegiatan yang diceburi atau aktiviti yang dijalankan. 

 

Selari dengan Hoddinott dan Yohannes (2002) serta Buysse et al., (2003), penglibatan 

komuniti dalam projek pembangunan diarahkan untuk pengurangan kemiskinan dan 

pembangunan berterusan dengan cara membina kapasiti komuniti tempatan melalui 

latihan kemahiran, dan secara aktif melibatkan komuniti dalam proses pembangunan. 

Cornwall dan Coelho (2007) menegaskan bahawa konsep penglibatan dan 

pengurangan kemiskinan akan membawa daya pikat optimis dan membentuk 

pertumbuhan wacana dan polisi baharu untuk masa sekarang, dan digunakan secara 

meluas dalam polisi dan amalan pembangunan. Oleh itu, peranan komuniti dalam 

membentuk hasil projek pembangunan sangat penting untuk kejayaan campur tangan 

pembangunan dan juga untuk pengurangan kemiskinan (Skidmore, et al., 2006). 

Seterusnya, mengikut Ratnaningsih dan Mahagangga (2015) untuk meningkatkan 

kualiti hidup, komuniti setempat harus menjadi pemain aktif dalam pembangunan dan 

pemasaran pelancongan, dan komuniti tempatan mesti memaksimumkan manfaat 

daripada pelancongan. Oleh itu, integrasi dan kerjasama antara kerajaan dan komuniti 

dalam proses pembangunan diperlukan kerana integrasi komuniti adalah hak setiap 

orang, dan akan menguntungkan kedua-dua belah pihak sama ada kerajaan mahupun 

komuniti tempatan. 

 

2.13 Kualiti Hidup Komuniti 

Peranan dan impak sektor pelancongan terhadap kesejahteraan dan kualiti hidup 

penduduk telah banyak dibincangkan oleh pengkaji sama ada di negara maju, negara 

sedang membangun ataupun di sesebuah destinasi terkemuka (Andereck et al. 2007; 

Yu et al. 2011; Norizan 2003). Hubungan antara sektor pelancongan dan kualiti hidup 

terserlah dalam konstruk seseorang individu dan komuniti bukan sahaja dalam aspek 

ekonomi, sosial dan persekitaran, malah ia menjangkau kepada peranan penduduk 

sebagai pengguna, penggiat, perancang pembangunan dan pengusaha pelancongan 

(Moscardo 2009). Seperti yang dinyatakan oleh Jusoh et al., (2013), penglibatan 

komuniti dalam membina destinasi pelancongan akan menyebabkan peningkatan 

kualiti hidup bagi komuniti tempatan. Oleh itu, peningkatan pendapatan penduduk 

dengan aktiviti ekonomi adalah salah satu faktor meningkatnya kualiti hidup individu. 

Manakala, pendapatan yang rendah dan jauh daripada standard World Bank 

merupakan sesuatu masalah atau masuk dalam kategori miskin. World Bank (2015) 

telah menetapkan garis kemiskinan standard di peringkat antarabangsa iaitu bagi 

individu yang hanya memperoleh pendapatan di bawah kadar USD1.25 sehari, maka 

individu tersebut dianggap sebagai miskin atau kualiti hidupnya rendah (Chen & 

Ravallion, 2008).  Manakala,  kajian oleh Aref (2011) di Shiraz, Iran mendapati 

pelancongan telah menyerlahkan impak positif ke atas kualiti hidup penduduk 

terutama dari segi kesejahteraan emosi, kesejahteraan komuniti, pendapatan dan 

pekerjaan. 

 

2.14 Pandangan Penduduk terhadap Kesan Pelancongan  

Pelancongan merupakan pergerakan individu atau sekumpulan orang ke sesuatu 

tempat di luar daripada tempat tinggalnya. Manakala, motif individu melancong 

tersebut sama ada boleh disebabkan kerana kepentingan ekonomi, kesihatan, agama, 

budaya, sosial atau kepentingan lainnya (Fitroh, et al., 2017). Menurut Ibrahim et al. 

(2016), pergerakan pelancong ke sesebuah destinasi pelancongan amat dipengaruhi 

oleh kemudahan perkhidmatan, destinasi tarikan, maklumat pelancongan, bajet, 

motivasi, bentuk kunjungan dan peringkat pengetahuan individu. Manakala, 

Pegetahuan dan pemahaman pergerakan daripada pelancong boleh memudahkan 

proses perancangan dan pembangunan pelancongan pada sebuah kawasan, dan ianya 

dapat mempengaruhi pemilihan pelancong ke destinasi pelancongan. Pembangunan 

kawasan pelancongan yang baik adalah, ianya memberikan kebaikan kepada semua 

manusia dan alam sekitar sekaligus dapat mencapai matlamat utama dasar 

pelancongan negara dan meningkatkan nilai pelancongan pada masa akan datang.  

 

Berdasarkan kajian pembangunan komuniti pelancongan yang dilakukan oleh 

McGehee et al. (2014) di rantau Carolina, United State, adalah didapati bahawa 

perhubungan sosial antara komuniti dan kerajaan adalah faktor utama berlakunya 

pergerakan antara kawasan asal dengan kawasan yang akan dikunjungi oleh 

pelancong. Tindakan pelancong juga dipengaruhi oleh faktor tarikan ekonomi, politik 

dan sumber manusia. Mengikut Butler (1980), pembangunan sesuatu destinasi 

pelancongan adalah melalui suatu proses evolusi dari permulaan hingga akhir melalui 

pelbagai peringkat, iaitu: penerokaan, penglibatan, pembangunan, pengukuhan dan 

peringkat tepu. Seterusnya, mengikut kajian Manalu et al. (2013), satu daripada aspek 

yang diperlukan dalam rangka pembangunan pelancongan, iaitu ada tidaknya 

kehendak bersama (common will) komuniti untuk mengembangkan pelancongan di 

persekitaran, kerana persepsi penduduk tempatan ke arah matlamat itu akan 

mempunyai impak yang ketara terhadap kepuasan hidup mereka (Nawijn & Mitas, 

2012; So  & Nunko, 2015). 

 

Manakala, mengikut Halumiah et al. (2014) dan Rasoolimanesh, et al. (2017), 

pembangunan pelancongan memerlukan pengawasan untuk menjangka impak yang 

timbul daripada aktiviti pelancongan, terutama impak sosial yang negatif seperti 

kemerosotan budaya dan konflik sosial. Oleh itu, penglibatan komuniti dan pelbagai 

pihak yang berkepentingan dalam pembangunan pelancongan diharap mampu 

memberi sumbangan dalam usaha pemuliharaan alam sekitar, pelestarian budaya 

tempatan, memperbaiki dan meningkatkan ekonomi hasil aktiviti pelancongan, serta 

dapat mempengaruhi sikap dan tingkah laku pelancong dan penduduk yang tinggal di 

sekitar kawasan pelancongan, dan juga berpeluang untuk menambah pengetahuan dan 

pengalaman bagi meningkatkan lagi tahap sosial. 

2.15 Social Exchange Theory  

Pada asasnya, manusia sebagai makhluk sosial memerlukan orang lain untuk 

menjalani kehidupan mereka. Manusia bukanlah makhluk tunggal tetapi sebagai 

sebahagian dari komuniti. Oleh itu, interaksi diperlukan untuk memenuhi keperluan 

individu. Interaksi yang terjadi adalah proses komunikasi untuk mencapai matlamat 

atau keperluan. Proses ini melibatkan beberapa aspek antaranya, sebab dan akibat serta 

pengorbanan dan keuntungan. Mengikut Amal (2013), aspek-aspek ini didapati dalam 

Social Exchange Theory. Manakala, mengikut Zafirovski (2005), Social Exchange 

Theory telah mendapat perhatian secara lebih meluas oleh beberapa pengkaji seperti 

Gursoy dan Rutheerford (2004), Sirikaya et al. (2002) serta Kayat (2002) untuk 

menilai sikap dan penyertaan komuniti bagi industri pelancongan termasuk interaksi 

sosial, serta pertukaran kepentingan atas asas keuntungan dan kerugian, sama ada  

berwujud mahupun tidak berwujud.  

 

Social Exchange Theory pada awalnya diperkenalkan oleh Homans (1950). Semangat 

Homans (1950) dalam mengungkap teori yang ditemuknnya,  dimaksudkan sebagai 

usaha untuk meningkatkan dan memperbaiki apa yang dianggap kekurangan pada teori 

fungsional struktur yang lebih fokus pada penentuan struktur sosial dan melemahkan 

kedudukan individu sebagai pelakon. Ciri-ciri yang paling penting dari teori 

pertukaran sosial terletak pada analisis hubungan sosial dengan kos dan ganjaran. 

Semakin tinggi perhargaan terhadap  hasil suatu tindakan seseorang, maka 

kemungkinan besar tindakan tersebut di ulang semula. Teori Homans mempunyai tiga 

ciri-ciri; Pertama, asas tingkah laku sosial yang pada asasnya adalah proses perilaku 

pertukaran. Kedua, tingkah laku sosial pada dasarnya berjalan secara semula jadi dan 

secara spontan. Ketiga, tingkah laku sosial antara pasangan individu yang bergaul 

dipanggil dyad dan ini adalah asas bagi interaksi sosial yang lebih besar. 

 

Homans (1950) percaya bahawa individu memerlukan sesuatu yang pada masa lalu 

dihargai. Sebaliknya, orang akan berhenti melakukan sesuatu yang telah terbukti 

menyebabkan kerugian individu. Teori ini seterusnya disempurnakan oleh Blau (1964) 

yang telah memberi tumpuan kepada masalah kekuasaan. Walau bagaimanapun, 

perspektif teori ini lebih tertumpu kepada mensintesis antara mikro-sosiologi dan 

makro-sosiologi. Menurut Blau (1964), individu yang menerima kebaikan akan 

memberi ganjaran dalam bentuk yang lebih baik lagi. Kebaikan yang diterima akan 

membuat seseorang gembira dan rasa dihargai. Kajian yang dilakukan oleh Amal 

(2013) dan Gani (2014) menggunakan teori ini mendapati bahawa Social Exchange 

Theory memberi tumpuan kepada pertukaran kebaikan dengan kebaikan. 

 

Teori ini turut menjelaskan bahawa tingkah laku dan persekitaran mempunyai 

pengaruh terhadap interaksi antara satu individu dengan yang lain. Dalam hubungan 

ini, terdapat aspek-aspek seperti ganjaran, kos dan keuntungan. Seterusnya, tingkah 

laku sosial melibatkan sekurang-kurangnya satu pertukaran antara dua orang 

berdasarkan pengiraan untung rugi. Sebagai contoh, corak tingkah laku di tempat 

kerja, alam percintaan, perkahwinan, persahabatan akan berterusan jika semua pihak 

yang terlibat merasa manfaatnya. Ertinya, tingkah laku seseorang timbul berasaskan 

sifat-sifat yang saling menguntungkan. Kemudian, dari perspektif teori pertukaran 

sosial, antara individu dan persekitaran, berkait rapat dengan norma timbal balik. 

Huraian di atas selari dengan yang ditemui oleh  Suhermin (2014) dalam kajiannya 

tentang impak penerapan teori pertukaran sosial terhadap sikap dan prilaku organisasi. 

Beliau mendapati bahawa individu secara sengaja dan gembira  memberi manfaat 

kepada orang lain supaya pihak lain mempunyai kewajiban untuk membalas dengan 

memberi manfaat kepada pemberi. 

 

Gouldner (1960) menyatakan, setiap individu lazimnya mempunyai kepercayaan 

bahawa seseorang itu perlu membantu orang lain yang telah membantu mereka. 

Keinginan untuk membalas bantuan ini timbul dari rasa tanggungjawab untuk 

memberi reaksi positif kepada perkhidmatan yang disukai sama ada dalam konteks 

hubungan formal mahupun tidak formal. Prinsip asas pertukaran sosial adalah 

pengedaran keadilan, dan ganjaran daripada pelaburan modal dan tenaga. Dalam 

pertukaran dengan orang lain, orang akan berharap ganjaran yang diterima setanding 

dengan pengorbanan yang telah dikeluarkan, iaitu  semakin tinggi pelaburan, semakin 

tinggi keuntungan (Gani, 2014). Individu akan menjalankan penilaian, positif atau 

negatif untuk sesuatu yang dipertukarkan. Penilaian yang positif akan berlaku jika 

kedua-dua pihak mempunyai kuasa tawar-menawar yang tinggi dalam sesuatu 

pertukaran, dan di sebaliknya, penilaian yang negatif berlaku apakalau kedua-dua 

pihak mempunyai kedudukan tawar-menawar yang rendah (Amal, 2013; Gani, 2014).  

Ini bermakna mereka mendapat faedah yang sedikit atau tiada sama sekali. 

Berdasarkan pada huraian di atas, maka dalam kajian ini pengkaji juga akan 

menggunakan teori pertukaran sosial ini sebagai panduan untuk menjawab isu yang 

dibangkitkan dalam kajian ini. 

 

2.16 Teori Penetapan Matlamat (Goal Setting Theory) 

Pada asasnya, apabila seseorang individu yang terlibat dalam keseluruhan proses 

penetapan matlamat, ia akan melahirkan kepercayaan dalam diri individu bahawa 

kewujudannya mempunyai pengaruh yang besar terhadap pencapaian sesuatu 

perancangan dan membuat keputusan atau penetapan matlamat dalam sesebuah 

organisasi. (Chong & Chong, 2002).  Hal ini selari dengan teori penetapan matlamat 

yang dikemukakan oleh Locke (1960).  

  

Teori penetapan matlamat yang dibangunkan oleh Locke sejak 1968 telah mula 

menarik minat dalam pelbagai masalah dan isu organisasi. Menurut teori ini, individu 

mempunyai beberapa matlamat, memilih matlamat, dan mereka bermotivasi untuk 

mencapai matlamat ini (Srimindarti, 2012). Teori ini mengandaikan bahawa faktor 

utama yang mempengaruhi pilihan yang dibuat oleh individu adalah matlamat yang 

mereka miliki. 

 

Teori penentuan matlamat telah menunjukkan pengaruh yang signifikan dalam 

perumusan matlamat (Arsanti, 2009). Kekhususan dan kesukaran adalah sifat 

penetapan matlamat. Secara amnya, lebih sukar dan spesifik matlamat, lebih tinggi 

tahap pencapaian yang akan terhasil. 

 

Salah satu ciri penetapan matlamat ialah tahap kesukaran matlamat. Tahap kesukaran 

matlamat yang berbeza akan memberikan motivasi yang berbeza untuk individu 

mencapai prestasi tertentu. Tahap kesukaran matlamat yang rendah akan menjadikan 

individu melihat matlamat sebagai pencapaian rutin yang mudah dicapai sehingga 

akan mengurangkan motivasi individu untuk menjadi kreatif dan mengembangkan 

kebolehan mereka. Manakala, pada tahap kesukaran matlamat yang lebih tinggi tetapi 

mungkin untuk dicapai, individu akan terdorong untuk memikirkan bagaimana untuk 

mencapai matlamat tersebut ( Matana,2017). Proses ini akan menjadi satu cara untuk 

mengembangkan kreativiti dan keupayaan individu untuk mencapai matlamat tersebut.  

 

Merujuk kepada model Locke (Arsanti, 2009), teori penetapan matlamat atau teori 

penetapan matlamat mempunyai 4 (empat) mekanisme dalam memotivasikan individu 

untuk mencapai prestasi. Pertama, penetapan matlamat boleh mengarahkan perhatian 

individu untuk lebih fokus pada mencapai matlamat ini. Kedua, matlamat boleh 

membantu mengawal selia usaha yang dilakukan oleh individu untuk mencapai 

matlamat. Ketiga, kewujudan matlamat dapat meningkatkan kegigihan individu dalam 

mencapai matlamat tersebut. Keempat, matlamat membantu individu untuk 

menetapkan strategi dan mengambil tindakan seperti yang dirancang. Oleh itu, 

penetapan matlamat boleh meningkatkan prestasi individu yang seterusnya akan 

meningkatkan prestasi syarikat. Komitmen mesti dalam penetapan matlamat. Kerana 

berpengaruh terhadap prestasi secara langsung dan tidak langsung. Jika matlamat 

seseorang itu tinggi, maka komitmen yang tinggi akan membawa kepada prestasi yang 

lebih tinggi berbanding dengan komitmen yang rendah. Walau bagaimanapun, jika 

matlamat rendah, komitmen tinggi mengehadkan prestasi. 

 

Matana (2017) menyatakan komitmen matlamat memberi kesan kepada proses 

penetapan matlamat yang akan berkurangan sekiranya berlaku konflik matlamat. 

Komitmen matlamat secara positif berkaitan dengan tingkah laku yang diarahkan 

matlamat, dan tingkah laku yang diarahkan matlamat adalah berkaitan secara positif 

dengan prestasi. 

Berdasarkan huraian di atas, diandaikan bahawa untuk mencapai prestasi yang 

optimum perlu ada padanan antara matlamat individu dan matlamat organisasi. 

Dengan menggunakan pendekatan teori penetapan matlamat, prestasi pekerja yang 

baik dalam memberikan perkhidmatan kepada orang ramai dikenal pasti sebagai 

matlamat. 

 

Jika dikaitkan dengan sektor awam, teori ini menekankan kejelasan sesuatu matlamat 

yang akan memberikan pekerja rasa bangga apabila berjaya mencapai hasratnya, dan 

bersedia untuk pencapaian matlamat seterusnya. Pekerja akan lebih bersemangat 

dalam mencapai matlamatnya jika disokong dengan anugerah yang diberikan. 

Seterusnya, dalam syarikat atau organisasi, teori penetapan matlamat ialah teknik yang 

digunakan untuk meningkatkan insentif pekerja untuk menyelesaikan kerja dengan 

cepat dan berkesan. Penetapan matlamat membawa kepada prestasi yang lebih baik 

dengan meningkatkan motivasi dan usaha, tetapi juga melalui penambahbaikan dan 

penambahbaikan kualiti maklum balas. 

 

Ciri-ciri penting teori penetapan matlamat adalah seperti berikut: 

1. Kesediaan untuk bekerja ke arah mencapai matlamat adalah sumber utama 

motivasi kerja. 

2. Matlamat yang jelas, khusus dan sukar adalah faktor pendorong yang lebih 

besar daripada matlamat yang mudah, umum dan tidak jelas. 

3. Matlamat yang spesifik dan jelas membawa kepada output yang lebih besar 

dan prestasi yang lebih baik. Matlamat yang tidak jelas, boleh diukur dan jelas 

disertai dengan tarikh akhir penyiapan mengelakkan salah faham. 

4. Matlamat hendaklah realistik dan mencabar. Ia memberikan individu rasa 

bangga dan kemenangan apabila dia mencapainya, dan menjadikannya 

bersedia untuk pencapaian matlamat seterusnya. Lebih mencabar matlamat, 

lebih besar ganjaran umum dan lebih besar semangat untuk mencapainya. 

5. Maklum balas yang lebih baik dan tepat daripada keputusan mengarahkan 

tingkah laku pekerja dan menyumbang kepada prestasi yang lebih tinggi 

daripada tiada maklum balas. Maklum balas adalah cara untuk mendapatkan 

reputasi, membuat penjelasan dan menetapkan matlamat. Ini membantu 

pekerja boleh terlibat  lebih baik lagi dan membawa kepada kepuasan kerja 

yang lebih besar. 

6. Penglibatan pekerja dalam matlamat tidak selalu diingini. 

7. Penglibatan dalam penetapan matlamat, bagaimanapun, menjadikan matlamat 

lebih boleh diterima dan membawa kepada lebih penglibatan 

 

Teori penetapan matlamat apabila dikaitkan dalam kajian ini ialah dari segi matlamat 

penglibatan komuniti dalam proses pembangunan tapak Gua Harimau, di mana 

komuniti  berasa bermotivasi untuk terlibat dalam proses pembangunan tapak Gua 

Harimau sekiranya mereka mencapai sasaran yang diharapkan dan akan bersedia untuk 

mencapai matlamat seterusnya, bertanggungjawab dan  mempunyai semangat yang 

tinggi untuk mencapai matlamat mereka inginkan. Oleh itu, teori ini juga boleh 

digunakan untuk mengenalpasti sampai sejauhmana penglibatan komuniti dalam 

proses pembangunan tapak Gua Harimau. Oleh itu, penglibatan yang lebih besar 

daripada pekerja adalah perlu untuk menyumbang kepada prestasi mereka dan 

memberikan motivasi dalam mencapai prestasi tersebut, iaitu dengan memberikan 

maklum balas sebagai cara untuk mendapatkan reputasi dan ganjaran kepada pekerja 

untuk bekerja dengan lebih baik untuk mencapai matlamat bersama. Kerana penetapan 

matlamat adalah komponen tersirat bagi kebanyakan sistem ganjaran (Latham & 

Pinder, 2005). Penganugerahan dalam hal ini merupakan ganjaran atau pengiktirafan 

yang diberikan oleh pihak berkuasa untuk mendapat pengiktirafan sosial daripada 

komuniti terhadap sasaran yang telah dicapai. 

 

2.17    Rangkakerja kajian 

Seperti yang telah di huraikan pada sub bab 1.7 dalam struktur tesis bahawa 

Rerangkakerja kajian adalah garis pemikiran dari idea penyelidikan yang merujuk 

kepada kajian teori, hingga munculnya perkara atau pemboleh ubah yang digunakan 

dalam penyelidikan. Kerangka kerja akan menjadi lebih sempurna sekiranya 

dilengkapi dengan carta alir untuk memberikan gambaran yang jelas mengenai 

penyelidikan yang dijalankan. Adapun rangkakerja kajian yang penyelidik lakukan 

dalam kajian ini adalah rangkakerja kerja kajian yang merujuk kepada teori pertukaran 

sosial (Social Exchange Theory) dan teori penetapan matlamat (Goals Setting Theory)  

Konsep asas teori pertukaran sosial terdiri daripada ganjaran, kos, hasil, dan tahap 

perbandingan. 

a) Ganjaran adalah aspek positif yang memuaskan dalam hubungan, yang 

bermanfaat dan mengeratkan hubungan. 

b) Kos adalah sisi lain dari penghargaan yang ada dalam semua persahabatan dan 

hubungan romantis, seperti menangani tabiat dan ciri negatif pada orang lain. 

c) Hasil dalam hubungan adalah perbezaan antara ganjaran dan kos. Sekiranya 

ganjaran tolak kos hasil tolak, maka hubungan cenderung berakhir. 

d) Tahap perbandingan, yang merupakan jangkaan individu mengenai tahap 

penghargaan dan kos yang mereka mahukan dalam hubungan tertentu. Banyak 

orang mempunyai standard perbandingan yang tinggi dengan banyak ganjaran dan 

sedikit kos. Sekiranya apa yang diterima dalam hubungan tidak memenuhi 

standard perbandingan, maka individu tersebut akan kecewa dalam hubungan 

tersebut. Sebaliknya, jika standard perbandingan rendah, maka individu 

cenderung senang dengan pelbagai hubungan yang terjalin. Dan untuk 

mengetahui secara rinci rangkakerja kajian dapat dilihat pada Rajah 2.2. 

 

 

 

 

 

 

 

 

 

 

 

 

 

 

Rajah 2. 2 Rangkakerja Kajian  

Sumber : Syahri, M (2014); Locke E. A (1960) 

 

Berdasarkan Rajah 2.2 diatas dapat dijelaskan bahawa sekiranya seseorang merasakan 

ganjaran yang bermanfaat daripaaa sesuatu perhubungan, maka orang itu akan berasa 

puas dalam sesuatu perhubungan dan semakin dia berasa puas dalam perhubungan, 

maka komitmen terhadap hubugan tersebut akan semakin kukuh yang mana pada 

giliran akan mewujudkan kestabilan dalam sesuatu hubungan.   

 

Kemudian dijelaskan pula bahawa semakin kecil kos atau kerugian yang diperoleh 

daripada sesuatu perhubungan, maka kepuasan dalam perhubungan itu akan lebih 

terpenuhi. Dengan demikian interaksi hubungan antara kedua-dua pihak akan 

mempunyai komitmen yang tinggi, sehingga kestabilan hubungan antar kedua-dua 

pihak akan semakin terjaga. Rajah di atas juga menjelaskan bahawa dengan pelbagai  

yang terhasil daripada sesuatu hubungan, ia akan memberi kesan kepada pemenuhan 

kepuasan terhadap perhubungan tersebut. Tambahan pula, apabila kepuasan ini telah 

terpenuhi, maka komitmen terhadap perhubungan tersebut akan semakin kukuh dan 

akhirnya kestabilan hubungan akan semakin terjaga dengan baik.  

 

Akhir sekali, peringkat perbandingan menerangkan tahap ganjaran dan kerugian yang 

diperoleh daripada perhubungan tertentu. Jika kedua-dua pihak mengharapkan 

standard perbandingan yang tinggi dengan ganjaran yang banyak dan sedikit kerugian, 

maka kepuasan dalam perhubungan akan lebih terpenuhi. Ini akan mewujudkan 

komitmen yang kuat terhadap perhubungan, supaya kestabilan hubungan antara 

kedua-dua pihak terpelihara. 

 

Terkait dengan tahap pelaburan dalam perhubungan, di mana perhubungan antara 

kedua-dua pihak berkait rapat dengan kepuasan mereka dalam perhubungan dan cara 

mereka melihat perhubungan itu berjalan. Oleh itu, semakin seseorang menanam atau 

melabur dalam hubungan yang berkualiti, komitmen terhadap hubungan akan menjadi 

lebih kukuh, jadi hubungan akan menjadi lebih stabil.  Manakala, jika dilihat daripada 

kualiti alternatif dalam perhubungan, ini berkaitan dengan persepsi seseorang sama 

ada membina hubungan dengan pihak lain akan lebih bermanfaat daripada 

mengekalkan hubungan sedia ada. Jika mereka merasakan lebih banyak faedah dalam 

menjalinkan hubungan, mereka akan mendapat kepuasan daripada perhubungan 

tersebut, supaya komitmen terhadap perhubungan itu akan lebih kukuh dan kestabilan 

perhubungan akan dirasai dalam jangka masa panjang. Kestabilan hubungan yang baik 

sudah tentu akan mendorong satu sama lain untuk mencapai matlamat yang ditetapkan 

(Birnberg dipetik dalam Mahennoko, 2011). Di mana lebih banyak matlamat 

ditetapkan, lebih ramai komuniti tempatan akan terlibat yang akhirnya dapat mencapai 

hasil yang maksimum dalam pembangunan tapak Gua Harimau. 

 

Berdasarkan uraian diatas dapat dijelaskan bahwa manusia memandang hubungan 

dengan manusia lainnya sesuai dengan persepsi dari mereka terhadap keseimbangan 

terhadap apa yang diberikan kedalam hubungan tersebut dan apa yang diberikan dari 

hubungan berkenaan serta besarnya kesempatan dalam menjalin hubungan yang lebih 

baik dengan orang lain (Syahri, M., 2014),  

 

2.18   Rumusan 

Bab ini meninjau beberapa kajin tentang pelbagai isu berkaitan dengan penglibatan 

komuniti dalam pelancongan. Beberapa penemuan telah dicadang untuk 

dipertimbangkan terutama mengenai pelbagai peringkat penglibatan komuniti dalam 

konteks pelancongan. Perbincangan dikalangan beberapa penyelidik ke atas hasil 

kajian sebelum ini menunjukkan bahawa penglibatan komuniti dalam membuat 

keputusan dalam pembangunan pelancongan arkeologi adalah penting kerana 

pengurusan pelancongan arkeologi bukan semata-mata tanggungjawab kerajaan, 

namun komuniti tempatan juga perlu dilibatkan secara aktif. Hal ini bermakna bahwa 

komuniti turut serta memainkan peranan penting dalam pembangunan pelancongan 

arkeologi.  Oleh itu, jika pelancongan arkeologi yang dimanfaatkan tidak diuruskan 

dengan baik maka akan cenderung menyebabkan berlakunya konflik sosial. 

Kemahuan dan kebolehan untuk mengambil bahagian dalam pembangunan destinasi 

pelancongan berpunca bermula dari dalam diri individu atau kumpulan komuniti. Jika 

warga atau kumpulan komuniti berkemahuan tetapi tidak mempunyai kebolehan, 

maka penglibatan tidak akan berlaku walaupun diberikan peluang oleh pihak luar. 

Penglibatan komuniti juga tidak akan terwujud kalau tidak ada kesempatan diberikan 

daripada pihak luar, walaupun ada kemahuan dan kebolehan daripada komuniti. Akhir 

sekali, penglibatan komuniti dalam proses perancangan destinasi pelancongan ini 

diharapkan dapat meningkatkan kualiti hidup masyarakat seperti aspek pendapatan, 

pendidikan dan kesihatan. 

BAB TIGA  

 

KAWASAN KAJIAN – GUA HARIMAU 
 

3.1  Pengenalan  

Bab ini dimulakan dengan menghuraikan keadaan persekitaran alam semulajadi 

Daerah Ogan Komering yang menjadi kawasan kajian.  Kawasan kajian yang 

difokuskan ialah Gua Harimau dengan menjelaskan sejarah penerokaan Gua Harimau, 

dan kewujudan Gua Harimau sebagai tapak arkeologi. Pelbagai aktiviti arkeologi di 

kawasan tapak Gua Harimau juga  turut dihuraikan di dalam bab ini. Seterusnya juga 

dijelaskan kepentingan Gua Harimau untuk dikaji terutamanya yang berhubung kait 

dengan penglibatan komuniti dalam pembangunan Gua Harimau sebagai tapak 

pelancongan arkeologi. 

 

3.2  Daerah Ogan Komering Ulu 

Daerah Ogan Komering Ulu berasal daripada nama dua sungai besar yang mengapit 

wilayah ini, iaitu sungai Ogan di Utara dan sungai Komering di Selatan.  Kedua-dua 

sungai ini mengalir ke arah timur laut, kemudian ke hilir bergabung dengan sungai 

Musi sebelum bermuara ke selat Bangka (Simanjuntak, 2015). Mengikut Prasetyo et 

al. (2015), Daerah Ogan Komering Ulu secara amnya beriklim tropika dengan suhu 

pada 220 hingga 310 Celcius. Kadar taburan hujan adalah  antara 58,5 – 557 mm/tahun.  

Purata taburan hujan tertinggi berlaku antara bulan November  hingga April, 

sedangkan yang terendah berlaku pada bulan Julai hingga Oktober. Dengan  

keadaan iklim yang demikian, maka keadaan iklim di Daerah Ogan Komering Ulu 

adalah dalam kategori iklim yang biasa. Hal ini memudahkan pembangunan Daerah 

Ogan Komering Ulu khususnya dalam bidang pertanian, perlombongan dan industri 

pelancongan. Secara geografi, Ogan Komering Ulu merupakan sebuah daerah di 

Wilayah Sumatera Selatan  yang terletak pada koordinat 103045’00’’ – 104030’00” BT 

dan 4000’00” – 4050’00” LS seperti yang dipamerkan pada Rajah 3.1.  

Rajah 3. 1 Sungai Ogan dan Sungai Komering yang mengalir di rantau Ogan                  

Komering Ulu (dalam kotak hitam) 

Sumber : Prastyo et al. (2015) 

Jadual 3.1 menunjukkan keluasan (714 km2) dan jumlah penduduk dalam daerah 

Kecamatan Semidang Aji di Daerah Ogan Komering Ulu.  

Jadual 3. 1  

Luas rantau, Jumlah Penduduk dan Kepadatan Penduduk menurut                    

Kecamatan di Daerah Ogan Komering Ulu, Tahun 2015. 
      Kecamatan   Luas    Jumlah 

Penduduk 

         Kepadatan 

Penduduk 

       (orang/km2) 

   km2    %   Jumlah    %  

1.   Lengkiti 

2.   SBR 

3.   Pengandonan 

4.   Semidang Aji. 

5.   Ulu Ogan. 

6.   Muara Jaya 

7.   Peninjauan 

8.   Lubuk Batang 

9.   Sinar Peninjauan 

10. Baturaja Timur 

11. Lubuk Raja 

12. Baturaja Barat 

  700 

  260,64 

    94,79 

  714 

  236 

  298 

  453,69 

  507,22 

  190 

  148,87 

  126 

  134,86 

19,35 

  7,2 

  2,62 

18,48 

  6,52 

  8,24 

12,54 

14,02 

  5,25 

  4,12 

  3,48 

  3,73 

  26565 

  12512 

    9436 

  25966 

    9202 

    6944 

  42736 

  29013 

  22167 

  97202 

  29414 

  33775 

  7,7 

  3,63 

  2,74 

  7,53 

  2,67 

  2,01 

12,39 

  8,41 

  6,43 

28,18 

  8,53 

  9,79 

     37,95 

     48 

     99,55 

     36,37 

     38,99 

     23,3 

     94,2 

     57,2 

   116,67 

   652,93 

   233,44 

   250,44 

Ogan Komering Ulu 3 864,07 100 344 932 100      89,27 

Sumber : Biro Pusat Perangkaan Daerah Ogan Komering Ulu Tahun (2017). 

 

3.3   Kawasan Kajian – Gua Harimau  

Gua Harimau merupakan kawasan alam semulajadi yang terletak di Kampung Padang 

Bindu Kecamatan(Daerah) Semidang Aji. Secara Topografi, Gua Harimau terletak di 

sebelah timur  Gua Karang Sialang.  Di dinding Gua Karang terdapat banyak sarang 

lebah. Dalam bahasa tempatan “Sialang” ertinya Lebah. Oleh itu, penduduk tempatan 

menyebutnya Gua Karang Sialang. Di depan Gua Harimau terdapat lembah 

memanjang yang dibatasi oleh Karang Lugur dan Bukit Bagok. Karang Lugur 

merupakan bukit kapur yang tidak berpenghuni pada ketika ini.  Namun di beberapa 

kawasan sekitar telah dimanafaatkan oleh penduduk tempatan untuk penanaman kopi, 

getah, dan pokok jati.  Bukit Bagok merupakan dataran tinggi tetapi bukan merupakan 

bukit kapur.  Bukit Bagok  juga telah dimanafaatkan sebagai kawasan pertanian.  

 

Pada awal penerokaan, untuk sampai ke Gua Harimau, para ahli arkeologi harus 

terlebih dahulu menyeberangi sungai Ogan melalui jembatan gantung, Mereka juga 

perlu mendaki lereng-lereng bukit dengan kecondongan mencapai 60º (Lampiran C). 

Pada tahun 2012, pihak kerajaan melalui pejabat kebudayaan dan pelancongan telah 

membina tangga yang  memberi kemudahan sama ada kepada para arkeologi mahupun 

pelawat untuk sampai ke pintu masuk Gua Harimau. Bentuk ruang dalam Gua 

Harimau memanjang ke arah tenggara-barat laut. Gua ini mempunyai pintu masuk 

yang besar sehingga ruang di dalam Gua menjadi terang dan memiliki peredaran udara 

yang baik. Berdasarkan ukuran, gua ini mempunyai keluasan sekitar 43 meter dan 

lebar 32 meter serta ketinggian sekitar 12 -17 meter (Lampiran C).  Bahagian dalam 

gua mempunyai lantai yang datar dan amat luas. Batu-batu kapur yang berasal 

daripada runtuhan dinding Gua pada amnya hanya tertumpu di bahagian dalam sahaja, 

iaitu di bahagian utara, bahagian tengah sehingga ke bahagian timur. Kalau dilihat 

keadaan Gua Harimau dengan bukaan gua yang lebar, tinggi dan lantai yang luas, 

peredaran udara yang baik serta selalu memperoleh cahaya matahari yang cukup, maka 

keadaan ini boleh dijadikan sebagai salah satu  faktor yang menyokong Gua Harimau 

ini  dijadikan sebagai tempat kediaman.  

 

3.4 Latar Belakang Penerokaan Gua Harimau  

Manusia dan lingkungan alam semulajadi merupakan dua unsur yang tidak boleh 

dipisahkan antara satu sama lain. Manusia hidup dan berperilaku kerana disokong oleh 

lingkungan kehidupan di persekitaran. Tahap  kebergantungan manusia terhadap 

lingkungan yang berbeza sejajar dengan evolusi kebolehan intelektualnya. Seperti 

yang dikemukakan oleh Simanjuntak (2013), pada zaman kehidupan tertua 

(paleolitik), manusia pada amnya amat bergantung pada kesediaan makanan di 

persekitaran. Mereka memanafaatkan alam semulajadi untuk mencari makan melalui 

aktiviti berburu dan meramu(mencari bahan-bahan kayu). Seterusnya, dalam era 

preneolitik, pemikiran manusia semakin maju dan mempunyai keupayaan untuk 

membuat pelbagai peralatan yang boleh digunakan bagi memanafaatkan sumber alam 

sekitar.  Keupayaan itu terus berevolusi, pada sekitar tiga hingga empat ribu tahun 

yang lampau, Penutur Austronesia yang memasuki kawasan Nusantara tidak lagi 

bergantung pada alam semulajadi, tetapi sudah memiliki keupayaan untuk 

menggunakan sumber alam  untuk mencukupkan keperluan hidup sehari-hari 

(Simanjuntak, 2013). Ini menjelaskan bahawa sesebuah tamadun manusia tidak 

muncul begitu sahaja, tetapi melalui proses perkembangan yang memerlukan masa 

yang amat panjang, Hal ini dimulakan  daripada  kehidupan yang biasa dan bergantung 

pada alam semulajadi sehingga  betul-betul sudah melepasi tahap  dan tidak 

bergantung lagi pada persekitaran  seperti manusia pada zaman sekarang ini.  

 

Keadaan  alam sekitar di  kawasan Gua Harimau yang berbukit-bukit dengan lembah 

dan dataran yang melitupi kawasan serta sungai-sungai yang mengalir, smerupakan 

keseimbangan yang terbaik dan menyediakan sumber kehidupan bagi manusia. 

Keseimbangan alam inilah  yang menjadi daya tarik bagi manusia untuk menjadikan 

kawasan tersebut menjadi tempat kediaman sejak masa lampau. Penerokaan di 

kawasan Gua Harimau oleh arkeologi, bermula daripada aktiviti yang bukan secara 

kebetulan. Pada tahun 1995, kumpulan daripada arkeologi kebangsaan Republik 

Indonesia melakukan perjalanan dengan menggunakan bas dari Jakarta menuju 

Palembang. Mereka sempat berhenti seketika di sebuah kedai makan di sekitar tebing 

sungai Ogan, yang jaraknya empat kilometer dari pusat bandar Baturaja. Ketika itu 

seorang ahli arkeologi mendapati pelbagai serpihan batu rijang terdapat di halaman 

kedai makan tersebut. Memandangkan penemuan serpihan batu rijang ini merupakan 

penemuan  penting yang boleh digunakan sebagai indikator kewujudan tapak arkeologi 

maka serpihan batu rijang tersebut dibawa ke Jakarta untuk dikaji lebih lanjut 

(Simanjuntak, 2013). 

 

Berdasarkan hasil penyelidikan pada tahun 1995,  didapati bahawa di kawasan Gua 

Harimau pernah wujud aktiviti kehidupan manusia masa lampau. Penyelidikan 

dilanjutkan pada tahun 2001 melalui kerjasama antara Pusat Penyelidikan Arkeologi 

Kebangsaan Republik Indonesia (ARKENAS) dengan International Research 

Development (IRD) dari Perancis. Fokus penyelidikan dijalankan di sekitar kawasan 

Kampung Padang Bindu, Kecamatan(Daerah) Semidang Aji. Simanjuntak (2013) 

menyatakan, daripada keseluruhan hasil penyelidikan telah memperlihatkan kawasan 

Padang Bindu dan sekitarya amat berpotensi untuk dijadikan tempat kajian yang 

berhubung kait dengan tamadun manusia.  

 

3.5 Kewujudan Gua Harimau sebagai Tapak Arkeologi   

Gua Harimau ialah satu daripada gua yang terdapat di sekitar kawasan Kampung 

Padang Bindu. Para ahli arkeologi menemui tapak Gua Harimau berdasarkan 

maklumat daripada seorang penduduk kampung Padang Bindu yang bernama 

Ferdinata (45 tahun)yang memberitahu bahawa di tengah hutan ada gua yang amat 

ditakuti oleh penduduk.  Menurut mitos, gua tersebut amat mengerikan dan kerap 

memakan mangsa manusia. Penduduk tempatan menyebutnya "Gua Harimau", 

kerana gua ini dipercayai pernah dihuni oleh harimau. Lokasi gua tersembunyi di cerun 

bukit batu kapur, dilitupi dengan pokok-pokok tinggi dan pokok renek di tepi jalan 

setapak. Manakala, Kampung Padang Bindu sendiri merupakan kawasan kampung 

yang terletak dalam kecamatan(daerah) Semidang Aji yang jaraknya lebih kurang 35 

kilometer dari bandar Baturaja.  Bandar Baturaja  merupakan pusat bandar bagi daerah 

Ogan Komering Ulu.  

 

Menurut Widianto (2011), selain dapatan maklumat daripada penduduk tempatan, 

kewujudan pelbagai gua di Padang Bindu sebagai tempat kediaman manusia 

prasejarah ditemui bermula pada tahun 2009.  Kewujudan gua batu kapur diketahui 

ketika penyelidikan dan penerokaan yang dilakukan oleh ahli arkeologi bernama 

Jatmiko dan Hubert (2009) yang terletak  di Kampung Padang Bindu. Daripada hasil 

penerokaan, Gua Harimau merupakan salah satu puluhan gua di daerah ini yang 

dikatakan sebagai lokasi  kediaman manusia prasejarah yang begitu istimewa.  Hal ini 

demikian kerana, daripada hasil penggalian sementara, para arkeologi menemui 

berpuluh-puluh rangka manusia dan lukisan (art rock) prasejarah atau seni batu pada 

dinding Gua Harimau (Simanjuntak, 2013). Di atas permukaan Gua Harimau, juga 

banyak ditemui bahan oker(sejenis cat campuran tanah liat dan tahi besi) berupa 

bubuk(serbuk) hematit yang kerap digunakan sebagai bahan untuk melukis pada 

dinding batu atau sebagai bahan pembuat motif garca dan lukisan di tembikar dengan 

pelbagai varian etnik. Oleh itu, berkemungkinan besar lukisan-lukisan yang terdapat 

pada dinding gua juga dibuat dengan menggunakan bahan oker yang pada amnya 

berwarna merah.  Lukisan seperti ini juga dijumpai di daerah lain seperti di Sulawesi 

dan Kalimantan (Simanjuntak & Octaviana, 2012).  

Lukisan-lukisan yang terdapat di dinding Gua Harimau memiliki karakter atau bentuk 

segi empat yang dihiasi dengan pola-pola geometrik yang menyerupai paduan garis-

garis lurus dan garis-garis silang yang membentuk hiasan tumpal, seperti yang 

dipamerkan pada Rajah. 3.2. 

 

Rajah 3. 2 Lukisan dinding Gua 

Sumber: Pusat Penyelidikan Arkeologi Kebangsaan Republik Indonesia (ARKENAS) 

(2012) 

 

Menurut Simanjuntak (2013), lukisan dinding di Gua Harimau ini merupakan 

penemuan lukisan gua yang pertama di Sumatera dan sekaligus penemuan lukisan ini 

menjadi penting.  Hal ini dikatakan demkian kerana kerana ia telah mengubah 

tanggapan bahawa lukisan gua prasejarah tidak pernah ditemui di Sumatera. Apabila 

dilihat daripada bentuk lukisan yang terdapat di dinding Gua Harimau, gambar-gambar 

yang dilukis berkait dengan upacara-upacara komuniti penganutnya. Walau 

bagaimanapun, penemuan lukisan ini menunjukkan  kebijaksanaan alam fikir manusia 

pada masa itu. Penggalian (excavation) dan kajian yang dilakukan oleh Pusat 

Penyelidikan Arkeologi Kebangsaan Republik Indonesia (2012) yang berhubung kait 

dengan tamadun manusia prasejarah sehingga kini masih terus dilakukan. Daripada 

hasil penggalian sehingga kini telah ditemui rangka individu sebanyak 86 rangka dan 

beberapa artifak litik seperti gerabah(tembikar) dan kapak perunggu(gangsa) sebagai 

bekalan kubur serta fragmen sisa-sisa tulang haiwan dan cengkerang moluska yang 

dianggap sebagai bekas makanan  penghuni gua tersebut.  Selain itu, hasil penemuan 

sisa-sisa gerabah(tembikar), alat serpih daripada batu rijang dan batu obsidian, serta 

batuan lain yang ditemukan dalam proses pnggalian jelas menunjukkan bahawa 

mereka sudah memiliki kebolehan memanafaatkan lingkungan persekitaran untuk 

kehidupan sehari-hari (lihat Rajah 3.3). 

 

Rajah 3. 3 Artifak yang di temui di Gua Harimau 

Sumber : Pusat Penyelidikan Arkeologi Kebangsaan Republik Indonesia (2012) 

 

Simanjuntak (2013) menyatakan, bukti-bukti penemuan ini semakin memperkukuh 

anggapan bahawa Gua Harimau  berfungsi sebagai tapak pengebumian dan tapak 

kediaman. Daripada 86 rangka yang ditemui menunjukkan terdapat dua ciri yang 

dikenali sebagai Ras Mongolid dan Ras Autralomelanesid. Bagi kategori usia pula,  

boleh dibahagikan dalam empat kategori iaitu; janin-bayi, anak-anak, remaja dan 

dewasa. Komposisi usia seperti ini amat menarik kerana  usia sangat awal sehingga 

usia tua. Selain itu, hasil penemuan rangka janin-bayi merupakan penemuan yang amat 

penting kerana penemuan seperti ini jarang dijumpai pada himpunan sisa manusia 

prasejarah di Indonesia (Simanjuntak & Octaviana, 2012).  Berdasarkan hasil 

penyelidikan, rangka-rangka yang ditemui di Gua Harimau, majoritinya memiliki ciri 

Ras Mongolid. Ras Mongolid inilah yang menghasilkan populasi manusia Indonesia 

yang sebenarnya di kawasan Indonesia Barat sehingga saat ini kecuali di daerah 

Maluku, Nusa Tenggara Barat, Nusa Tenggara Timur dan Papua. 

 

Seperti yang telah dijelaskan, hasil penerokaan dan penelitian rangka manusia 

prasejarah di Gua Harimau telah menarik ramai pengkaji dalam pelbagai disiplin ilmu. 

Hal ini disebabkan, rangka-rangka yang ditemui amat unik sama ada dilihat dari segi 

kategori usia, jantina mahupun cara dan bentuk posisi pengebumian.  Posisi 

pengebumian daripada rangka ditemui,  ada yang berpasang-pasangan (lelaki dan 

perempuan), bersendirian dan ada juga yang posisi berkumpulan. Kepelbagaian posisi 

pengebumian ini amat berhubung kait dengan pola kehidupan atau tamadun manusia 

pada masa lampau.  Perkara ini tentunya menarik untuk dikaji dengan lebih mendalam 

terutamanya yang berhubung kait dengan tamadun manusia dan perkembangan budaya 

(Simanjuntak, 2015).  

 

Untuk mengetahui lebih lanjut sama ada terdapat kaitan hubungan  persaudaraan 

rangka manusia prasejarah yang ditemui di Gua Harimau dengan penduduk tempatan 

yang hidup di persekitaran Gua Harimau, maka menurut Simanjuntak (2013), pihak 

ahli arkeologi berkerjasama dengan Kumpulan Biologi Molekuler Eijkman Jakarta 

menjalankan penyelidikan dengan cara mengambil sampel darah daripada penduduk 

tempatan. Dalam kajian ini,  sampel yang diambil  akan dipadankan sama ada terdapat 

persamaan ujian Deoxyribonucleat Acid (DNA) rangka manusia prasejarah yang 

hidup di Gua Harimau ribuan tahun dahulu dengan komuniti yang menetap di 

Kampung Padang Bindu pada masa itu (Tribunsumsel.com, 2014), seperti yang dapat 

dilihat pada Rajah. 3.4. 

 

Rajah 3. 4 Penggalian (excavation) dan pengambilan sampel DNA kerangka di Gua                   

Harimau 

Sumber : Pusat Penyelidikan Arkeologi Kebangsaan Republik Indonesia (2012) 

 

3.6 Kerangka Manusia Pra-Sejarah Gua Harimau menurut Perspektif 

Sejarah Indonesia 

Hasil daripada penemuan kumpulan rangka manusia prasejarah di Gua Harimau, tidak 

hanya penting bagi kawasan Kampung Padang Bindu dan sekitar kawasan 

pergunungan Bukit Barisan sahaja, tetapi ia telah mampu memberikan maklumat yang 

lebih baik tentang proses penjajahan dan tamadun manusia di bumi Sumatera secara 

lebih luas lagi. Tidak boleh dinafikan lagi bahawa kumpulan rangka manusia 

prasejarah ini merupakan penemuan yang amat hebat (spectacular) dalam konteks 

fizikal manusia prasejarah di Indonesia kerana jumlah rangka yang ditemui amat luar 

biasa jika dibandingkan dengan penemuan yang sama di gua lain di Indonesia 

(Widianto, 2011).  Seterusnya, menurut ahli arkeologi (Simanjuntak & Octaviana, 

2012), penemuan rangka manusia prasejarah dan artifak di Gua Harimau dan 

lingkungan persekirannya amat berkualiti jika dibandingkan dengan hasil penemuan 

dari gua lain di Indonesia.  Bahkan rangka ciri Ras Australomelanesid yang juga 

ditemui di Gua Harimau memiliki persamaan ciri dengan rangka yang ditemui di 

Benua Australia. 

 

3.7  Rumusan  

Penjelasan yang diberikan memperlihatkan betapa pentingnya Gua Harimau dan 

Daerah Ogan Komering Ulu. Dalam mengkaji tamadun manusia yang mengandungi 

sejarah pertempatan dan perkembangan budaya, fokusnya tidak hanya tertumpu  dalam 

skala mikro yang mencakupi Daerah Ogan Komering Ulu sahaja. Malahan skala 

semimikro iaitu pulau Sumatera sebagai entiti geografi, bahkan skala makro juga yang 

mencakupi rantau Asia Tenggara. Tapak Gua Harimau amat menjanjikan pelbagai 

ilmu pengetahuan kepada kita  untuk mengisi kekurangan maklumat atau informasi 

tentang kehidupan masa lampau. Nilai budaya yang terkandung dalam kehidupan itu 

merupakan aset yang tidak ternilai dan akar tamadun yang amat penting untuk terus 

diterokai dan diwujudkan bagi kemajuan tamadun pada masa ini dan masa yang akan 

datang. Oleh itu, pelbagai kepentingan ini tidak boleh dinafikan. 

 

Secara sedar harus diperakui bahawa hasil penerokaan dan penyelidikan di Gua 

Harimau telah memberikan gambaran tentang tamadun di Daerah Ogan Komering 

Ulu. Walau bagaimanapun tidak dapat dinafikan masih banyak kajian ilmiah atau 

saintifik yang belum didedahkan. Hal ini menunjukkan betapa pentingnya kawasan 

Gua Harimau ini sebagai usaha mengesan akar budaya bangsa Indonesia pada masa 

lalu dan demi kemajuan sains serta  tamadun kehidupan sama ada dalam ruang lingkup 

tempatan,  nasional ataupun peringkat global. Selain itu, hasil penyelidikan para 

arkeologi di Gua Harimau boleh memperkasakan pemahaman kita tentang karakter 

kebudayaan nenek moyang bangsa, proses budaya yang terjadi, kronologi serta potensi 

arkeologi prasejarah di pulau Sumatera yang selama ini terkesan dan tidak memiliki 

budaya lama yang  sama seperti wilayah lain di bahagian timur pulau Sumatera.  

Sebagai contohnya ialah  Pulau Jawa, Sulawesi dan Sunda kecil. Oleh itu, usaha 

memelihara, mengekalkan dan memberi manfaat serta pembangunan kawasan tapak 

Gua Harimau amat digalakkan.  Kajian mendalam tentang penglibatan komuniti dalam 

usaha tersebut perlu dilakukan kerana kepelbagaian hasil penemuan di Gua Harimau 

merupakan aset yang tak ternilai sama ada dalam bidang akademik, strategi mahupun 

ekonomi.  Dapatan penemuan tersebut  akhirnya boleh memberikan impak atau kesan 

kepada kemakmuran komuniti tempatan.  

BAB EMPAT  

 

METODOLOGI KAJIAN 

4.1 Pengenalan  

Bab ini menjelaskan metodologi kajian yang telah digunakan secara mendalam. Secara 

keseluruhannya, kajian ini mengaplikasikan pendekatan kualitatif dalam proses 

pengumpulan data dengan menggunakan borang soal selidik, temu bual bersemuka 

dengan pihak komuniti tempatan dan pihak kerajaan.  Data yang diperoleh dianalisis 

dengan menggunakan kaedah analisis tematik (thematic analisys).  Bab ini juga 

membincangkan secara terperinci tentang prosedur kajian termasuk reka bentuk 

kajian, analisis tematik, populasi dan sampel, serta kaedah pengumpulan data. 

 

4.2 Reka Bentuk Kajian  

Penyelidikan kualitatif ialah kaedah siasatan atau kaedah penyelidikan yang banyak 

digunakan oleh ramai penyelidik untuk melihat tabiat dan kelakuan manusia. 

Pendekatan kualitatif digunakan untuk menganalisis masalah secara mendalam dan 

mengembangkan teori-teori yang sedia ada. Ia juga digunakan untuk memahami 

sebab-sebab, pendapat, motivasi di sebalik sesuatu serta untuk mengetahui arah aliran 

pendapat dan pemikiran. Untuk mendapatkan maklumat yang pasti dan data yang 

diperlukan agar memenuhi tujuan atau objektif kajian, maka penyelidik menjalankan 

pemerhatian dan tinjauan secara langsung, temu bual bersemuka dengan menggunakan 

borang soal selidik sebagai instrument temu bual 

Penyelidik menulis semua teks atau maklumat tentang pengalaman komuniti sama ada 

yang disampaikan secara spontan mahupun teks atau maklumat yang diperoleh melalui 

soalan yang disampaikan pada masa temu bual. Teks atau maklumat yang diperoleh 

dipilih untuk menentukan keterangan. Tafsiran data yang diperoleh kemudian 

dianalisis untuk menentukan tema daripada setiap teks atau maklumat yang didapati.  

Menurut Rennie (2012) dalam kajian kualitatif, penyelidik juga melihat analisis 

tematik sebagai tafsiran dan konseptual makna daripada pengalaman hidup seseorang. 

Jika dikaitkan dengan kajian yang dijalankan dan untuk membantu penyelidik 

memahami apa-apa sahaja yang sudah dan sedang berlaku di kawasan kajian, serta 

menafsirkan fenomena yang berlaku, kaedah kualitatif ialah kaedah yang paling sesuai 

untuk digunakan atau direka oleh penyelidik dalam kajian ini. Hal ini selaras dengan 

pendapat Piaw (2012) dan juga disokong oleh Creswell (2013) yang menyatakann 

bahawa setiap kajian memerlukan kajian menyeluruh tentang perancangan kajian yang 

dijalankan untuk menghasilkan jawapan kepada fenomena yang dikaji. 

 

 

Kelebihan lain kaedah kualitatif yang digunakan ialah jumlah sampel yang digunakan 

sedikit tetapi mampu menghasilkan maklumat terperinci serta mendalam dan boleh 

menghasilkan pelbagai tema daripada sesuatu data yang diperoleh penyelidik.  Hal ini 

berbeza dengan kajian yang menggunakan pendekatan kuantitatif yang memerlukan 

jumlah sempel yang lebih banyak tetapi maklumat yang didapat adalah terhad (Veal, 

2011). Tambahan pula kaedah kuantitatif kurang mampu menjelaskan sebab-sebab 

sesuatu berlaku dalam sesebuah  komuniti. Memandangkan situasi kawasan kajian 

terletak di kawasan pelancongan, latar belakang komuniti tempatan di kawasan 

kampung Padang Bindu dan kampung-kampung berhampiran yang majoritinya ialah 

petani dan pekerja perlombongan serta suri rumah, maka penyelidik memilih untuk 

menggunakan kaedah kajian kualitatif bagi mengenal pasti penglibatan komuniti 

dalam pembangunan Tapak Gua Harimau sebagai destinasi pelancongan arkeologi. 

Hal ini selari dengan pandangan daripada Deery et al. (2005) yang mengatakan bahawa 

pendekatan kualitatif memiliki kelebihan apabila digunakan untuk mengkaji 

pandangan komuniti.  Hal ini demikian kerana keputusan kajian yang diperoleh secara 

langsung boleh memberi gambaran sebenar tentang persekitaran.  

 

 

Fokus utama penyelidikan kualitatif dalam bidang pelancongan adalah mengumpulkan 

maklumat atau data yang berkaitan dengan aktiviti, tingkah laku yang berlaku dalam 

konteks sosial dan mencari pemahaman tentang tindakan, kes dan proses yang berlaku 

kepada komuniti dalam konteks sosial khususnyaa bidang pelancongan. Hal ini selaras 

dengan kenyataan Flick (2007) yang menjelaskan bahawa penyelidikan kualitatif ialah 

penyelidikan yang bertujuan untuk memahami, menerangkan dan menjelaskan gejala 

sosial yang ada. Mengikut Liamputtong (2009) terdapat beberapa pendekatan yang 

dapat digunakan untuk menganalisis data kualitatif iaitu analisis tematik, analisis 

naratif (narrative analysis), analisis percakapan atau ujaran (discourse analysis) serta 

analisis semiotik (semiotic analysis). Analisis tematik merupakan pendekatan yang 

paling banyak digunakan oleh penyelidik kualitatif. Kajian yang dijalankan oleh 

penyelidik ialah sebuah kajian yang dekat dengan kehidupan sosial komuniti. Menurut 

Meier et al. (2006) kaedah penyelidikan yang terperinci dalam bidang sains sosial ialah 

kajian yang melibatkan   analisis tematik.  Holoway dan Todres (2003) mengatakan 

bahwa analisis tematik ini merupakan asas yang penting untuk menganalisis data 

dalam kajian kualitatif. Kajian yang dijalankan oleh penyelidik adalah untuk 

mengetahui penglibatan komuniti dalam pembangunan tapak Gua Harimau sebagai 

destinasi pelancongan yang sudah tentu berkait rapat dengan kehidupan sosial 

komuniti tempatan.  Penyelidik juga mahu mengenal pasti impak sosial dan ekonomi 

yang wujud akibat daripada penglibatan komuniti dalam pembangunan pelancongan.  

Oleh sebab itu, penyelidik menggunakan kaedah analisis tematik yang dirasakan 

sesuai untuk kajian ini.  

 

 

4.3 Analisis Tematik  

Menurut Braun dan Clarke (2006), analisis tematik merupakan salah satu kaedah yang 

digunakan untuk menganalisis data. Ianya bertujuan untuk mendedahkan dan menafsir 

makna atau untuk menemukan tema melalui data yang telah dikumpulkan penyelidik 

dari maklumat yang didapati daripada pengalaman responden. Kaedah ini merupakan 

cara yang sangat efektif apabila sebuah penyelidikan bermaksud untuk meneroka 

secara terperinci data-data kualitatif yang terkumpul dan digunakan untuk mencari 

kaitan di antara pola-pola dalam fenomena dan menjelaskan sejauh mana sebuah 

fenomena berlaku (Fereday & Muir-Cochrane, 2006).   Terdapat enam fasa proses 

analisis tematik ini (Braun dan Clarke (2006).  

 

1) Membiasakan diri dengan data  

Sebagai langkah awal, penyelidik sentiasa membiasakan diri membaca berulang kali 

isi atau transkrip temu bual yang diperoleh. Hal ini dilakukan oleh penyelidik untuk 

lebih memahami perkara-perkara yang diperoleh untuk mendapatkan topik atau tema 

yang berhubung kait dengan persoalan kajian. Tidak ada cara lain yang lebih efektif 

untuk mengintergrasikan data selain membaca kembali transkrip temu bual dan 

mendengar kembali rakaman temu bual yang sudah dibuat semasa proses 

pengumpulan data. Oleh itu, dalam proses ini, penyelidik memerhatikan dan meneliti 

isi kandungan transkrip dan memberi makna kepada apa-apa yang disampaikan oleh 

responden. Dalam memahami isi kandungan transkrip, penyelidik  memberi perhatian 

kepada corak atau idea yang disampaikan berulang kali oleh responden. 

 

2) Membentangkan data  

Dalam fasa ini penyelidik membentangkan data-data yang diperoleh. Hal ini bertujuan 

untuk mengenal pasti segmen teks yang berkaitan dengan soal selidik, mengenal pasti 

makna dalam segmen teks dan merekodkannya sebagai kod. Pada peringkat ini 

mekanisme serta dasar pemikiran untuk pengekodan dijelaskan dalam tiga bahagian 

iaitu: 

• Mengenal pasti latar belakang komuniti 

• Mengenal pasti aktiviti harian komuniti 

• Mengenal pasti penglibatan komuniti dalam aktiviti pelancongan 

 

3) Pengekodan, mencari dan mengenal pasti tema  

Setelah diperoleh pelbagai data daripada pelbagai responden, penyelidik melakukan 

pengekodan pada setiap dapatan kajian.  Di sini kod dikumpulkan, ditinjau kembali 

bagi memastikan kod dalam setiap kumpulan memiliki makna yang sama atau tidak.  

Hal ini bertujuan untuk mencari dan mengenal pasti tema dengan pelbagai kes.  Untuk 

penjelasan yang lebih terperinci, huraian tentang pengekodan dan mengenal pasti 

tema, boleh dilihat pada proses kajian. 

 

4) Meninjau semula tema  

Pada fasa atau tahap ini penyelidik meninjau semula tema setiap peringkat melalui kod 

awal. Langkah ini melibatkan proses berulang yang berkaitan dengan bahagian analisis 

keseluruhan data. Tindakan meninjau semula tema yang dilakukan oleh penyelidik 

adalah untuk mengenal pasti sama ada tema yang dibuat sudah boleh menjawab semua 

persoalan kajian. 

 

5) Menentukan dan menamakan tema  

Tema bukan sahaja kandungan yang dikatakan oleh seseorang malah merupakan 

jawapan daripada persoalan tertentu yang boleh dikemukakan secara berulang kali 

(McLoeod, 2011). Pada fasa atau tahap ini, penyelidik mengumpulkan (clustering) 

tema-tema yang ditemui dari awal dan disusun sehingga menemukan tema-tema yang 

berhubung kait dengan persoalan kajian dan dapat ditakrifkan dengan jelas.   

 

 

6) Menghasilkan laporan  

Fasa ini merupakan laporan setiap peringkat kajian sistem analisis tematik yang 

dilakukan oleh penyelidik.  Fasa seterusnya menjelaskan setiap tema yang didapati 

berhubung kait dengan objektif kajian secara terperinci, termasuk mekanisme 

merekodkan proses tematik langkah demi langkah.  Untuk mendapatkan data-data 

yang sepadan dengan objektif kajian, reka bentuk kajian yang digunakan oleh 

penyelidik perlu dikenal pasti.  Penyelidik juga perlu memastikan populasi, kaedah 

persampelan subjek atau objektif yang berkualiti serta ciri-ciri tertentu yang ditetapkan 

oleh penyelidik untuk digunakan semasa melaksanakan kajian (Sugiono, 2012). 

 

4.4   Populasi dan Kaedah Persampelan 

4.4.1 Populasi  

Salah satu bahagian dalam reka bentuk kajian adalah menentukan populasi dan sampel 

kajian.  Populasi ialah kumpulan sasaran yang terdiri dari subjek/objek yang 

mempunyai kualiti dan ciri-ciri tertentu yang ditetapkan oleh penyelidik untuk dikaji 

dan kemudian dirumuskan (Sugiono, 2012).  Menurut Sanjaya (2014), populasi ialah 

kumpulan yang menjadi perhatian penyelidik. Dalam kajian ini penyelidik memilih 

penduduk yang tinggal di kawasan kampung Padang Bindu serta sesetengah penduduk 

dari kampung yang berhampiran dengan kampung Padang Bindu sebagai responden. 

Antara respondennya ialah pemimpin Kampung Padang Bindu, pemimpin Kampung 

Panggal-Panggal, pemimpin Kampung Bedegung, pemimpin Kampung Suka 

Merindu, pemimpin Kampung Ulak Pandan, pemuka adat, ketua belia serta penduduk 

dari kelima-lima kampung tersebut. 

 

Alasan pemilihan kelima-lima kampung tersebut adalah disebabkan kampung-

kampung tersebut dekat dengan kawasan Gua Harimau sedangkan kampung-kampung 

yang lain terletak jauh dari kawasan tapak Gua Harimau. Bilangan sampel informan 

bagi kajian ini adalah seramai 30 orang iaitu: 

a) Pihak berkuasa (pengarah dan kakitangan daripada pejabat kebudayaan dan 

pelancongan Ogan Komering Ulu) - 2 orang  

b) Pengarah Kecamatan Semidang Aji - 1 orang 

c) Juru pelihara tapak Gua Harimau - 2 orang 

d) Pemimpin kampung Padang Bindu - 1 orang 

e) Pemimpin kampung Panggal-Panggal - 1 orang 

f) Pemimpin kampung Bedegung - 1 orang 

g) Pemimpin kampung Suka Merindu - 1 orang 

h) Pemimpin kampung Ulak Pandan - 1 orang 

i) Pemuka Adat kampung Padang Bindu - 1 orang 

j) Pemuka Agama kampung Padang Bindu - 1 orang 

k) Ketua Belia daripada kampung Padang Bindu -1 orang. 

l) Ketua Belia daripada kampung Panggal-Panggal - 1 orang  

m) Ketua Belia daripada kampung Bedegung - 1 orang  

n) Penduduk kampung Padang Bindu - 4 orang 

o) Penduduk kampung Panggal-panggal - 3 orang 

p) Penduduk kampung Bedegung - 2 orang 

q) Penduduk kampung Suka Merindu - 2 orang, dan  

r) Penduduk kampung Ulak Pandan - 4 orang.  

 

Berdasarkan bilangan sampel, responden yang digubakan dalam penyelidikan ini 

berasal daripada pelbagai kalangan seperti penduduk kampung, pemuka agama, 

pemuka adat sampai kepada pimpinan kampong yang berada di kawasan Gua Harimau 

termasuk diantaranya desa yang terletak di berbatasan dengan Gua Harimau dengan 

jumlah responden seramai 30 orang.  

 

4.4.2 Kaedah persampelan  

Kajian ini menggunakan kaedah persampelan bertujuan (purposive sampling) untuk 

menentukan responden dan mengetahui keunikan fenomena semasa yang berlaku 

berdasarkan keperluan penyelidik. Penggunaan kaedah persampelan bertujuan 

membolehkan penyelidik menerokai pelbagai maklumat tentang suatu fenomena 

sosial yang ada pada suatu komuniti. Kaedah ini selari dengan kaedah yang pernah 

digunakan oleh Creswell (2013), Maharoni (2013), Miles et al. (2014).  Kaedah 

persampelan bertujuan digunakan agar data yang diperoleh dalam kajian ini benar-

benar mempunyai kebolehpercayaan yang tinggi. Oleh itu, dalam kajian ini, setelah 

mengenal pasti responden yang diinginkan, penyelidik melakukan temu bual 

bersemuka sama ada dengan responden yang berasal daripada penduduk tempatan 

mahupun penduduk yang berasal dari kampung berhampiran Kampung Padang Bindu 

serta pihak kerajaan. Antara pegawai atau kaki tangan kerajaan yang terlibat ialah 

pengarah dan beberapa kaki tangan dari pejabat pelancongan Kabupaten Ogan 

Komering Ulu.  Alasan pemilihan responden tersebut berdasarkan faktor: 

• Penduduk tempatan yang mengetahui cerita tentang Gua Harimau. 

• Penduduk tempatan merupakan penduduk asli yang memang sudah lama tinggal 

di Desa Padang Bindu. 

• Sebahagian penduduk kerap dilibatkan dalam proses penggalian bersama para 

ahli arkeologi. 

• Sebahagian penduduk yang tinggal berhampiran dengan Kampung Padang 

Bindu kerap juga terlibat dalam aktiviti pelancongan mahupun perniagaan di 

kawasan.  

• Pelancongan Kampung Padang Bindu. 

• Pihak kerajaan ialah pihak yang bertanggung   jawab   terhadap pembangunan 

dan pentadbiran daripada kawasan pelancongan. 

 

Ketika pengumpulan data sebenar dijalankan, penyelidik mengambil kira saranan 

Creswell (2013), dan Miles at al, (2014) yang menyatakan bahawa pengumpulan data 

pada amnya dilakukan secara berulang-ulang sehingga menjadi tepu supaya maklumat 

yang diperoleh mencukupi. Oleh itu penyelidik perlu merancang peringkat kajian yang 

boleh mempermudah penyelidik untuk memperoleh data yang sebenar. 

 

4.5 Proses Kajian Analisis Tematik 

Sebagaimana telah dijelaskan sebelum ini, kajian kualitatif merupakan sebuah kajian 

yang memerlukan proses yang amat kompleks. Kajian secara kualitatif bertujuan untuk 

meneroka dan menceritakan pengalaman seseorang yang terlibat dalam sesebuah 

kajian. Oleh itu, langkah dan teknik diperlukan untuk menganalisis data-data kualitatif 

yang telah dikumpul oleh penyelidik bagi mendapatkan jawapan-jawapan sepadan 

dengan objektif kajian. Dalam kajian ini, penyelidik melakukan kajian secara manual, 

dan setiap data yang diperoleh daripada pemerhatian direkodkan dalam senarai semak 

yang telah dibuat oleh penyelidik.  Matlamatnya adalah untuk menyokong data analisis 

yang dilakukan oleh penyelidik, untjuk menentukan tema yang ditemui dari hasil 

temubual.  Hal ini selari dengan Denzin dan Lincoln (2012), serta Yin (2014) yang 

mendedahkan bahawa untuk menyokong analisis data kualitatif, setiap data yang 

diperoleh direkod dan perlu diurus mengikut jenis data yang diperoleh untuk 

menyokong data analisis yang lebih kukuh.  

 

Kajian ini menggunakan kaedah analisis tematik yang memerlukan pengenalan lebih 

dekat tentang data yang telah diperoleh sebelum melakukan fasa-fasa berikutnya. 

Untuk penjelasan yang lebih terperinci tentang teknik dan tahap melakukan analisis 

data yang menggunakan kaedah analisis tematik, ditunjukkan pada Rajah 4.1. 

 

Kajian ini menggunakan kaedah analisis tematik atau mengganalisis data secara 

manual yang memerlukan pengenalan lebih dekat tentang data yang telah diperoleh 

sebelum melakukan fasa-fasa berikutnya. maknanya bahawa hasil temu bual akan 

mengkod data dan menemukan tema dari perbincangan yang dijalankan. Selanjutnya 

akan dikelompokkan kedalam pelbagai point-point penting yang berkaitan dengan 

kajian yang dijalankan Untuk penjelasan yang lebih terperinci tentang teknik dan tahap 

melakukan analisis data yang menggunakan kaedah analisis tematik, ditunjukkan pada 

Rajah 4.1. 

Rajah 4. 1 Tahap kajian analisis tematik  

Sumber: Junaid (2016) diubah suai daripada Braun & Clarke (2006) 

 

Menurut peringkat kajian analisis tematik seperti yang ditunjukkan pada rajah 4.1. 

dapat dihuraikan sebagai berikut: 

a) Soal selidik 

Sebelum proses pengumpulan data, maka penyelidik perlu mencadangkan soal 

selidik yang digunakan semasa temu bual untuk mengumpulkan maklumat agar 

kebolehpercayaaan data yang diperoleh lebih terjamin (Yin, 2014). Soalan-soalan 

kaji selidik pada sesi temu bual yang dibuat bersesuaian dengan objektif kajian dan 

ditanya kepada responden. Pada masa pelaksanaan temu bual, soal selidik yang 

dibina boleh diubah suai mengikut keadaan agar soal selidik yang diutarakan boleh 

PENYELIDIK

JI 

RESPONDEN 

Soalan selidik Respon / pernyataan 

Penyajian Data 

Transkrif / 

Teks 

(data kualitatif 

lainnya Mengkod data 

Tema-tema 

Pengelompokan 

Pengubahsuaian 

data 

Kesimpulan 

Temubual bersemuka 

difahami oleh responden. Contoh soal selidik yang digunakan untuk temu bual 

boleh dilihat pada Lampiran A dan B. 

 

b) Respon / Pernyataan 

Dalam sebuah kajian kualitatif, satu hal yang perlu dilakukan oleh penyelidik 

adalah membina hubungan harmoni antara penyelidik dengan komuniti tempatan 

yang bertindak sebagai responden. Oleh itu, sebelum melakukan temu bual, 

penyelidik terlebih dahulu beramah mesra dengan penduduk tempatan. Hal ini 

dilakukan bagi mengetahui respon daripada komuniti sama ada mereka bersetuju 

atau tidak bersetuju untuk memberikan maklumat berkaitan dengan pelan kajian 

yang dilakukan oleh penyelidik. Setelah komuniti yang ditemui mahu dan 

bersedia memberikan maklumat, proses temu bual boleh dijalankan. 

  

c) Temu bual bersemuka 

Terdapat beberapa teknik digunakan untuk mengumpulkan maklumat dalam 

penyelidikan ini. Satu daripada teknik yang mempunyai kaitan dengan kaedah 

kualitatif ini adalah menggunakan teknik temu bual. Menurut Brinkmann (2013), 

Creswell (2013), Denzin dan Lincoln (2012) dan Miles et al., (2014), dalam kajian 

kualitatif, bagi mendapatkan pemahaman tentang fenomena yang berlaku 

mengenai penglibatan komuniti dalam proses pembangunan pelancongan, perlu 

dilakukan  temu bual secara bersemuka.  Hal ini demikian kerana dalam proses 

pengumpulan data kajian kualitatif, tahap temu bual bersemuka merupakan fasa 

awal yang harus dilakukan oleh penyelidik.  

Hal ini selari dengan pandangan Marohaini (2013) dan Kuckartz (2014) yang 

mengatakan bahawa temu bual bertujuan untuk mendapatkan data dan maklumat 

yang sebenar dan yang lebih baik. Oleh itu, dalam kajian ini pengaji melakukan 

temu bual bersemuka dengan komuniti untuk mengumpul data primer secara 

terperinci. Semasa temu bual, penyelidik menjalankan komunikasi dua hala untuk 

mendapatkan data atau maklumat daripada responden secara langsung dengan 

soalan-soalan  seperti yang dinyatakan dalam panduan temu bual. Penyelidik 

berusaha mencipta suasana yang relaks dan sesekali bergurau dengan responden 

agar suasana lebih mesra dan responden tidak berasa terganggu.  Dengan hal yang 

demikian, maklumat yang diberikan responden boleh disampaikan dengan terbuka 

dan jujur. Temu bual yang dilakukan oleh penyelidik dimulakan dengan sesi 

pengenalan diri penyelidik dan menyampaikan tujuan temu bual bersemuka, 

penyerahan borang kerahsiaan dalam kajian ini kepada responden. Hal ini penting 

bagi memastikan etika penyelidik dalam kajian dipelihara (Hammersley & 

Trainaou, 2012). 

 

d) Transkrif / teks  

Seperti yang dipaparkan pada Rajah 4.1 dan selaras dengan yang dianjurkan oleh 

Miles et al. (2014), penyelidik melakukan pengumpulan data dengan mengikut 

langkah-langkah, iaitu: 

(1)  Memberi perhatian pada catatan kajian, hasil rakaman atau dokumen hasil    

 temu bual bersemuka dan melakukan pemerhatian serta analisis dokumen.  

(2)  Memberi tafsiran pada tema-tema yang ditemui dalam kajian ini, sehingga  

 boleh memberi ruang kepada penyelidik untuk menentukan sub-tema. 

(3)  Penyelidik menterjemahkan hasil kajian analisis data sama ada dalam bentuk  

 huraian, diagram atau beberapa rajah. 

(4)  Membina andaian atau hipotesis tentang peristiwa atau hubungan antara  

 kategori untuk mengkaji fenomena kajian dan proses pengumpulan data  

 berterusan. 

(5)  Melakukan ujian kesahan terhadap andaian atau hipotesis yang telah dibina. 

 

Semua data yang diperoleh diolah menjadi sebuah transkrip berupa naratif yang 

ditulis sebagai hasil dapatan kajian. Penyelidik perlu memahami makna daripada 

data yang diperoleh dan mengubahsuainya mengikut keperluan berdasarkan objek 

kajian. Dalam kajian ini untuk memahami data yang diperoleh, penyelidik 

membaca kembali transkrip serta mendengarkan kembali rakaman hasil temu bual 

sehingga penyelidik betul-betul boleh memahami maklumat yang telah      

disampaikan oleh responden. Selain itu penyelidik juga membuat catatan peribadi 

pada masa temu bual untuk menandakan perkara-perkara penting yang dapat 

ditemui di dalam transkrip. Penyelidik seterusnys melakukan pengekodan data 

transkrip pada fasa yang berikutnya. 

 

e) Pengubahsuaian data  

Peringkat ini merupakan suatu proses pemilihan dan pemusatan pemerhatian yang 

sederhana serta mudah semasa menjalankan pemindahan data sementara yang 

terhasil daripada catatan bertulis di lokasi kajian. Dalam proses pengubahsuaian 

data, langkah awal yang dijalankan oleh penyelidik adalah melakukan suntingan 

data dengan cara mengedit perkara-perkara serta melakukan pemeriksaan setiap 

jawapan responden hasil daripada temu bual.  Penyelidik juga membuang 

maklumat yang tidak perlu dan kemudian penyelidik mengklasifikasikan 

maklumat yang penting sehingga penyelidik memperoleh gambaran yang lebih 

spesifik.  Hal ini memudahkan penyelidik melakukan pengumpulan data dan 

mencari data tambahan jika diperlukan. Matlamat proses pengubahsuaian ini 

adalah langkah penyelidik melakukan pemilihan kata-kata, membuang informasi 

yang tidak penting, membuat transkrip hasil temu bual dan melakukan semakan 

terhadap kesempurnaan dan ketekalan data yang dikumpulkan. Setelah 

melakukan suntingan data, penyelidik juga membuat kumpulan data untuk 

meletakkan data pada kerangka laporan yang telah ditentukan sebelumnya. Selain 

itu, penyelidik juga melakukan pengekodan yang tujuannya untuk memudahkan 

penyelidik menemui makna tertentu daripada setiap kumpulan data serta.  

Tindakan ini bagi memudahkan penyelidik untuk membuat atau memilih tema. 

 

f) Mengekod data 

Seperti yang telah dijelaskan, fasa seterusnya dalam proses analisis tematik ialah 

penyelidik memulakannya dengan mengekod data secara manual. Hal ini 

bertujuan untuk membezakan setiap data yang diperoleh. Selain itu tindakan ini 

dilakukan kerana data yang diperoleh melalui temu bual perlu dikodkan.  Pada 

peringkat ini, penyelidik membuat transkrip temu bual sama ada hasil daripada 

rakaman suara atau data mentah seperti audio visual asli.  Penyelidik memilih data 

yang relevan dan yang tidak relevan dengan objek kajian, seperti contoh yang 

ditujukkan pada jadual 4.1. 

Jadual 4. 1  

Contoh koding transkrif hasil temu bual  

Responden 

( R ) 

Transkrip /data Pemadatan 

data 

kod 

R – 4 

 

1. kami penduduk tempatan amat 

gembira dengan ditemukannya 

amat 

gembira 

 

Dipercaya  

R – 5 

 

 

 

 

 

 

 

R - 8 

 

 

 

 

 

 

 

 

 

 

 

R - 13 

 

 

 

 

Gua Harimau serta pelbagai 

aktiviti yang dijalankan 

arkeologi  di sana, apatah lagi 

kami telah di libatkan dan 

dipercaya sebagai juru pelihara 

rangka-rangka manusia pra-

sejarah di Gua Harimau 

 

2. Terima kasih saya ucapkan 

kepada arkolog yang telah 

melibatkan saya walaupun 

hanya terhad sebagai juru 

pelihara sahaja. Sekurang-

kurangnya kini saya tak takut 

lagi main ke Gua 

 

3. Alhamdulillah sejak ditemui 

rangka manusia purba di Gua 

Harimau kami penduduk 

kampung tak takut lagi melawat 

ke sana, apatah lagi penduduk 

tempatan kerap dilibatkan oleh 

arkeolog dalam proses 

penggalian.  Dahulu mahu 

melintas sahaja penduduk takut 

kerana konon ceritanya ada 

harimau belang penjaga Gua. 

 

4. Pastinya, setakat ini penduduk 

sudah tak takut lagi kalau mau 

pergi ke ladang melintasi Gua 

Harimau. Bahkan ada yang 

berani membina pondok rehat di 

kerana telah 

dilibatkan 

dipercaya 

sebagai juru 

pelihara 

 

 

 

Telah 

dilibatkan 

sehingga 

saya tak 

takut lagi 

 

 

 

Tak takut 

lagi kerana 

kerap di 

libatkan 

 

 

 

 

 

 

 

 

tak takut 

lagi jika 

mahu 

melintasi 

 

 

 

 

 

 

 

      

      

       

Tak takut lagi 

 

 

 

 

 

 

 

Tak takut lagi 

 

 

 

 

 

 

 

 

 

 

 

tak takut lagi 

R – 20 

 

 

 

 

 

 

R - 29 

dekat Gua Harimau)...” 

 

5. Kini kanak-kanak di Kampung 

tak takut lagi mengunjungi Gua 

Harimau. Anak saya yang masih 

kecilpun memiliki keyakinan 

diri untuk datang bersendirian 

ke Gua) …”  

 

6. kalau saya ini cik, ikut 

menyokong sahaja, sekurang-

kurangnye kampung ini menjadi 

ramai kerana orang ramai dah 

berani datang ke kampung 

kita) ….” 

 

Gua 

Harimau 

 

tak takut 

lagi dan  

memiliki 

keyakinan 

diri 

 

 

ikut 

menyokong 

ramai 

orang dah 

berani 

datang 

 

 

 

 

keyakinan diri 

 

 

 

 

 

 

ramai orang dah 

berani datang 

 

 

g) Membuat tema-tema 

Pada fasa ini penyelidik mula mengalihkan perhatian daripada pengekodan asal 

berubah kepada membina tema baharu. Seperti yang dicadangkankan oleh Braun 

dan Clarke (2006), peringkat ketiga dalam analisis tematik adalah membuat tema 

baharu supaya sepadan dengan objektif kajian. Oleh itu, untuk menentukan tema 

baharu dalam kajian ini, peringkat yang dilakukan oleh penyelidik adalah bermula 

daripada proses mengelompokkan maklumat yang diperoleh melalui pengekodan 

jawapan responden. Tindakan ini dimulakan dengan perkara yang sederhana 

hingga perkara yang kompleks dan daripada yang wujud menuju yang abstrak. 

Hal ini disebabkan tema ini menjelaskan sesuatu yang penting serta fenomena 

yang ada pada data berhubung kait dengan objektif kajian.  

h) Pengelompokan 

Setelah melakukan langkah pengekodan maka langkah berikutnya adalah 

penyelidik melakukan pengelompokan data dengan menghubungkaitkan 

kenyataan-kenyataan yang diperoleh dengan tema-tema atau kategori yang dibuat.  

Perkara ini dilakukan hasil daripada pengekodan ataupun daripada data kualitatif 

yang lain.  Penyelidik juga melakukan penafsiran data berdasarkan teori atau 

kerangka konsep yang dijadikan pegangan dalam melakukan kajian secara 

menyeluruh. Sebagaimana yang telah diterangkan, dalam kajian ini, daripada hasil 

temu bual dengan 30 responden, penyelidik telah berjaya mengelompokkan 

beberapa kod yang mempunyai persamaan. Penyelidik melakukan pemerhatian 

terhadap beberapa kod yang memiliki persamaan tersebut untuk menentukan 

subtema sesuai dengan persoalan kajian. Proses pengelompokan seperti yang 

dipaparkan pada Rajah 4.2. 

 

Rajah 4. 2 Pengelompokan kod hasil temu bual 

Sumber: Hasil temu bual di lapangan 

 

i) Pembentangan data  

Pada peringkat ini, penyelidik menyusun data yang relevan dengan objektif kajian. 

Seterusnya data yang diperoleh dibentangkan dan dicari sama ada terdapat hubung 

kait antara perkara yang ditemui bermakna dengan perkara yang sebenarnya 



106 

berlaku dan tindakan yang perlu diambil untuk mencapai objektif penyelidikan.  

Langkah seterusnya adalah setelah maklumat yang diperoleh, penyelidik 

menunjukkan dapatan analisis dalam bentuk huraian dan rajah agar mudah 

difahami oleh pihak yang memerlukannya.  Hal ini selari dengan Miles et al. 

(2014) yang menjelaskan bahawa maklumat yang diperoleh daripada hasil analisis 

data boleh dipamerkan dalam bentuk yang pelbagai seperti dalam bentuk huraian, 

matriks, grafik, rajah atau dalam bentuk rangkaian.  Apabila dalam sesi pameran 

atau pembentangan, semua kajian telah disokong dengan data sedia ada, maka pola 

tersebut sudah menjadi pola yang tidak lagi mengalami perubahan dan boleh 

ditunjukkan dalam laporan akhir kajian.  

 

j) Kesimpulan kajian 

Kesimpulan kajian merupakan peringkat lanjutan analisis data kajian. Seperti yang 

dikemukakan oleh Miles et al. (2014) dan Yin (2014), selepas semua data kajian 

ditunjukkan dan telah diproses menjadi maklumat, penyelidik boleh membuat 

kesimpulan kajian. Oleh itu, kesimpulan terhadap data kajian yang telah diproses 

diharap boleh memberikan jawapan kepada setiap persoalan yang merupakan hasil 

daripada data yang diperoleh di lapangan. Setelah kesimpulan dibuat, penting bagi 

penyelidik untuk melakukan semak semula perkara yang berkaitan dengan 

kesahihan tafsiran.  Menurut Miles et al. (2014) penyelidik melakukan pemeriksaan 

terhadap proses pengekodan dan menyampaikan data untuk memastikan tiada 

kesilapan berlaku.    

4.6 Instrumen Pengumpulan Data  

Data yang dikumpulkan dalam kajian ini menggunakan kaedah temu bual bersemuka, 

pemerhatian dan juga dokumentasi. Kaedah temu bual bersemuka merupakan 

merupakan teknik pengumpulan data yang melibatkan interaksi bersemuka (face-to 

face) atau melalui perbualan telefon antara penyelidik dengan orang yang ditemu bual 

(responden). Menurut Denzin (2001), temu bual harus digunakan bukan sekadar alat 

pengumpulan maklumat, tetapi temu bual perlu bersifat reflektif dan dapat 

menggambarkan kehidupan dan keadaan sebenar tentang sesuatu fenomena. Dalam 

kajian ini, untuk mengawal persoalan kajian yang telah dibina agar maklumat yang 

diperoleh sesuai dengan objektif kajian, maka pelbagai instrumen diperlukan.  

Antaranya adalah:  

a) protokol temu bual 

b) senarai semak  

c) alat perakam suara. 

a. Protokol temu bual  

Menurut Yin (2014), sebelum proses pengumpulan data, penyelidik perlu 

mencadangkan protokol temu bual untuk mengumpulkan maklumat agar 

kebolehpercayaaan data yang diperoleh lebih terjamin. Protokol temu bual yang 

dibuat dalam kajian ini harus mengandungi soalan-soalan temu bual yang 

bersesuaian dengan objektif kajian dan boleh ditanya kepada responden. Pada 

masa pelaksanaan temu bual, soalan-soalan yang dibina boleh diubah suai 

mengikut keadaan agar soalan-soalan yang diutarakan boleh difahami oleh 

responden. Contoh soalan-soalan yang digunakan untuk temu bual boleh dilihat 

pada lampiran A dan B. 

b. Senarai semak 

Untuk mendapatkan data kajian terutamanya pada masa pemerhatian dan data 

dokumen, penyelidik menyediakan senarai yang berkaitan dengan perkara-perkara 

yang ditemui oleh penyelidik tentang fenomena sosial yang berlaku.  Antaranya 

adalah keadaan kehidupan komuniti setiap hari termasuk adat resam penduduk 

tempatan. 

c. Alat perakam suara 

Selain maklumat yang ditulis di dalam buku, penyelidik juga telah menyiapkan 

alat perakam suara dan kamera yang tersedia di telefon bimbit. Alat ini diharap 

boleh membantu penyelidik untuk mendengar ulangan hasil temu bual bersemuka.  

Hal ini supaya kebolehpercayaan maklumat yang diperoleh lebih sempurna dan 

gambar-gambar yang diambil boleh menjadi alat bukti penyelidikan yang 

dijalankan oleh penyelidik. Walau bagaimanapun, penggunaan alat perakam suara 

dan kamera dilakukan setelah mendapat kebenaran daripada responden yang 

ditemu bual kerana tidak semua responden bersetuju untuk diambil gambar dalam 

sesi temu bual. 

 

4.6.1 Pemerhatian 

Creswell (2013) berpendapat bahawa pemerhatian merupakan satu kaedah untuk 

mengenal pasti perkara-perkara yang berlaku dan diharap boleh menyokong maklumat 

yang telah diperoleh dalam suatu kajian kualitatif.  Pendapat beliau selari dengan 

pandangan Ellingson (2009) dan Mills et al. (2010) yang menjelaskan bahawa 

pemerhatian membolehkan tumpuan diberi kepada cara memperoleh data yang 

bersesuaian sepanjang tempoh kajian dilaksanakan. Kebaikan daripada kaedah 

pemerhatian ini ialah segala kejadian boleh direkodkan. 

4.6.2 Dokumentasi 

 Pada amnya, dokumen ialah data penyelidikan yang merupakan huraian objektif 

terhadap mesej komunikasi yang telah dicetak, disiarkan atau digambarkan. Dalam 

kata lain, bahagian mesej itu dapat didengar, diperoleh dan dilihat dengan merujuk 

kandungan teks pada perkataan, maksud, gambar, simbol, idea, tema, atau apa-apa 

sahaja mesej yang telah dikomunikasikan (Sabitha Marican, 2009; & Babbie, 2010). 

Oleh itu, untuk melengkapi data kajian, penyelidik mengumpulkan pelbagai dokumen 

yang boleh digunakan sebagai maklumat tambahan dalam penyelidikan ini, antaranya, 

iaitu; senarai populasi penduduk, pendidikan, pekerjaan, umur dan jantina penduduk 

tempatan serta dokumen lain yang diperlukan dalam kajian ini. 

 

4.7 Kesahan dan Kebolehpercayaan Data   

Piaw (2012) menegaskan, untuk mendapatkan hasil yang sahih dalam penyelidikan 

kualitatif, pengumpulan data secara berulang daripada responden yang sama hingga 

mencapai tahap maksimum perlu dilakukan. Walau bagaimanapun, data kualitatif 

yang dikumpul pada kali kedua biasanya sering berubah dengan data kali pertama. Hal 

ini adalah kerana keadaan persekitaran dan pendapat subjek yang dikaji mungkin tidak 

sama selepas satu tempoh yang tertentu. Menurut Creswell (2013), dan Miles et al. 

(2014), data yang mempunyai kebolehpercayaan yang tinggi boleh menghasilkan 

maklumat yang berkualiti dan menjadi panduan dalam mengambil tindakan. Dalam 

suatu penyelidikan samaada kualitatif maupun kuantitatif yang bersifat ilmiah tidak 

terlepas dari suatu pengabsahan data, seperti triangulasi dalam membantu pengkaji 

untuk memeriksa kebenaran data dengan melakukan peperiksaan dan perbandingan 

terhadap data sebagai bahagian daripada tingkat kebolehpercayaan yang telah 

dilakukan. 

Oleh itu, untuk memperoleh kebolehpercayaan yang tinggi, dalam penyelidikan ini 

penyelidik menggunakan kaedah triangulasi dengan melakukan 4 (empat) kriteria 

dalam peperiksaan data kualitatif pada penelitian ini, iaitu: 

1) Kebolehpercayaan (reability), merupakan konsep validiti internal dalam   

proses   penyelidikan kuantitatif. samaada pada penyelidikan kualitatif, 

kredibiliti bermanfaat untuk melakukan suatu analisis data secara akurat 

sehingga tingkat kepercayaan dalam penemuannya dapat tercapai. Pentingnya 

uji kebolehpercayaan secara kualitatif dan kuantitatif dalam penyelidikan ini 

kerana karakteristik pelbagai sumber maklumat serta substansi maklumat yang 

amnya abstrak. Oleh itu, pengujian   kesahan (validity) data dalam penyelidikan 

ini dijalankan oleh pengkaji dengan cara: (a) memperpanjang pemerhatian iaitu 

pengkaji akan melakukan peperiksaan kembali pada data yang telah 

dikumpulkan dengan tujuan untuk memastikan kebenaran data yang telah 

diberikan oleh partisipan, (b) meningkatkan ketekunan dalam penyelidikan 

iaitu pengkaji melakukan pemerhatian secara cermat dan berterusan mengenai 

kesahan temuan yang diperoleh. Selain itu pengkaji akan melakukan deskripsi 

secara sistematis dan akurat melalui hasil-hasil penyelidikan yang telah 

dijalankan oleh orang lain atau melalui literatur, (c) pengujian triangulasi 

dijalankan dengan cara peperiksaan kembali melalui sumber, kaedah, 

penyelidikan dan teori, (d) membincangkan dengan kawan sejawat atau pakar 

tentang hasil temuan, (e) analisis kasus negatif digunakan untuk meningkatkan 

kesahan hasil temuan kerana semakin kurangnya hal negatif maka temuan 

semakin valid, sehingga pengecekan kembali terhadap data-data temuan yang 

bertentangan harus dilakukan, dan (f) peperiksaan digunakan agar maklumat 

yang didapatkan dan akan di interpertasi dalam temuan sesuai dengan apa yang 

dimaksud oleh responden. Hal ini, akan dilakukan setelah penarikan 

kesimpulan dari temuan yang sudah ada. 

2) Keteralihan (transferability), merupakan konsep kesahan eksternal dalam suatu 

penyelidikan kuantitatif. Pada penyelidikan kualitatif, kesahan eksternal tidak 

untuk memperoleh suatu generalisasi, melainkan untuk mendapatkan 

keteralihan (logika replikasi). Dalam hal ini, seandainya penyeldikan yang 

sama dilakukan oleh orang lain dengan menggunakan pendekatan yang sama, 

maka  niscaya  hasilnya  akan  sama  atau  hampir  sama.  Untuk mencapai 

tingkat transferability maka pengkaji akan mengurai hasil temuan dan proses 

pengutipan data secara rinci, jelas dan sistematis. 

3) Ketergantungan (dependability), merupakan konsep kebolehpercayaan pada 

suatu penyeldikan kuantitatif. Pengkaji dicadangkan untuk membuat suatu 

tindakan seramai mungkin. Dalam pelaksanaan penyelidikan seolah-olah ada 

seseorang yang selalu melakukan kualiti kontrol (quality control) terhadap apa 

yang sedang dijalankan. Oleh itu, untuk pengujian dependability dilakukan 

melalui audit secara keseluruhan proses penyelidikan dan dilakukan oleh 

promotor dengan memperlihatkan seluruh rangkaian  aktiviti pengutipan data. 

4) Kepastian (confirmability), merupakan konsep objektiviti pada penyelidikan 

kuantitatif. Manakala dalam suatu penyelidikan kualitatif bersifat the 

objectivied and subjectivities maksudnya, subjektif menurut penyelidikan 

terhadap teori yang ada tetapi tujuan menurut subjek yang dikaji (Denzin, dan 

Lincoln, 2009). Oleh itu, uji comfirmability merupakan pengujian yang 

dilakukan secara bersama tentang hasil penyelidikan dan proses penyelidikan 

untuk menghindari berlakunya manipulasi data. 

Triangulasi dalam penyelidikan kualitatif iaitu: triangulasi sumber, triangulasi teknik, 

dan triangulasi waktu. Pertama, triangulasi sumber dilakukan dalam penyelidikan ini 

dengan mencari perbagai sumber data namun masih berhubungkait dengan satu sama 

lain. Triangulasi sumber dilakukan untuk memeriksa kebenaran data dari pelbagai 

sumber. Kedua, triangulasi teknik dilakukan dalam penyelidikan ini dengan 

menggunakan berbagai teknik yang berbeza namun dari sumber yang sama. Ketiga, 

triangulasi waktu dilakukan dalam penyelidikan ini dengan memeriksa konsistensi 

kedalaman, kebenaran, akurasi suatu data. Hal ini dilakukan dengan cara mengutip 

data pada waktu yang berbeza. Misalnya peneliti melakukan temubual pada saat sore 

hari, kemudian dapat dilanjutkan dengan  melakukan  temubual ulang  pada  esok pagi 

hari (Stake, 2005; Satori dan Komariah, 2011). 

 

 

Hal ini selari dengan Sugiono (2012), Creswell (2013) dan Sanjaya, (2014) yang 

berpendapat satu daripada cara untuk menjadikan data kualitatif mempunyai 

kepercayaan yang tinggi adalah melaksanakan triangulasi antara data.  Triangulasi 

antara data dalam kajian ini dibuat melalui beberapa cara yang dipilih supaya data yang 

dikutip benar-benar mencapai tahap kebolehpercayaan yang tinggi.   Triangulasi antara 

data dalam kajian ini ialah triangulasi antara data temu bual bersama penduduk 

kampung dengan data temu bual responden yang lain seperti pihak berkuasa, 

triangulasi antara data temu bual dengan pemerhatian dan analisis dokumen.  Creswell 

(2013) dan Miles et al. (2014) berpendapat, kebolehpercayaan dicapai apabila 

maklumat yang sama diulang beberapa kali dan berturut-turut daripada seorang 

responden dan penyelidik boleh menggunakan teknik ini semasa proses pengekodan 

data melalui transkrip temu bual.  Kaedah triangulasi boleh dilihat pada Rajah 4.3 

Rajah 4. 3 Kaedah Triangulasi 

Sumber: diubahsuai daripada Creswell (2013), dan Miles et al. (2014) 

 

Namun, kesahan data yang dilakukan didasarkan pada etika penyelidikan. Pentingnya 

etika dalam suatu penyelidikan kualitatif sehingga pengkaji membuat bahagian dalam 

perbincangan ini, dengan tujuan untuk menjaga responden sebagai subjek terhadap 

maklumat yang telah diberikan serta menjaga kepribadian subjek dan hak privasi 

subjek. Hal tersebut, merupakan kepedulian dan penghargaan terhadap informan 

sebagai manusia yang sama dengan pengkaji. Dengan demikian, pengkaji menjaga 

perilaku yang akan merugikan informan (Adler dan Adler, 2009; Cozby, 2009; 

Fontana dan Frey, 2009; Punch, 2009).  Oleh itu, pengkaji melakukan beberapa tahap 

dalam menjaga subjek berikut dengan penjelasan mengenai penggunaan kaedah dalam 

penyelidikan kualitatif, iaitu: 

1) Pengkaji menyediakan borang bagi mendapatkan persetujuan untuk 

ditandatangani   oleh informan sebelum mereka terlibat dalam penyelidikan. 

Seterusnya pengkaji memberi tahu tentang beberapa hal penting mengenai 

tujuan penyelidikan dan manfaat dari penyelidikan. 

ANALISIS DOKUMEN 

PEMERHATIAN 

 

PENYELIDIK 

TEMU BUAL BERSEMUKA 

2) Pada sesi temu bual penyelidik menggunakan khidmat beberapa penemu bual 

untuk membantu menanyakan soalan yang sama kepada responden yang sama 

tetapi pada sela masa yang berlainan. 

3) Untuk menjaga kerahasiaan maklumat, maka nama dan  identiti informan  tidak  

akan dikemukakan dalam laporan penyelidikan dan peran informan sebagai 

responden. 

4) Informan penyelidikan berhak untuk menarik diri dalam studi dan penyelidikan 

juga harus  tidak  melakukan  paksaan  atau  pelecehan mental ke para informan 

penyelidikan. 

5) Penyelidik melakukan kajian pada masa yang berlainan sama ada melalui temu 

bual mahupun pemerhatian di lapangan kepada responden yang sama. 

6) Penyelidik melakukan kajian iaitu membandingkan hasil temu bual dengan 

kandungan dokumen yang berkaitan. 

 

Dari segi masa, penyelidik telah mengumpulkan data lapangan melalui kajian rintis 

dalam tempoh 1 bulan bermula dari 10 Disember 2017 hingga 11 Januari 2018.  

Penyelidik melakukan kajian sebenar dengan mengumpulkan data lapangan dalam 

masa 3 bulan bermula dari 13 Januari 2018 hingga 15 April 2018. Memandangkan 

kajian ini bersifat kualitatif, penyelidik bertindak sebagai instrumen utama kajian dan 

terbabit dalam keseluruhan proses pengumpulan data. Namun begitu, penyelidik turut 

menyediakan protokol temu bual sebagai instrumen tambahan bagi melancarkan 

kajian ketika proses pengumpulan data. Seterusnya, soal selidik yang dikemukakan 

kepada responden adalah berbentuk soalan berstruktur. Bagi melicinkan proses 

pengumpulan data sebelum sesi temu bual dijalankan, penyelidik terlebih dahulu 

membina hubungan harmoni dengan responden dan mengadakan perbincangan yang 

lebih kerap untuk mengelakkan jurang komunikasi antara penyelidik dan responden 

(Spradley & McCurdy, 1975). 

 

Selain itu, kefahaman tentang budaya, adat resam dan bahasa penduduk tempatan 

penting diketahui oleh penyelidik. Hal ini terbukti semasa penyelidik melakukan 

kajian lapangan, penyelidik tidak mempunyai sebarang kekangan atau masalah dan 

serta dapat menyesuaikan diri dengan responde.  Hal ini disebabkan bahasa yang 

digunakan oleh penduduk tempatan boleh difahami oleh penyelidik. Oleh itu dalam 

sesi temu bual kadang-kala penyelidik menggunakan bahasa tempatan iaitu “bahasa 

ogan” sehingga penyelidik berjaya mencungkil pelbagai maklumat dengan mudah. 

Penyelidik boleh memberi soalan sambil bergurau sehingga responden berasa selesa 

dan lebih terbuka memberi maklumat.  Hal ini demikian kerana responden dapat 

merasakan penyelidik adalah sebahagian daripada penduduk tempatan.  

 

4.8 Rumusan 

Kajian ini menggunakan kaedah kajian kualitatif dengan menggunakan pelbagai 

kaedah pengumpulan data serta menganalisis data tentang penglibatan komuniti dalam 

pembangunan Gua Harimau sebagai tapak pelancongan arkeologi.  Analisis data 

dijalankan melalui kajian data analisis tematik berdasarkan data analisis tematik Junaid 

(2016) yang diubah suai daripada Braun dan Clarke (2006).  Data analisis tematik 

digunakan pada masa yang sama dan secara berterusan untuk menyokong analisis agar 

tidak ada data mahupun maklumat yang tertinggal sehingga laporan kajian disusun 

dengan rapi. Daripada dapatan hasil analisis tersebut kita boleh menemui tema-tema 

baharu bagi menjawab semua objektif kajian. 

BAB LIMA   

 

TEMUAN HASIL KAJIAN 

5.1 Pengenalan  

Bab ini membincangkan dapatan kajian dapatan kajian yang dijalankan berdasarkan 

objek kajian. Pengkaji emulakan kajian dengan mengemukakan profil kawasan kajian, 

profil responden, dan kemudian melihat pandangan masyarakat tentang kewujudan 

Gua Harimau sebagai destinasi arkeologi.  Selain itu beberapa perkara yang berkaitan 

dengan penglibatan komuniti sama ada dalam proses perancangan mahupun 

mengambil keputusan serta peranan pihak kerajaan dalam proses pembinaan tapak 

Gua Harimau sebagai destinasi pelancongan turut dibincangkan. 

 

5.2 Profil Kampung Kajian 

Kawasan kajian yang dikaji oleh penyelidik adalah terletak dalam rantau Kecamatan 

(Daerah) Semidang Aji. Pentadbiran Kecamatan (Daerah) Semidang Aji terdiri 

daripada 21 kampung dengan jumlah penduduknya seramai 32,042 orang. Komposisi 

jantina penduduk ialah 16,660 orang lelaki dan 15,382 orang perempuan. Senarai 

kampung dan jumlah penduduk yang berada dalam rantau Kecamatan Semidang Aji 

boleh dilihat dalam Jadual 5.1.   

Jadual 5. 1  

Jumlah Penduduk menurut jantina pada setiap kampung dalam                    

Kecamatan Semidang Aji. 

 

Kampung Lelaki Perempuan Jumlah 

1.   Tanjung Kurung 589 531          1,120 

2.   Sukarami 157 122 279 

3.   Batang Hari          1,035 949          1,984 

4.   Nyiur Sayak 606 566 1,172 

5.   Suka Merindu 429 398    827 

6.   Padang Bindu          3,306        2,975 6,281 

7.   Panggal-Panggal 648 609 1,257 

8.   Bedegung 280 247    527 

9.   Ulak Pandan          1,925        1,801 3,726 

10. Keban Agung 881 851 1,732 

11. Tubohan 927 837 1,764 

12.  Raksa Jiwa  

13. Guna Makmur 

694 

251 

658 

207 

1,352 

   458 

14. Seleman 748 733 1,481 

15. Kebun Jati 529 455    984 

16. Singpura 498 459    957 

17. Pengaringan 598 559 1,157 

18. Pandai Makmur 561 519 1,080 

19. Banjar Sari 411 361    772 

20. Pandan Dulang 

21. Tebing kampung  

793 

794 

774 

771 

1,567 

1,565 

JUMLAH        16,660      15,382 32,042 

Sumber : Biro Pusat Perangkaan Daerah Ogan Komering Ulu Tahun (BPS, 2017) 

 

 

Seperti yang dilihat pada Jadual 5.1, kepadatan penduduk tertinggi berada di kampung 

Padang Bindu, iaitu seramai 6,281 orang (19.60 %).  Hal ini menunjukkan bahawa 

sebahagian besar penduduk di Kecamatan(Daerah) Semidang Aji tinggal di kampung 

Padang Bindu. Manakala, jumlah penduduk yang paling rendah adalah di kampung 



176 

Sukarami, iaitu seramai 279 orang (0.87 %).  Oleh sebab kawasan Gua Harimau berada 

dalam kawasan kampung Padang Bindu, maka kajian yang dilakukan oleh penyelidik 

lebih tertumpu pada komuniti dari lima kampung iaitu: 

1) Kampung Padang Bindu 

2) Kampung Panggal-Panggal 

3) Kampung  Bedegung 

4) Kampung Suka Merindu 

5) Kampung Ulak Pandan. 

 

5.2.1 Sosial 

Keadaan sosial suatu kawasan boleh digunakan sebagai ukuran dalam memerhatikan 

dan menganalisis kualiti hidup penduduk. Sebuah kawasan dikatakan memiliki kualiti 

hidup yang baik jika penduduknya mempunyai pendapatan yang tinggi menurut 

piawaian Bank Dunia (World Bank) iaitu memperoleh pendapatan pada kadar atau 

melebihi kadar USD 2 sehari (Chen & Ravallion, 2008).  Sebaliknya jika penduduk 

memperoleh pendapatan di bawah USD 2 sehari, ia merupakan purata garis 

kemiskinan bagi negara membangun. Untuk mengetahui keadaan tentang keadaan 

sosial penduduk Kecamatan Semidang Aji Kabupaten Ogan Komering Ulu, secara am, 

dapat dilihat daripada pelbagai ukuran seperti berikut: 

 

a. Pendidikan 

Pendidikan merupakan satu daripada aspek yang penting untuk membangunkan 

manusia yang berkualiti (Asang, 2012). Bukti kejayaan pembangunan di suatu 

kawasan amatlah bergantung pada sokongan kualiti sumber manusia. Oleh itu, untuk 

menghasilkan sumber manusia yang berkualiti, kerajaan tempatan di Kabupaten Ogan 

Komering Ulu telah menjalankan program pendidikan wajib bagi kanak-kanak 

sehingga umur 12 tahun.  Mereka kelak diharapkan dapat menjadi sumber manusia 

yang bersedia dan berdaya saing pada era globalisasi. Jumlah sekolah rendah yang ada 

di Kecamatan Semidang Aji adalah berjumlah 20 unit dan terdapat di hampir setiap 

kampong.  Sekolah rendah semuanya adalah sekolah milik kerajaan dengan jumlah 

murid seramai 4,236 orang. Jumlah guru yang mengajar di sekolah-sekolah rendah 

tersebut ialah seramai 345 orang. Manakala, jumlah sekolah menengah di Kecamatan 

(Daerah) Semidang Aji adalah berjumlah 4 unit dengan jumlah murid seramai 2,605 

orang. Dengan jumlah keseluruhan guru yang mengajar ialah seramai 120 orang. 

Selain sekolah milik kerajaan, di Kecamatan (Daerah) Semidang Aji juga terdapat 2 

unit sekolah milik persendirian, iaitu satu unit Madrasah Ibtidaiyah di kampung 

Padang Bindu dan satu unit Madrasah Tsnanawiyah di kampung Tubohan (BPS, 

2017).  

 

b. Kesihatan 

Aspek lain yang perlu dipertimbangkan dalam membangunkan manusia yang 

berkualiti ialah aspek kesihatan.  Setiap penduduk mempunyai hak untuk hidup sihat. 

Oleh itu, perkhidmatan dalam bidang kesihatan menjadi amat penting kerana 

merangkumi seluruh aspek kehidupan manusia. Jika perkhidmatan kesihatan di suatu 

kawasan adalah baik, maka tahap kesejahteraan penduduk di kawasan itu juga dapat 

ditingkat secara langsung. Setakat ini, fasiliti kesihatan yang sedia ada di Kecamatan 

(Daerah) Semidang Aji, iaitu dua unit pusat kesihatan masyarakat (puskesmas), empat 

unit puskesmas pembantu, 21 unit pos kesihatan kampung (poskesdes) dan 23 pos 

perhidmatan bersepadu (posyandu). Pekerja kesihatan yang sedia ada terdiri daripada 

dua orang doktor dan enam orang jururawat serta 24 orang bidan kampung (BPS, 

2017).  

 

c. Agama 

Di Indonesia, kebebasan beragama dan beribadah menurut agama dan kepercayaan 

setiap orang benar-benar dijamin oleh undang-undang. Dengan kebebasan ini, 

diharapkan semua penduduk dapat memperoleh kedamaian yang merupakan salah satu 

keperluan asas semua manusia. Majoriti penduduk di Kecamatan(Daerah) Semidang 

Aji ialah penganut agama Islam.   Hal ini diperlihatkan dengan pembinaan masjid 

sebanyak 35 unit dan bilik sembahyang atau surau sebanyak 12 unit yang terdapat di 

seluruh kampung dalam Kecamatan (Daerah) Semidang Aji. Manakala rumah ibadah 

lainnya seperti gereja dan kuil masing-masing terdiri daripada satu unit sahaja (BPS, 

2017). Walaupun majoritinya penduduk Kecamatan (Daerah) Semidang Aji beragama 

Islam, tidak dapat dinafikan masih ada sisa-sisa kepercayaan lama yang ditemui dalam 

beberapa aspek kehidupan. Selain mempercayai makhluk ghaib dan kekuatan ghaib, 

sebahagian kecil penduduk di sekitar kecamatan Semidang Aji masih melakukan 

pelbagai upacara tradisional yang berkaitan dengan kepercayaan ini. Masih banyak 

tempat yang dianggap suci dan dianggap istimewa sehingga sesiapa yang tidak 

mempunyai kepentingan khas, tidak akan  mendapat kebenaran untuk mengunjungi 

kawasan ini.(Simanjuntak, 2013). 

 

5.2.2 Ekonomi 

Pendapatan penduduk di Kecamatan (Daerah) Semidang Aji, terutamanya di kampung 

Padang Bindu adalah berpunca daripada sektor pertanian, perniagaan, buruh, 

kakitangan kerajaan serta sumber lain. Mengikut bancian Tahun 2019 bahawa majoriti 

penduduknya ialah petani.  Kawasan pertanian melibatkan  2,670 ekar sawah dan 

12,937 ekar kebun serta sebahagian besar atau 34.78 peratus kawasan perladangan 

berada di kampung Padang Bindu (BPS, 2019). Selari dengan hasil pemerhatian 

penyelidik, majoriti penduduk bekerja sebagai petani dan buruh lading.  Hal ini 

dikatakan demikian kerana tidak jauh dari persekitaran Kecamatan Semidang Aji 

terdapat ladang kelapa sawit. Kebanyakan pekerja atau buruhnya adalah berasal 

daripada penduduk tempatan yang tinggal di kawasan sekitar ladang tersebut.  

 

Selain bertani, aktiviti lain yang kerap dijalankan oleh penduduk tempatan antaranya 

adalah memburu haiwan di hutan dan menangkap ikan di sungai. Mereka juga mencari 

sarang burung walit yang mempunyai nilai ekonomi yang tinggi di gua-gua yang ada 

di persekitaran kampung. Setakat ini sesetengah gua yang mempunyai sarang walit 

bukanlah milik individu atau komuniti tempatan melainkan telah diletakkan dan 

dikawal selia  oleh pihak penguasa daerah.  Pendapatan hasil sarang burung walit 

dikembalikan untuk manfaat pembangunan penduduk tempatan melalui hasil 

perkongsian. Namun, perkongsian hasil pendapatan sarang burung walit tidak berbaloi 

dan tidak seimbang jika dibandingkan dengan kos yang dikeluarkan untuk 

pemeliharaan dan penternakan.  Hal ini menjadikan komuniti kurang berminat untuk 

menjadi penternak dan penjaga gua burung walit tersebut. Oleh hal yang demikian,  

apabila hasil pengkongsian dari penuaian sarang walit ini sedikit dan kurang berbaloi 

menyebabkan sebahagian penduduk tempatan melakukan penuaian sarang walit secara 

bersendirian tanpa mendapat kebenaran daripada pihak penguasa. Aktiviti seperti ini 

sudah tentu telah melanggar peraturan kerajaan seperti yang dinyatakan dalam Surat 

Keputusan Menteri Kehutanan Republik Indonesia nomor: 100 / kpts-II / 2003. 

seksyen 7 ayat 1 dan 2, yang menyatakan bahawa : 

1) Faedah penuaian sarang burung walit hanya boleh dilakukan oleh yang berhak 

setelah mendapat kebenaran. 

2) Kebenaran untuk memanfaatkan sarang burung walit sebagaimana dimaksud 

pada ayat (1) dapat diberikan kepada, Syarikat milik serantau, syarikat swasta, 

pemilik gua sarang burung walit atau komuniti pemimpin adat yang diiktiraf 

oleh kerajaan. 

 

Tujuan dikeluarkannya keputusan Menteri Kehutanan Republik Indonesia tersebut 

adalah untuk menjaga kelestarian populasi burung walit dan memulihara sumber alam 

semulajadi yang boleh meningkatkan ekonomi komuniti setempat. 

 

5.3 Profil Responden   

Seperti yang telah dihuraikan dalam bab 4, responden yang ditemui dalam kajian ini 

ialah komuniti dari lima kampung, iaitu;  

1) kampung Padang Bindu 

2) kampung Panggal-Panggal  

3) kampung Bedegung 

4) kampung Suka Merindu  

5) kampung Ulak Pandan 

 

Majoriti mereka tinggal berhampiran dengan kawasan tapak Gua Harimau. Selain 

penduduk dari kelima kampung tersebut, pengarah dan kakitangan daripada pejabat 

pelancongan juga dijadikan sebagai responden mewakili pihak kerajaan. Semua 

responden  ialah penduduk yang berusia lebih 30 tahun.  Bahkan ada yang sudah 

berusia 72 tahun seperti ketua Adat kampung Padang Bindu.  Berikut ialah maklumat 

responden yang boleh dilihat pada Jadual 5.2. 

Jadual 5.2 

Senarai responden 

  

No 

 

Responden  Umur 

(Tahun) 

Jantina 

( L / Pr ) 

kampung 

1 

 

 

2 

 

 

3 

 

4 

 

5 

 

6 

 

7 

 

8 

 

9 

 

10 

 

11 

 

12 

 

 

Pengarah pejabat 

pelancongan Ogan 

Komering Ulu  

Kaki Tangan pejabat 

pelancongan Ogan 

Komering Ulu  

Pengarah Kecamatan 

Semidang Aji   

Juru pelihara Tapak 

Gua Harimau 1 

Juru Pelihara Tapak 

Gua Harimau 2 

Pemimpin kampung 

Padang Bindu  

Pemimpin kampung 

Panggal-Panggal  

Pemimpin kampung 

Bedegung  

Pemimpin kampung 

Suka Merindu  

Pemimpin kampung 

Ulak Pandan   

Pemuka adat kampung 

Padang Bindu   

Pemuka Agama 

kampung Padang 

Bindu 

54 

 

 

43 

 

 

45 

 

35 

 

30 

 

52 

 

45 

 

50 

 

53 

 

55 

 

60 

 

72 

 

 

L 

 

 

L 

 

 

L 

 

L 

 

L 

 

L 

 

L 

 

L 

 

L 

 

L 

 

L 

 

L 

 

 

Baturaja  

 

 

Baturaja  

 

 

Semidang Aji 

 

Padang Bindu 

 

Padang Bindu 

 

Padang Bindu 

 

Panggal-panggal 

 

Bedegung 

 

Suka Merindu 

 

Ulak Pandan 

 

Padang Bindu 

 

Padang Bindu 

13 

 

14 

 

15 

 

16 

 

17 

 

18 

 

19 

 

20 

 

21 

 

22 

 

23 

 

24 

 

25 

 

26 

 

27 

 

28 

 

 

Ketua belia kampung 

Padang Bindu  

Ketua belia kampung 

Pangggal-Panggal  

Ketua belia kampung 

Bedegung  

Penduduk kampung 

Padang Bindu 1 

Penduduk kampung 

Padang Bindu 2 

Penduduk kampung 

Padang Bindu 3 

Penduduk kampung 

Padang Bindu  

Penduduk kampung 

Panggal-Panggal 1 

Penduduk kampung 

Panggal-Panggal 2 

Penduduk kampung 

Panggal-Panggal 3 

Penduduk kampung 

Bedegung 1 

Penduduk kampung 

Bedegung 2 

Penduduk kampung 

Suka Merindu 1 

Penduduk kampung 

Suka Merindu 2 

Penduduk kampung 

Ulak Pandan 

Penduduk kampung 

Ulak Pandan 1 

35 

 

30 

 

40 

 

60 

 

45 

 

38 

 

40 

 

40 

 

35 

 

45 

 

31 

 

35 

 

45 

 

50 

 

65 

 

55 

 

 

L 

 

L 

 

L 

 

L 

 

L 

 

L 

 

Pr 

 

L 

 

Pr 

 

Pr 

 

L 

 

L 

 

L 

 

Pr 

 

L 

 

Pr 

 

 

Padang Bindu 

 

Panggal-panggal 

 

Bedegung 

 

Padang Bindu 

 

Padang Bindu 

 

Padang Bindu 

 

Padang Bindu 

 

Panggal-panggal 

 

Panggal-panggal 

 

Panggal-panggal 

 

Bedegung 

 

Bedegung 

 

Suka Merindu 

 

Suka Merindu 

 

Ulak Pandan 

 

Ulak Pandan 

29 

 

30 

Penduduk kampung 

Ulak Pandan 2 

Penduduk kampung 

Ulak Pandan 3 

40 

 

45 

L 

 

L 

Ulak Pandan 

 

Ulak Pandan 

Sumber: Kerja Lapangan (2017)  

5.4 Bentuk Pemukiman Penduduk  

Berdasarkan petempatan (plotting) lokasi perkampungan di kawasan Ogan Komering 

Ulu, secara purata masyarakat cenderung untuk tinggal di kawasan aliran sungai, sama 

ada sungai utama (sungai Ogan) mahupun anak sungai. Akibat daripada 

kecenderungan penduduk memilih tempat tinggal penduduk yang berdekatan aliran 

sungai tersebut, maka bentuk taburan perkampungan menjadi bentuk garisan lurus 

(linear) mengikuti aliran sungai. Daripada hasil pemerhatian di lapangan kajian, 

bentuk taburan perkampungan di Kecamatan (Daerah) Semidang Aji puratanya adalah 

berbentuk linear mengikuti aliran sungai.  Bentuk taburan penduduk yang sama juga 

terdapat di perkampungan Padang Bindu. Taburan penduduk cenderung berbentuk 

linear yang berada di sisi kiri dan kanan sepanjang lebuh raya seperti yang ditunjukkan 

pada Rajah 5.1. 

 
 

Rajah 5.1  Bentuk taburan perkampungan Padang Bindu 

Sumber: Kerja Lapangan (2017)  

Berdasarkan bentuk taburan penduduk perkampungan tersebut, dapat disimpulkan 

bahawa peranan sungai dan lebuh raya kepada sebahagian penduduk boleh 

mempengaruhi perilaku penduduk dalam menentukan tempat tinggal. Penyelidik telah 

melakukan pemerhatian tentang bentuk taburan tempat tinggal penduduk kampung 

Padang Bindu. Hal ini bertujuan untuk memperoleh gambaran dan makluman 

mengenai perilaku kehidupan seharian komuniti tempatan. Terdapat mitos, lagenda 

dan tempat-tempat suci di kawasan Kecamatan (Daerah) Semidang Aji yang 

membuktikan bahawa kehadiran agama Islam dan agama lain tidak serta merta 

melenyapkan kepercayaan asli komuniti tentang perkara yang berkaitan dengan dunia 

ghaib dan kekuatan roh. Persamaan antara mitos, lagenda mahupun tempat suci di 

pelbagai kawasan Kecamatan (Daerah) Semidang Aji juga memberikan pemahaman 

bahawa Kecamatan (Daerah) Semidang Aji merupakan satu kawasan budaya yang 

sukar dipisahkan (Simanjuntak, 2016). 

 

5.5 Pandangan komuniti terhadap penglibatan dalam pelan tapak Gua 

Harimau sebagai destinasi pelancongaan arkeologi 

Proses pelan pembangunan pelancongan ini adalah berlandaskan pembangunan 

mampan dan ia merupakan satu prosedur pelan yang sistematik dan rasional yang akan 

diambil kira sepanjang pembangunan dilakukan. Pelan yang bakal dijalankan perlu 

melalui setiap proses yang terlibat bagi memastikan pelan yang dibangunkan dapat 

direalisasikan mengikut aturan yang betul dan memberi impak positif kepada 

penduduk kampung yang terlibat. Perbincangan dengan penduduk tempatan perlu 

bermula daripada proses perancangan lagi.  Hal ini dikatakan demikian kerana  perkara 

tersebut dapat membantu penyelidik untuk mengumpulkan maklumat dan maklum 

balas penduduk tempatan tentang rancangan pembangunan yang dicadangkan. 

Sebagaimana yang telah dihuraikan pada Bab 2, pendekatan mengutamakan 

penglibatan komuniti dalam proses pelan pembangunan pelancongan dapat memberi 

faedah kepada penduduk tempatan termasuk pembangunan pelancongan di kampung 

Padang Bindu. Dengan memaksimumkan faedah kepada penduduk tempatan, hal ini 

dapat menjamin pembangunan pelancongan diterima sepenuhnya oleh penduduk 

tempatan dan dapat membantu dalam memulihara sumber jaya pelancongan itu sendiri 

(Nirwandar, 2014). 

 

Daripada hasil temu bual dengan beberapa responden tentang pandangan komuniti 

terhadap penglibatan dalam pelan tapak Gua Harimau sebagai destinasi pelancongan 

arkeologi, secara amnya pelbagai pandangan positif diperoleh daripada komuniti 

tempatan. Pandangan yang positif ini menunjukkan wujud sokongan yang kuat 

daripada komuniti kepada pelan pembangunan tersebut. Hal ini dibuktikan melalui 

hasil perbincangan pada masa temu bual dan kenyataan kesediaan komuniti yang mahu 

melibatkan diri dalam proses pelan kewujudan Gua Harimau sebagai destinasi 

pelancongan arkeologi. Selain itu, penglibatan masyarakat dalam pelan tapak Gua 

Harimau sebagai destinasi pelancongan arkeologi telah menimbulkan pelbagai 

pandangan baru atau tema baru.  Perkara ini juga boleh menjadi motivasi kepada 

masyarakat setempat untuk lebih yakin melibatkan diri dalam rancangan 

pembangunan pelancongan.  Perkara ini dapat dilihat dengan menyemak pelbagai 

pandangan seperti: 

 

5.5.1 Keyakinan diri 

Menurut Schwartz (1991) keyakinan diri adalah sikap positif yang mengandungi 

kekuatan, kebolehan dan kemahiran untuk menghasilkan sesuatu yang berasaskan 

keyakinan untuk menjayakannya.  Kenyataan ini selari dengan Lauster (2001) 

menjelaskan bahawa keyakinan diri adalah sikap atau perasaan yakin supaya individu 

itu tidak boleh terlalu cemas dan takut dalam tindakan yang dilakukan, boleh 

melakukan perkara yang dia suka dan bertanggungjawab untuk tindakannya, boleh 

berinteraksi dengan orang lain serta boleh menghormati orang lain. Jika dikaitkan 

dengan hal keyakinan diri, hasil daripada temu bual penyelidik dengan responden 

tentang penglibatan komuniti dalam pelan pembangunan tapak Gua Harimau sebagai 

destinasi pelancongan arkeologi menunjukkan komuniti tempatan memiliki peluang 

untuk terlibat dalam pelan tersebut.  Hal ini berdasarkan kekerapan responden yang 

tinggal di kampung Padang Bindu dan kampung berhampiran memberikan maklumat. 

Responden 4 dan reponden 5 secara konsisten memberikan maklumat; 

“Kami penduduk tempatan amat gembira dengan penerokaan Gua 

Harimau serta pelbagai aktiviti yang dijalankan arkeolog di sana, 

apatah lagi kami telah di libatkan dan dipercaya sebagai juru 

pelihara rangka-rangka manusia prasejarah di Gua Harimau.” 

(Responden 4) 

 

“Terima kasih saya ucapkan kepada arkolog yang telah melibatkan 

saya walaupun hanya terhad sebagai juru pelihara sahaja. 

Sekurang-kurangnya kini saya tak takut lagi main(datang) ke Gua.” 

(Responden 5) 

 

“Saya juga berasa senang kerana sudah dipercaya sebagai juru 

pelihara Gua Harimau, tanggungjawab saya kini semakin 

bertambah dan saya akan menjaga Amanah yang diberikan kepada 

saya.” (Responden 5) 

 

Pendapat yang serupa juga dikemukakan oleh beberapa responden lain yang turut 

terlibat dalam proses pelan Gua Harimau sebagai tapak pelancongan arkeologi; 

 



187 

“Sebagai Pemimpin Kampung saya amat bersyukur, kerana 

mengikut cerita daripada ahli arkeologi, kerangka manusia yang 

ditemui di Gua Harimau ialah nenek moyang daripada manusia 

nusantara. Seterusnya, sebahagian penduduk juga amat gembira 

kerana dilibatkan dalam proses penggalian di Gua Harimau). 

Sayapun berkeyakinan akan ramai orang melawat ke Gua Harimau 

untuk belajar sejarah tamadun manusia yang mesti akan memberi 

keuntungan bagi penduduk Kampung.” (Responden 6) 

 

“Alhamdulillah sejak ditemui rangka manusia purba di Gua 

Harimau kami penduduk kampung berhampiran tak takut lagi 

melawat ke sana, apatah lagi penduduk tempatan kerap dilibatkan 

oleh arkeolog dalam proses penggalian.  Dahulu mahu melintas 

sahaja penduduk takut kerana konon ceritanya ada harimau belang 

penjaga Gua.” (Responden 8) 

 

Dengan meneroka kawasan Gua Harimau menyebabkan penduduk kampung memiliki 

keberanian atau keyakinan diri untuk datang melawat ke Gua Harimau seperti yang 

diutarakan oleh responden 13 dan 17 ini; 

“Pastinya, setakat ini penduduk sudah tak takut lagi kalau mau 

pergi ke ladang melintasi Gua Harimau. Bahkan ada yang berani 

membina pondok rehat di dekat Gua Harimau.” (Responden 13) 

 

”Saya hanya takutkan kalau anak saya yang bekerja di tempat 

pelancongan Gua Harimau ikut terpengaruh oleh pelancong dari 

luar kerana mereka belum mengetahui adat-adat yang kami panuti 

disini.” (Responden 13) 

 

“Alhamdulillah kini ramai pelawat dari luar daerah datang ke Gua, 

sehingga tempat kami menjadi ramai pelawat yang datang. Dahulu 

tak ada seorang pun yang berani datang ke Gua Harimau.”  

(Responden 17)  

Pendapat yang serupa disampaikan oleh responden 18, 20, 21 dan 29; 

“Kami ibu bapa di Kampung ini ikut berasa gembira kerana 

sekarang ramai orang sudah berani datang ke Gua Harimau, dan 

para belia mendapat pekerjaan sebagai pemandu. Tetapi, kami juga 

sangat risau kalau budak-budak atau belia disini salah bergaul 

dengan para pendatang yang pindah ke kampung kami” (Responden 

18) 

 

“Kini kanak-kanak di Kampung tak takut lagi mengunjungi Gua 

Harimau. Anak saya yang masih kecil pun memiliki keyakinan diri 

untuk datang bersendirian ke Gua.” (Responden 20) 

 

“Saya dengar Gua Harimau mahu diwujudkan sebagai destinasi 

pelancongan, syukurlah akan semakin ramai orang datang ke 

Kampung Padang Bindu, semoga Kampung Panggal-Panggal ikut 

memperoleh impaknya.” (Responden 21) 

 

“Kalau saya ni cik, ikut menyokong sahaja, sekurang-kurangnya 

kampung ini menjadi ramai kerana orang ramai dah berani datang 

ke kampung kita.” (Responden 29) 

 

5.5.2 Sejarah dan budaya 

Dari aspek kepentingan ilmu pengetahuan sejarah dan budaya, penemuan kerangka 

manusia prasejarah di kawasan tapak Gua Harimau mempunyai manfaat yang amat 

penting.  Hal ini dikatakan demikian kerana telah menarik ramai penyelidik sama ada 

dari dalam negeri mahupun dari luar negara dengan pelbagai latar belakang disiplin 

ilmu untuk mengkaji serta membongkar tamadun manusia prasejarah (Simajuntak, 

2016). Kenyataan di atas selari dengan pandangan daripada reponden yang amat 

gembira dengan penemuan kerangka manusia prasejarah di kawasan tapak Gua 

Harimau.  Mereka boleh menerangkan dan mengaitkannya dengan sejarah dan budaya 

masa lampau; 

“Penemuan rangka manusia prasejarah di Gua Harimau amat 

berguna untuk sains mengenai sejarah tamadun manusia.  Oleh itu 

pihak kerajaan akan mewujudkan Gua Harimau sebagai tapak 

arkeologi.” (Responden 1) 

  

“Sebenarnya cerita mengenai Gua Harimau sudah ada sejak lama, 

apatah lagi dihubungkaitkan dengan cerita Harimau penjaga Putri 

Dayang Merindu di Gua Putri. Namun tak ada yang tahu bahawa di 

Gua Harimau ada kuburan manusia. Sejak ada penggalian oleh ahli 

arkeolog baharu terungkap bahawa ada cerita sejarah dan tamadun 

manusia di Gua Harimau.” (Responden 10 

 

Pendapat serupa juga dikemukan oleh Pemuka Adat  kampung Padang Bindu; 

 

“Kami amat gembira wujudnya tapak Gua Harimau boleh 

mengungkap sejarah dan tamadun masa lampau, apatah lagi 

sebahagian artifak yang ditemui ada kemiripan dengan benda-

benda pusaka milik moyang yang masih tersimpan di sebahagian 

penduduk.” (Responden 11) 

 

Pandangan daripada Pemuka Adat (Pemimpin orang asli) juga disokong oleh Ketua 

Belia Kampung Panggal-Panggal dan Ketua Belia Kampung Bedegung yang amat 

gembira dan menyokong wujudnya Gua Harimau; 

“Kami kaum Belia di Kampung Panggal-Panggal ini mestilah amat 

gembira kalau Gua Harimau mahu diwujudkan menjadi destinasi 

pelancongan. Apatah lagi ada berkaitan dengan cerita sejarah 

budaya manusia masa lampau. Oleh itu, kami tak pernah menolak 

untuk dilibatkan dalam proses penggalian di Gua Harimau.” 

(Responden 14) 

 

“Sebagai kaum Belia, mestilah kami menyokong kuat rancangan 

Gua Harimau untuk wujud sebagai destinasi pelancongan. Apatah 

lagi penemuan kerangka manusia di Gua Harimau telah 

mengungkap sejarah tamadun manusia, Namun untuk rencana 

kehadapan sepatutnya kami kaum Muda Belia dilibatkan.” 

(Responden 15) 

 

Pandangan yang hampir serupa juga dikemukakan oleh Responden 16, 19, dan 30 yang 

menyatakan;  

“Alhamdulillah sejak ada penggalian yang dilakukan oleh para ahli 

arkeologi Gua Harimau, kini ramai orang yang datang ke Gua dan 

melintasi ladang kami. Tempat kamipun jadi ikut ramai, dan saya 

pun tiada keberatan kalau nantinya mahu dibina jalan yang 

melewati tengah ladang saya.” (Responden 16) 

 

“Saya baharu tahu kalau di dalam Gua Harimau terdapat kerangka 

manusia prasejarah setelah ahli arkeologi melakukan penggalian. 

Menurut cerita masih ada hubung kait sejarah dengan Kampung 

Padang Bindu.” (Responden 19) 

 

“Saya berasa dihargai kerana telah diberikan kepercayaan oleh 

kerajaan untuk ambil bahagian dalam memulihara dan menjaga 

keaslian Gua Harimau.  Selain itu kerajaan juga sangat 

memperhatikan keperluan penduduk tempatan disini selama 

pengembangan Gua Harimau sebagai destinasi pelancongan.  

Pendapat kami sebagai penduduk tempatan selalu diperhatikan  oleh 

pihak kerajaan sehingga ramai orang merasa puas dengan 

keputusan pengembangan Gua Harimau ini.” (Responden 30)  

 

Seterusnya, kegembiraan komuniti tempatan dengan penemuan kerangka manusia 

prasejarah di kawasan Gua Harimau dan cadangan Gua Harimau akan dibangunkan 

sebagai destinasi pelancongan juga mendapat sokongan. Pandangan positif daripada 

responden yang berada di kawasan Gua Harimau turut diterima; 

“Kerana kampung kami amat dekat dengan kampung Padang 

Bindu, mestilah saya menyokong kuat kalau Gua Harimau mahu 

diwujudkan menjadi destinasi pelancongan. Apatah lagi saya 

dengar ramai orang bercakap bahawa kerangka yang ditemui masih 

berhubung kait dengan sejarah tamadun manusia dengan moyang 

kami.”  (Responden 23) 

 

“Saya amat bersetuju dan menyokong kuat kalau Gua Harimau 

mahu diwujudkan sebagai destinasi pelancongan, kerana tempatnya 

tidak jauh dari kampung kami. Apatah lagi kalau nantinya kami 

diberi kesempatan untuk ikut terlibat menjadi pengerusi nya.”  

(Responden 24) 

 

“Saya ini dah lama hidup di Kampung ini dan tak pernah tahu kalau 

di Gua Harimau itu ada rangka manusia tempoh dahulu. Menurut 

cerita banyak ditemui artifak yang berhubung kait dengan sejarah 

dengan moyang kita. 0leh itu saya amat gembira kalau Gua 

Harimau wujud sebagai destinasi pelancongan sejarah dan 

budaya.” (Responden 25) 

 

Daripada pandangan beberapa responden di atas, menunjukkan bahawa komuniti 

tempatan amat menyokong usaha penerokaan serta proses penggalian (excavasi) 

kerangka manusia di kawasan Gua Harimau.  Hal ini dikatakan demikian kerana boleh 

memberi manfaat dalam perkembangan ilmu pengetahuan tentang sejarah dan budaya 

terutamanya tamadun manusia prasejarah. Perkara ini bermaksud, penglibatan 

komuniti dalam penerokaan dan proses penggalian kerangka di Gua Harimau telah 

memperlihatkan suatu pandangan baharu dalam komuniti terutamanya perkara yang 

berhubung kait dengan sejarah dan budaya.  Selain menerima pandangan positif 

daripada beberapa responden berkaitan dengan cadangan pihak kerajaan yang ingin 

mewujudkan kawasan Gua Harimau menjadi destinasi pelancongan arkeologi, 

penyelidik juga menemui pandangan yang berbeza daripada perspektif agama 

berdasarkan pendapat beberapa responden. 

 

5.5.3 Perpektif  agama 

Cadangan pihak kerajaan untuk menjadikan Gua Harimau sebagai destinasi 

pelancongan sejarah, pada amnya dipersetujui dan disokong oleh komuniti tempatan 

kerana berpotensi menjadikan kampung Padang Bindu dikunjungi oleh ramai 

pelancong. Namun daripada perspektif agama, beberapa responden tidak bersetuju 

dengan aktiviti penggalian (excavasi) di kawasan Gua Harimau seperti yang dikatakan 

oleh beberapa responden berikut ini; 

“Menurut pandangan saya, Gua Harimau amat sesuai untuk 

diwujudkan sebagai tapak arkeologi, kerana manusia prasejarah 

yang ditemui di sana sudah berumur lebih dari 3000 tahun. Dan 

supaya kerangkanya tetap terjaga dengan baik selesai penelitian 

jangan dibiarkan begitu saja. Kerana menurut ajaran agama 

berdosa kalau dibiarkan terbuka.” (Responden 2) 

 

“Selama ini Gua Harimau tak pernah dilawat oleh pelancong. Saya 

amat bersyukur dan menyokong kuat kalau Gua Harimau mahu 

diwujudkan sebagai tapak arkeologi.” (Responden 3) 

 

“Sebagai penduduk kami amat senang apabila kampung Padang 

Bindu itu dijadikan destinasi pelancongan, kerana kami penduduk 

Kampung Suka Merindu yang kebetulan berhampiran dengan 

kampung Padang Bindu ikut merasai manfaatnya, tetapi saya 

mendengar daripada orang lain bahawa ada penggalian kubur di 

Gua Harimau dan kuburan itu dibiarkan sahaja terbuka, saya tidak 

bersetuju dengan cara itu, kerana mengikut keyakinan (pegangan) 

agama Islam, perkara itu berdosa.” (Responden 7) 

Pendapat yang hampir serupa juga dikemukakan oleh responden lain yang tidak 

menyokong apabila dilakukan penggalian (excavasi) kubur di Gua Harimau; 

“Apa manfaatnya? Kenapa kalian begitu semangat mahu 

menjadikan Gua Harimau sebagai tempat pelancongan? Itukan 

kuburan dan siapa yang mahu datang melawat kuburan di tengah 

rimba yang tidak jelas asalnya?”  (Responden 9) 

 

Pendapat responden 7  dan 9 selari dengan pendapat seorang pemuka(pemimpin) 

agama bernama H. Mardani yang tinggal di kampung Padang Bindu.  Apabila 

penyelidik ditemu bual,  beliau menyatakan rasa tidak bersetuju dengan proses 

penggalian (excavasi) di Gua Harimau;  

“Sebetulnya, saya tidak begitu gembira dengan apa yang dilakukan 

oleh arkeolog, yang telah menggali kuburan di Gua Harimau dan 

membiarkan kuburan itu terbuka.  Menurut pandangan agama itu 

hukumnya haram dan berdosa, carilah aktiviti lain sahaja.” 

(Responden 12) 

 

Beliau juga menyatakan bahawa:   

“Sebenarnya saya berasa senang menjadi bahagian daripada 

perancangan pembangunan gua Harimau sebagai destinasi 

pelancongan, tetapi saya risau akan berlaku perubahan norma dan 

nilai-nilai yang berlaku dikampung kami, akibat daripada pengaruh 

budaya daripada luar.  Apatah lagi sudah mulai ramai penduduk 

dari luar daerah berpindah ke kampung kami untuk buka perniagaan 

di kawasan Gua Harimau.” (Responden 12) 

 

Beberapa responden seperti responden 22, 26, 27 dan responen 28 menyokong jika 

kawasan Gua Harimau mahu dijadikan sebagai destinasi pelancongan, tetapi mereka 

tidak bersetuju kalau kerangka manusia prasejarah dibiarkan terbuka seperti yang 

dinyatakan; 

“Silakan sahaja kalian mahu buat destinasi pelancongan di Gua 

Harimau, tapi jangan mengganggu kuburan di sana.” (Respoden 

22) 

 

“Kalau memang penggalian kerangka di Gua Harimau adalah 

untuk kepentingan pembentukan minda, apatah lagi ada hubung kait 

dengan sejarah tamadun dan budaya masa lampau, dan saya dengar 

juga mau diwujudkan sebagai destinasi pelancongan, silakan sahaja 

saya tak menghalang. Kampung kita juga menjadi ramai.  Tetapi 

saya minta kerangka di Gua tersebut jangan dibiarkan terbuka dan 

dibiarkan berserak seperti itu sahaja, kerana ikut pandangan agama 

perkara itu berdosa.”  (Responden 26) 

  

“Saya amat tidak bersetuju dengan aktiviti penggalian kubur di Gua 

Harimau. Pertama, kita tidak mengenal dari mana asal mulanya, 

kedua akan membuat kawasan tersebut menjadi menyeramkan, 

kerana saya mendengar bahawa kerangka-kerangka manusia di 

sana dibiarkan terbuka.” (Responden 27)  

 

“Saya mendengar daripada cerita orang di Gua Harimau ada 

penggalian kubur manusia yang sudah berumur beribu tahun.  Gua 

tersebut mahu diwujudkan sebagai destinasi pelancongan. Tetapi 

kuburannya dibiarkan terbuka. Kalau ikut ajaran agama itu tak elok 

dan berdosa. Saya tidak bersetuju.” (Responden 28) 

 

“Di kawasan kampung Padang Bindu memang ada banyak Gua. 

Saya dengar banyak juga ditemui benda-benda lama. Ya elok lah 

saya bersetuju sahaja kalau Gua Harimau mahu diwujudkan 

sebagai destinasi wisata(pelancongan) sejarah.”  (Responden 30) 

 

Perbezaan pendapat yang dikemukakan oleh responden 22, 26, 27 dan responden 28  

tentu memiliki alasan tersendiri.  Menurut ajaran agama Islam, manusia yang sudah 

dikebumikan tidak boleh diganggu.  Hal ini sesuai dengan hadis yang diriwayatkan 

A’isyah;  

“…Bahawasanya Rasulullah S.A.W melaknat penggali kubur lelaki 

dan penggali kubur Perempuan…” 

 

Hadis ini merupakan larangan secara am terhadap perbuatan menggali semula kubur 

kerana Nabi S.A.W telah melaknat orang yang melakukan perbuatan ini dan sekaligus 

menunjukkan bahawa perbuatan ini adalah diharamkan oleh agama Islam. Selain itu, 

terdapat hadis lain yang dijadikan hujah pengharaman perbuatan ini iaitu sabda Nabi 

S.A.W;  

“…Bahawasanya mematahkan tulang mayat sama dosanya seperti 

mematahkan tulang orang yang masih hidup…” 

 

 

Pandangan daripada beberapa responden yang dinyatakan  boleh menjadi cabaran bagi 

pihak kerajaan untuk mengambil keputusan yang bijak.  Kerajaan perlu kuat berusaha 

untuk sentiasa melibatkan dan mempertimbangkan setiap pandangan penduduk 

tempatan. Dari sudut pandang keilmuan tapak sejarah adalah penting dan boleh 

menjadi elemen pembentukan minda bagi generasi muda serta sumber kajian 

maklumat tentang sejarah dan identiti budaya masa lampau. Apabila dilihat dari sudut 

kepentingan pelancongan,  warisan sejarah ternyata menjadi salah satu elemen penting 

dalam pembentukan produk pelancongan yang boleh memberikan sumbangan 

ekonomi sesebuah negara. Oleh itu untuk menjawab pelbagai pandangan daripada 

pemimpin adat dan pemimpin agama yang menyatakan perasaan tidak bersetuju 

apabila kerangka dibiarkan berselerakan, maka pihak kerajaan bekerjasama dengan 

pihak arkeologi membuat replika kerangka manusia yang ditemui.  Rangka-rangka 

tersebut ditempatkan di tempat asal sebagai pengganti kerangka asli sehingga boleh 

dilihat oleh pelancong yang datang melawat dan ingin mengenal pasti tempat asal 

kerangka ditemui. Tambahan pula kerangka asli memang tidak boleh dibuka terlalu 

lama kerana hancur menjadi habuk atau debu. Oleh itu, setelah dijalankan pemerhatian 

terhadap kerangka tersebut, kerangka asli dikuburkan kembali di tempat yang berbeza.  

Namun ada juga beberapa kerangka asli yang disimpan di dalam tempat yang khas di 

muzium untuk kajian selanjutnya.   

 

Berdasarkan hasil pemerhatian di lapangan kajian dan temu bual yang dilakukan serta 

menjawab objektif kajian pertama iaitu mengenal pasti pandangan komuniti terhadap 

penglibatan mereka dalam pelan pembangunan tapak Gua Harimau sebagai destinasi 

pelancongan arkeologi, pengkaji menemui pelbagai pandangan komuniti.  Pandangan 

komuniti ini boleh menjadi pendapat atau tema baharu faktor-faktor komuniti 

bersetuju atau tidak terlibat dalam rancangan pembangunan kawasan Gua Harimau 

sebagai destinasi pelancongan arkeologi, seperti yang di gambarkan dalam Rajah 5.2. 

 

 

 

 

 

 

 

 

 

Rajah 5.2   Pandangan komuniti terhadap penglibatan dalam pelan pembangunan   
 

 

 

Pandangan komuniti terhadap penglibatan pelan pembangunan Tapak 

Gua Harimau sebagai destinasi pelancongan arkeologi 

Penglibatan komuniti 

Kepercayaan diri Sejarah dan Budaya Perspektif agama 

5.6 Penglibatan komuniti dalam proses membuat keputusan bagi 

pembangunan tapak Gua Harimau sebagai destinasi pelancongan 

arkeologi   

Seperti yang telah dinyatakan oleh Mikkelsen (2003), penglibatan ialah penyertaan 

secara sukarela oleh komuniti dalam pembangunan diri, kehidupan, dan alam sekitar.  

Penyataan di atas diperkuat lagi oleh Edorita (2014) yang menjelaskan bahawa 

penglibatan sebagai proses komunikasi dua hala yang berterusan antara kerajaan 

sebagai pembuat polisi dan komuniti sebagai pihak yang merasakan kesan langsung 

daripada polisi tersebut.  Hakikatnya, penglibatan komuniti dalam proses membuat 

sesuatu keputusan dalam sebuah pelan amat digalakkan. Pendapat ini  dengan 

Dwiningrum (2011), Lyndon et al. (2012), yang menerangkan bahawa penglibatan 

merupakan satu proses apabila komuniti diberi peluang untuk menyertai dan 

menyampaikan idea semasa proses membuat keputusan yang selaras dengan keperluan 

mereka.  Keputusan yang dibuat tanpa ada sekatan atau perasaan takut.  Berdasarkan 

perbualan dengan penduduk tempatan didapati bahawa majoriti penglibatan penduduk 

tempatan dalam proses membuat dan mengambil keputusan pada setiap perancangan 

pembangunan di kawasan kampung Padang Bindu amat kurang dan bersifat pasif.  Hal 

ini disebabkan oleh beberapa perkara yang boleh menjadi cabaran, pandangan baharu 

atau tema baharu sebagai maklumat asas yang ditemui dalam proses perancangan 

pembangunan. 

 

5.6.1 Peserta pasif 

Mengikut Bryson dan Carrol (2007), proses mengambil keputusan adalah proses 

pemilihan alternatif solusi atau penyelesaian sesuatu perkara. Oleh itu, Rahman (2010) 

dalam tulisannya menyatakan, penglibatan komuniti tempatan dalam proses membuat 

keputusan amat digalakkan kerana ia bukan sahaja menyumbangkan idea baharu, 

maklumat, analisis dan penyelesaian kepada sesuatu perkara sahaja, tetapi turut 

menyumbangkan pengetahuan, pandangan dan maklumat asas yang kerap kali 

dijadikan panduan oleh pihak kerajaan dalam menentukan keputusan atau tindakan 

yang akan diambil.  Hal ini bermaksud, penglibatan komuniti secara aktif semasa 

proses mengambil keputusan sesuatu perkara yang dicadangkan oleh pihak kerajaan 

dalam proses sesebuah pembangunan amat penting. 

 

Berdasarkan temu bual yang dilakukan oleh penyelidik kepada beberapa responden 

tentang penglibatan komuniti dalam proses membuat keputusan bagi pembangunan 

tapak Gua Harimau sebagai destinasi pelancongan arkeologi mendapati bahawa 

kebanyakan responden tidak pernah dilibatkan dalam perundingan.  Jika responden 

dijemput untuk menghadiri sesi mesyuarat, fungsi atau peranan komuniti hanya 

sebagai pendengar sahaja. Jelaslah bahawa, penyertaan kominiti bersifat pasif seperti 

yang dinyatakan oleh responden 8 dan10.  Hal ini dijelaskan seperti berikut; 

“Ada pernah kami diikutkan mesyuarat tapi lebih banyak tidak 

pernah, dan kalau pun kami datang hanya jadi pendengar sahaja, 

dan tidak bercakap satu kata pun.  (Boleh dikata kami hanya diam 

sahaja.” (Responden 8) 

 

“Sebagai pemimpin kampung kami kerap dilibatkan dalam 

mesyuarat, tetapi terhad sebagai pendengar sahaja. Di kampung 

akan ada aktiviti pembinaan. Kami pun tak diberi kesempatan untuk 

menyampaikan idea atau pendapat. Apa yang dihasilkan kami ikut 

sahaja.” (Responden 10) 

 

Terdapat responden 12 yang menyatakan rasa kecewa atau tidak puas hati dengan 

aktiviti penerokaan dan penggalian kubur di Gua Harimau;  

“Sudah saya cakap sebelumnya, bahawa saya tidak bersetuju 

dengan aktiviti penggalian kubur di Gua Harimau, kerana menurut 



199 

ajaran agama Islam perkara itu berdosa. Kalau pihak kerajaan 

mahu tetap menjalankannya silakan sahaja, saya tak mahu 

terlibat.” (Responden 12) 

 

Pandangan yang hampir serupa dikemukakan oleh responden 18 dan 23 

yang menyatakan bahawa sebagai penduduk mereka amat jarang dilibatkan 

dalam perancangan pembangunan;  

“Rasa-rasa kami penduduk tak pernah dilibatkan untuk mesyuarat 

mahupun bermuafakat oleh pihak penguasa jika mereka mahu 

membina di kampung kami. Kalau pun ada mesyuarat kami hanya 

jadi pendengar sahaja.” (Responden 18) 

 

“Sebagai penduduk kampung berhampiran, mestilah saya 

menyokong kuat kalau Gua Harimau mahu diwujudkan menjadi 

destinasi pelancongan dan saya turut berasa senang walaupun saya 

tak pernah terlibat dalam pelan pembangunan.” (Responden 23) 

 

Pandangan yang hampir serupa juga dikemukakan oleh responden 24, 25 dan 26  

sebagai berikut; 

“Kami kerap dijemput mesyuarat, tetapi hanya mendengar 

maklumat dan menerima arahan sahaja dan kalau pun kami 

memberikan idea, tidak akan begitu didengar.” (Responden 24) 

 

“Walaupun saya baharu, tetapi sebagai guru sejarah, saya amat 

senang dengan penemuan rangka manusia prasejarah di Gua 

Harimau. Sekurang-kurangnya boleh menjadi pengetahuan 

tambahan bagi anak dan cucu.  Tetapi amat sayang kerana sampai 

setakat ini saya belum pernah dilibatkan dalam mesyuarat proses 

pelan pembangunan di Gua Harimau.” (Responden 25) 

“Saya pernah ikut berniaga di kawasan destinasi pelancongan Gua 

Putri. Kalau ada rancangan Gua Harimau mahu diwujudkan sebagai 

destinasi pelancongan mestilah saya bersetuju, apatah lagi nantinya 

saya boleh ikut berniaga juga di sana.” (Responden 26) 

 

Pandangan yang hampir serupa juga dikemukakan oleh responden 27 dan 28, yang 

menyatakan bahawa mereka rasa tidak pernah dilibatkan dalam proses pelan 

pembangunan Tapak Gua Harimau sebagai destinasi pelancongan; 

“Saya belum pernah dilibatkan mesyuarat mengenai cadangan 

pembangunan Gua Harimau. Kalau pun dijemput untuk mesyuarat, 

saya tak bersetuju kalau Gua Harimau nak diwujudkan sebagai 

destinasi pelancongan.” (Responden 27) 

 

“Saya pernah dijemput mesyuarat walau hanya sebagai pendengar 

sahaja dalam pelan pembangunan kawasan Gua Putri di Padang 

Bindu sebagai destinasi pelancongan Tapi untuk perkara Gua 

Harimau saya belum pernah dilibatkan, mungkin kerana saya tak 

bersetuju, sebab saya tak mahu ikut berdosa.” (Responden 28) 

 

5.6.2 Keputusan sepihak 

Sebagaimana yang telah dihuraikan pada Bab 2, menurut Tosun (1999), Aref dan 

Ma'rof (2008), menyatakan bahawa penglibatan komuniti ialah proses apabila individu 

atau kumpulan mengambil bahagian dalam membuat keputusan yang memberi kesan 

terhadap kehidupan mereka. Hal ini juga sepatutnya berlaku dalam proses 

pembangunan pelancongan di kawasan Gua Harimau. Namun daripada dapatan yang 

diperoleh hasil temu bual yang dilakukan oleh penyelidik menunjukkan sesetengah 

responden menyatakan bahawa mereka tidak pernah dilibatkan secara maksimum 

dalam proses membuat keputusan terhadap pelan pembangunan kawasan Gua 

Harimau yang digubal oleh pihak kerajaan.  Beberapa responden 7, 9, 13, 14 dan 16 

menjelaskan seperti berikut; 

“Mungkin kerana kami bukan penduduk kampung Padang Bindu, 

sehingga kami tak pernah dibagi tahu bila ada rancangan 

pembangunan di Gua Harimau. Apatah lagi terlibat dalam 

pembangunan di sana.” (Responden 7) 

 

“Kami penduduk Kampung Suka Merindu amat menyokong 

pembangunan Gua Harimau sebagai destinasi pelancongan. 

Mungkin kerana Kampung kami jauh sedikit dari Kampung Padang 

Bindu. Kami hanya dibagi informasi sahaja dan tak pernah di 

jemput untuk mesyuarat dalam pelan pembangunan Gua Harimau.” 

(Responden 9) 

 

“Semasa saya hidup di kampung ini, saya tak pernah ikut terbabit 

dalam mesyuarat, dan pada amnya secara tak sengaja saya boleh 

mendapat maklumat daripada perbualan penduduk kampung di sini 

sahaja.” (Responden 13) 

 

“Kerana kami tinggal di dusun berhampiran dan tak kerap 

berkunjung ke dusun Padang Bindu, katakanlah kami tak tahu apa-

apa pun tentang cadangan pihak kerajaan di dusun Padang Bindu.” 

(Responden 14) 

 

“Kami tak pernah dijemput mesyuarat dan diminta pendapat, hanya 

menerima keputusan sahaja daripada Pemimpin kampung.” 

(Responden 16) 

 

Pendapat yang hampir serupa dikemukakan oleh responden 19, 21, 22, lain sebagai 

berikut; 

“Jujur sahaja, kami komuniti tempatan boleh dikata tidak pernah 

dilibatkan untuk bermuafakat atau diminta pandangan oleh pihak 

kerajaan tentang cadangan pembangunan di kampung Kami. Tiba-

tiba sahaja dah ada aktiviti pembangunan.”  (Responden 19) 

 

“Walaupun kampung kami berhampiran dengan kampung Padang 

Bindu, tetapi kami tak pernah dijemput apatah lagi dilibatkan dalam 

mesyuarat pelan pembangunan Gua Harimau. Tapi kami ikut 

senang kalau Gua Harimau mahu diwujudkan sebagai destinasi 

pelancongan. Mestilah kami turut memperoleh impaknya, sekurang-

kurangnya kami boleh berniaga di sana.” (Responden 21) 

 

“Sampai kini saya tak pernah dilibatkan ataupun dijemput dalam 

mesyuarat di kampong.” (Responden 22) 

 

Pandangan yang berbeza dikemukakan oleh responden 29 yang menyatakan;  

“Kalau saya, amat tidak setuju dengan rancangan pihak kerajaan 

menerokai Gua Harimau. Apa manfaatnya kuburan mahu dijadikan 

destinasi pelancongan, tapi terserah pihak kepada kerajaan, saya 

tak ikut campur.”  (Responden 29) 

 

Pandangan tentang keputusan sepihak yang diambil oleh pihak kerajaan dengan tidak 

melibatkan masyarakat juga dikemukakan oleh responden 30 sebagai berikut; 

“Kami tak pernah diberitahu kalau ada pembangunan di Gua 

Harimau.  Secara tiba-tiba dah ada pembangunan. Mungkin kerana 

kampung kami jauh dari kampung Padang Bindu.” (Responden 30) 

 

Berdasarkan  kenyataan yang dijelaskan oleh beberapa responden di atas, dapat 

dirumuskan bahawa proses pembanguan yang dijalankan oleh kerajaan lebih banyak 

bersifat keputusan sepihak.  Komuniti lebih banyak menerima sahaja semua keputusan 

daripada pihak kerajaan. 

5.6.3 Penghargaan 

Menurut Aref dan Ma’rof (2008) menjelaskan bahawa kurangnya penglibatan 

komuniti dalam membuat keputusan untuk pembangunan pelancongan boleh 

menyebabkan kegagalan.  Hal ini dikatakan demikian kerana tiada apa-apa 

perkongsian, perkembangan mahupun program. Menurut Pelantania dan Santisi 

(2016), penglibatan komuniti dalam pelan dan mengambil keputusan pembangunan 

suatu destinasi pelancongan menjadi faktor utama yang mempengaruhi kualiti dan 

tujuan serta memberi kesan positif mahupun negatif bagi mewujudkan destinasi 

pelancongan. Selain itu, Ibrahim (2008) menjelaskan penglibatan langsung komuniti 

sama ada dalam pelan mahu pun dalam aktiviti pembangunan terutamanya dalam 

proses mengambil keputusan boleh merangsang semangat kepunyaan dalam kalangan 

ahli komuniti. Komuniti merasa lebih dihargai sehingga lebih bertanggung jawab 

dalam menentukan kejayaan atau kegagalan sebuah pelan pembangunan. Berikut ialah 

beberapa kenyataan yang memperlihatkan penglibatan komuniti dalam pelan 

pembangunan pelancongan seperti yang dicatatkan oleh penyelidik pada sesi temu 

bual;  

“Pihak kerajaan sentiasa menjemput pemimpin kampung untuk 

hadir mesyuarat dalam membincangkan kes pelan pembangunan, 

kerana sebagai pemimpin Kampung mesti mengetahui setiap 

pembangunan di wilayahnya.” (Responden 1) 

 

“Seingat saya, setiap kali ada mesyuarat guna (untuk) 

membincangkan pelan pembangunan, pemimpin kampung sentiasa 

dijemput mesyuarat. Namun kerap juga mereka mengirim wakil 

dengan alasan sedang berada di ladang.” (Responden 2) 

“Sebagai Camat, atas nama penduduk kami amat bersyukur dengan 

cadangan Gua Harimau akan wujud sebagai destinasi pelancongan 

macam Gua Putri. Ertinya akan menambah destinasi baharu dan 

juga memberikan kesempatan bagi penduduk tempatan untuk 

mendapat pekerjaan. Alhamdulillah saya sentiasa dilibatkan dalam 

mesyuarat yang berhubung kait dengan pembangunan di 

Kecamatan(Daerah) Semidang Aji.”  (Responden 3) 

 

“Sebagai penduduk tempatan kami amat senang dengan wujudnya 

Gua Harimau ini, apatah lagi saya telah dilibatkan dan diberi 

kepercayaan sebagai jurupelihara (penjaga) untuk memerhatikan 

rangka di gua.” (Responden 4) 

 

Hasil temu bual dan kenyataan daripada responden 3 dan 4 menunjukkan bahawa 

komuniti tempatan mempunyai peluang pekerjaan.  Penduduk tempatan boleh 

menambah pendapatan mereka melalui pekerjaan secara sambilan di kawaasan Gua 

Harimau. Responden 5, 6 dan 11 yang menyatakan kepuasan dirinya yang berasa 

dihargai setelah dilibatkan dalam aktiviti excavasi (penggalian) oleh para arkeolog di 

kawasan Gua Harimau; 

“Terima kasih saya ucapkan kepada arkeologis yang telah 

melibatkan saya. Sekurang-kurangnya saya rasa ada manfaat 

tinggal di kampung ini, walaupun terhad sebagai tukang jaga 

keselamatan Gua sahaja.” (Responden 5) 

 

“Sebagai pemimpin kampung saya amat bersyukur kerana para ahli 

arkeologi sentiasa melibatkan penduduk tempatan dalam proses 

penggalian. Sekurang-kurangnya penduduk rasa dihargai dan ikut 

rasa memiliki kewujudan Gua Harimau dan ikut jaga keselamatan 

Gua agar tidak rosak.” (Responden 6) 

“Sebagai orang yang di hormati di kampung ini, jujur sahaja, saya 

senang betul kalau dijemput bermesyuarat oleh pihak kerajaan.  

Sekurang-kurangnya kami rasa dihargai dan ada manfaatnya kami 

berada di kampung ini.” (Responden 11) 

 

Berbeza dengan pandangan daripada responden 15 yang menyatakan rasa tidak 

berpuas hati; 

“Pihak kerajaan tidak pernah melibatkan saya kalau Gua Harimau 

ini mahu dijadikan sebagai destinasi pelancongan. Sepatutnya 

sebagai Ketua Belia Kampung Bedegung saya dilibatkan apatah lagi 

setiap orang yang pergi ke kawasan Gua Harimau harus melalui 

ladang kopi saya. Kadang-kadang saya rasa kecewa, sebagai 

pemilik ladang macam saya tak diharga.”  (Responden 15) 

 

Kenyataan yang sama berhubung kait dengan pentingnya penglibatan 

komuniti dalam proses pembangunan supaya komuniti berasa dihargai juga 

dikemukakan oleh responden 17 dan 20; 

“Sepatutnya kami dilibatkan. Sekurang-kurangnya diberi maklumat 

bahawa ada cadangan pembangunan sehingga kami berasa 

dihargai sebagai penduduk asli yang tinggal di kampung ini.”  

(Responden 17) 

 

“Sebagai penduduk kampung Padang Bindu, saya amat gembira 

dengan kewujudan Gua Harimau sebagai tempat pelancongan.  

Apatah lagi setiap pihak arkeologis mahu melakukan penggalian 

mestilah melibatkan saya kerana saya ialah orang pertama yang 

memberi maklumat kewujudan Gua Harimau kepada mereka.” 

(Responden 20) 

Daripada hasil pemerhatian di lapangan kajian dan temu bual yang dilakukan oleh 

penyelidik bagi menjawab objektif kajian kedua iaitu mengenal pasti tahap penglibatan 

komuniti dalam proses membuat keputusan pembangunan tapak Gua Harimau sebagai 

destinasi pelancongan arkeologi,  pengkaji menemui  pelbagai pendapat. Komuniti 

mempunyai pandangan sama ada mahu terlibat atau tidak dalam membuat keputusan 

pelan pembangunan kawasan Gua Harimau sebagai destinasi pelancongan arkeologi 

dan sekaligus menjadi tema baharu dalam penglibatan komuniti semasa membuat 

keputusan seperti yang ditunjukkan dalam Rajah 5.3. 

 

 

 

 

 

 

 

 

 

 

 

Rajah 5. 3 Penglibatan komuniti dalam mengambil keputusan 

 

5.7 Peluang perniagaan kepada komuniti serta pengaruhnya terhadap 

pembasmian kemiskinan apabila dilakukan pembangunan tapak Gua 

Harimau menjadi destinasi pelancongan arkeologi.  

Hasil pemerhatian di lapangan kajian juga mendapati bahawa tidak jauh dari kawasan 

Gua Harimau telah dibuka sebuah kawasan pelancongan yang bernama Gua Putri. 

Komuniti yang tinggal berhampiran dengan kawasan pelancongan Gua Putri 

mempunyai keupayaan yang lebih tinggi untuk melibatkan diri dalam pelbagai aktiviti 

berkaitan dengan sektor pelancongan berbanding dengan penduduk yang tinggal agak 

jauh dari destinasi pelancongan. Berdasarkan hasil temu bual yang dilaksanakan oleh 

Penglibatan komuniti dalam pengambilan keputusan 

Penglibatan komuniti 

Peserta Pasif Keputusan Sepihak Penghargaan 

penyelidik, ditemui beberapa kes yang boleh menjadikan pandangan atau tema positif 

bagi komuniti tempatan.  Dapatan kes yang diperoleh menunjukkan penerokaan dan 

rancangan pembangunan Kawasan Gua Harimau sebagai destinasi pelancongan secara 

am disokong sepenuhnya oleh komuniti tempatan disebabkan beberapa factor seperti 

berikut: 

 

5.7.1 Mengurangkan pengangguran 

Hasil kajian di lapangan kajian dan kenyataan-kenyataan yang diperoleh ketika temu 

bual dengan komuniti mendapati bahawa kebanyakan penduduk tempatan di Kampung 

Padang Bindu bekerja sebagai peladang kopi dan penoreh getah. Aktiviti lain pula 

banyak dihabiskan di rumah sahaja. Oleh itu, rancangan pihak kerajaan untuk 

menjadikan kawasan Gua Harimau menjadi destinasi pelancongan arkeologi amat 

disokong oleh komuniti kerana mereka menyedari banyak manfaat yang boleh didapati 

sekiranya tapak Gua Harimau dijadikan sebagai destinasi pelancongan.  Pandangan ini 

seperti yang dikemukakan oleh responden  5, 8, dan 10; 

“Sebelum ini saya tidak mempunyai pekerjaan.  Sepanjang masa 

hidup saya dihabiskan di kampung sahaja. Kini dengan pembukaan 

kawasan Gua Putri dan Gua Harimau sebagai destinasi 

pelancongan selain menjadi jurupelihara(penjaga), saya juga boleh 

bekerja sebagai pemandu pelancong. Kini punca pendapatan saya 

peroleh juga daripada hasil memandu pelancong.” (Responden 5) 

 

“Saya amatlah bersetuju dan menyokong sekiranya tapak Gua 

Harimau dimajukan sebagai kawasan pelancongan. Namun 

harapan kami penduduk di kampung ini supaya dilibatkan.  Jangan 

hanya penduduk dari Padang Bindu Sahaja. Saya juga bercadang 

akan membuat kedai cenderahati disekitar tapak Gua Harimau, 

kerana pastinya ramai pelancong yang datang ketempat ini dan 

memberikan keuntungan buat saya (Responden 8) 

 

“Tak banyak yang kami harap. Sekiranya kawasan Gua Harimau 

telah wujud menjadi kawasan pelancongan, kami boleh berniaga 

macam di Gua Putri dan mungkin ada penduduk dari Kampung Ulak 

Pandan yang boleh menjadi kakitangan atau pengerusi destinasi 

pelancongan di Gua  Harimau.” (Responden 10) 

 

Sokongan yang kuat juga diberikan oleh kaum belia Kampung Padang Bindu, serta 

penduduk yang berhampiran dengan Kampung Padang Bindu; 

“Faedah yang kami penduduk rasai dengan wujudnya Gua Putri 

sebagai destinasi pelancongan ialah kami dapat berniaga dan tidak 

menganggur lagi. Harapan kami sebagai penduduk kampung, 

sekiranya kawasan Gua Harimau wujud menjadi destinasi 

pelancongan maka penduduk tempatan akan boleh berniaga sama 

seperti di kawasan Gua Putri.”  (Responden 13) 

 

Manakala, responden lain turut menyatakan kegembiraan dengan penerokaan Gua 

Harimau dan penemuan kerangka manusia prasejarah di Gua Harimau.  Hal ini 

dikatakan demikian kerana anak responden atau responden sendiri terlibat dan  

mendapat kepercayaan daripada pihak pejabat arkeologi untuk menjadi pengawal 

keselamatan di kawasan Gua Harimau; 

“Alhamdulillah dengan wujudnya Gua Harimau sebagai objek 

pelancongan, saya turut beruntung kerana anak saya boleh ikut 

bekerja sebagai juru pelihara (penjaga) di Gua Harimau” 

(Responden 24) 

Beliau juga menyatakan bahawa; 

”Dan anak saya juga bercadang  membuka perkhidmatan pemandu 

pelancongan, sebab ia yakin hal ini amat menguntungkan kerana 

ramai pelancong memerlukan perkhidmatan ini.” (Responden 24) 

 

“Secara jujur kami amat gembira jika kami boleh ikut terbabit 

sebagai pengerusi Gua Harimau kerana pada tempoh sebelumnya 

yang menjadi pengerusi adalah penduduk dari Kampung Padang 

Bindu sahaja.” (Responden 25) 

 

Pendapat yang sama dikemukakan oleh responden 26 dan 27 yang tinggal berhampiran 

dengan Kampung Padang Bindu; 

“Sudah tentu yang kami rasai dengan wujudnya Gua Putri telah 

memberikan peluang pekerjaan kepada kami penduduk tempatan di 

kampung ini.  Kami berharap dengan pembukaan Gua Harimau 

juga akan memberi peluang kepada kami sebagai penduduk 

kampung Suka Merindu mendapat pekerjaan.” (Responden 26) 

 

Ia juga mengatakan : 

”saya percaya jika penduduk disini sudah bekerja semua, pastinya 

pendapatan  mereka akan meningkat untuk memenuhi keperluan 

keluarganya .” (Responden 26) 

 

“Faedah yang kami penduduk rasai dengan wujudnya Gua Putri 

sebagai destinasi pelancongan ialah para belia di Kampung ini 

boleh ikut bekerja dan tidak menganggur lagi.” (Responden 27) 

 

Harapan yang sama juga dikemukakan oleh  responden 29 dan 30 yang tinggal di 

kampung berhampiran dengan Kampung Padang Bindu.  Mereka menghendaki 

apabila kawasan Gua Harimau telah dijadikan destinasi pelancongan arkeologi, 

mereka juga boleh diberi peluang untuk terbabit dalam aktiviti seperti sebahagian 

penduduk tempatan yang lain di kawasan destinasi pelancongan Gua Putri; 

“Saya sudah mendengar bahawa Gua Hariamu mahu dijadikan 

sebagai destinasi pelancongan.  Syukurlah, semoga kami penduduk 

berhampiran boleh terlibat dan turut bekerja kalau pembinaan sud 

h dijalankan.” (Responden 29) 

 

“Alhamdulillah saya amat bersyukur kerana dengan kewujudan 

kawasan pelancongan di kawasan Gua Putri ini, kami penduduk 

tempatan mendapat faedah dengan boleh berniaga di kawasan ini. 

Sebelum ini saya hanya bekerja sebagai penoreh getah yang jauh 

dari tempat tinggal saya Semoga dengan wujudnya Gua Harimau 

sebagai destinasi pelancongan juga akan memberikan manafaat 

kepada kami dan saya boleh bekerja di sana.” (Responden 30) 

 

Daripada pelbagai pandangan responden di atas, boleh disimpulkan bahawa rancangan 

pihak kerajaan untuk membangunkan kawasan Gua Harimau sebagai destinasi 

pelancongan amatlah disokong oleh penduduk kerana penduduk tempatan mahupun 

penduduk yang tinggal berhampiran dengan Kampung Padang Bindu berharap boleh 

mendapatkan pekerjaan baharu. Secara otomatik kadar pengangguran di kampung 

Padang Bindu dan kampung-kampung berhampiran dapat dikurangkan. 

 

5.7.2 Peningkatan ekonomi   

Kemiskinan merupakan kes nasional, serantau, dan global yang tidak boleh dibiarkan.  

Oleh itu, bagi negara membangun termasuk Indonesia, perkembangan industri 

pelancongan semakin digalakkan kerana industri pelancongan kini bagaikan jentera 

penggerak ekonomi.  Industri pelancongan merupakan salah satu industri terbesar dan 

menjadi sektor pilihan utama dalam pembangunan ekonomi (Pitane, 2002). Menurut 

Umar (2015) pembangunan pelancongan memiliki impak yang amat besar dalam 

usaha membasmi kemiskinan. Data menunjukkan bahawa pelancongan merupakan 

sektor ekonomi yang tumbuh ketara di sebahagian besar negara dengan kadar 

kemiskinan yang tinggi dan meluas.  Banyak manfaat yang telah dirasai oleh komuniti 

tempatan dengan terbinanya kawasan destinasi pelancongan termasuk pembangunan 

destinasi pelancongan di kawasan Kampung Padang Bindu, seperti yang dikemukakan 

oleh beberapa responden; 

 

“Alhamdulillah sambil menjadi jurupelihara (penjaga) saya boleh 

berniaga kopi, air mineral dan makanan, dan saya harap juga ada 

peniaga lain yang membuka kedai makan di sekitaran sini supaya 

keperluan pelancong semakin terpenuhi.” (Responden 4) 

 

“Sebagai pemimpin kampung, mestilah saya memberikan sokongan 

kalau Gua Harimau mahu dijadikan sebagai tempat pelancongan. 

Biasanya kelompok belia akan terlibat sebagai pemandu bagi 

pelancong, dan mereka akan mendapat wang.“ (Responden 6) 

 

”Saya juga melihat ramai pelancong mengalami kesulitan menuju 

lokasi pelancongan Gua Harimau, kerana itu ramai anak belia disini 

memanfaatkan motosikal dan menawarkan perkhidmatan angkutan 

kepada para pelancong.” (Responden 6) 

 

Pandangan yang serupa dikemukakan oleh responden 9, 11, 14 dan 15 yang 

menyatakan manfaat daripada Gua Harimau jika menjadi destinasi pelancongan;  

“Pastinya, jika Gua Harimau wujud sebagai destinasi 

pelancongan seperti Gua Putri, akan memberikan peluang 

usaha(perniagaan) bagi penduduk tempatan.” (Responden 9) 

”Pelancong yang datang mestilah membawa wang. Oleh itu, kita 

harus memberikan layanan yang elok kepada pelancong agar 

mereka berpuas hati dan mereka boleh datang semula membawa 

rakan-rakan ke kampung ini.”  (Responden 11) 

 

“Manafaat yang nampak dan dirasai oleh penduduk tempatan 

dengan adanya pelancongan ini antaranya ialah belia boleh 

bekerja sebagai pemandu pelancong. Manakala, ramai suri 

rumah pun boleh mengambil peluang dari segi ekonomi untuk 

menjana pendapatan melalui aktiviti jualan pelbagai jenis 

makanan dan kraftangan.” (Responden 14) 

 

“Kami penduduk ini juga berharap, nanti apabila Gua Harimau 

telah menjadi destinasi pelancongan, menolong kami juga untuk 

diberi peluang terbabit. Sekurang-kurangnya kami boleh berniaga 

dan kalau kami boleh menjadi pengerusi.  Jangan hanya penduduk 

Kampung Padang Bindu sahaja dipilih kerana kampung kami juga 

berhampiran dengan kampung Padang Bindu.” (Responden 15) 

 

Pendapat yang serupa juga dikemukakan oleh responden 19, 20, 22 dan 23 yang sangat 

menyokong  jika kawasan Gua Harimau wujud sebagai detinasi pelancongan; 

“Alhamdulillah dengan adanya penyelidikan di Gua Harimau, 

kami berasa senang hati kerana sudah beberapa kali rumah 

kami disewa oleh arkeologis sebagai tempat bermalam.” 

(Responden 19) 

“Mestilah kami penduduk kampung besetuju kalau memang Gua 

Harimau mahu dijadikan sebagai tempat pelancongan kerana 

Kampung Padang Bindu ini akan semakin ramai pelancong 

yang datang. Penduduk kampung berhampiran juga boleh 

mendapat manafaat.  Misalnya rumah kami boleh disewa jika 

ada pelancong yang mahu tinggal semalaman.” (Responden 20) 

 

“Walaupun kami tidak tinggal di Kampung Padang Bindu, tapi 

kami ikut merasa senang dengan wujudnya destinasi 

pelancongan di Padang Bindu seperti Gua Putri dan Gua 

Harimau kerana kadang-kadang kalau hari cuti kami berniaga 

makanan di sana.” (Responden 22)“Alhamdulillah sejak 

kampung Padang Bindu wujud sebagai destinasi pelancongan 

kami boleh memiliki peluang untuk berniaga di sana.”  

(Responden 23) 

 

Pendapat yang telah dikemukakan oleh beberapa responden di atas, menunjukkan 

bahawa mereka telah mendapat faedah dan turut memajukan sektor pelancongan 

dengan membuka gerai makanan dan minuman serta barangan kraftangan di kawasan 

tersebut.  Responden lain yang tinggal di kampung yang berhampiran dengan 

Kampung Padang Bindu berharap apabila kawasan Gua Harimau  menjadi destinasi 

pelancongan, mereka juga boleh mendapat peluang untuk membabitkan diri. Hal ini 

bermaksud, sebilangan besar responden mengakui bahawa pembangunan pelancongan 

di kawasan kampung Padang Bindu telah membawa perubahan kepada taraf ekonomi 

mereka.  

5.7.3 Promosi daerah 

Memandangkan destinasi pelancongan Gua Harimau masih baharu, maka kesan positif 

lebih dirasai berbanding dengan kesan negatif. Hal ini selari dengan dapatan Brunt dan 

Courtney (1999), penduduk menikmati faedah ekonomi kesan wujudnya pelancongan 

seperti yang telah dijelaskan. Kewujudan Gua Harimau dirasai komuniti tempatan 

telah memberikan ilmu pengetahuan tambahan yang baharu.  Selain itu Gua Harimau 

telah merangsang pelancong sejarah untuk mengetahui lebih lanjut tentang kewujudan 

manusia prasejarah di Gua Harimau sehingga menjadikan kawasan Kampung Padang 

Bindu semakin terkenal.  Ramai pelancong sama ada dari dalam negeri mahupun dari 

luar negara dengan pelbagai latar belakang datang ke Gua Harimau. Sebagaimana yang 

dikemukakan oleh beberapa responden yang ditemu bual oleh penyelidik menyatakan 

mereka amat bersyukur dengan menjadikan Gua Harimau sebagai destinasi 

pelancongan arkeologi; 

“Kewujudan Gua Harimau telah menjadi salah satu alat promosi 

daerah sehingga setiap acara pameran, cerita dan gambar-gambar 

tentang Gua Harimau selalu menjadi daya tarikan tersendiri kepada 

pelawat pada masa pameran.” (Responden 1)  

 

“Sebahagian kerangka manusia yang ditemui di Gua Harimau 

disimpan di muzium Si Pahit Lidah. Kalau pelancong mahu melihat 

secara langsung kerangka asli, mereka boleh melihat di muzium. 

Wujudnya muzium ini juga telah menjadi tarikan bagi pelancong 

untuk datang ke Kampung Padang Bindu.” (Responden 2) 

 

“Sebagai pemimpin di kecamatan (daerah) Semidang Aji, saya amat 

bersyukur kerana mengikut cerita daripada ahli arkeologi, kerangka 

manusia yang ditemui di Gua Harimau ialah nenek daripada 

manusia Nusantara dan saya berkeyakinan akan ramai orang 

melawat Gua Harimau untuk belajar sejarah tamadun manusia.  

Yang pastinya akan memberi keuntungan bagi penduduk tempatan.”  

(Responden 3) 

 

Populariti Gua Harimau telahpun mendapat respon positif daripada penduduk 

tempatan dan penduduk yang tinggal berhampiran dengan Kampung Padang Bindu, 

seperti yang dikemukakaan oleh responden 7, 12, 16, 17, dan 18, sebagai berikut; 

“Alhamdulillah bukan sahaja Gua Putri yang dilawati ramai orang 

kini Gua Harimau pun ramai didatangi pelawat untuk melihat 

secara lansung kerangka manusia.” (Responden 7) 

 

“Kini kalau ramai orang bercerita tentang Kampung Padang Bindu, 

mestilah juga bercerita tentang Gua Harimau sebab Gua Harimau 

sudah terkenal dan sudah banyak orang yang tahu.” (Responden 12) 

 

“Semenjak dibukanya Gua Harimau, selain kami mendapat 

pekerjaan, kampung kami juga menjadi terkenal dan ramai pelawat 

yang datang dari luar daerah.  Bahkan ada yang tinggal bersama 

penduduk kampung sambil turut merasai dan belajar tentang 

budaya di kampung kami.” (Responden 16) 

 

“Saya amat berbangga dengan wujudnya Gua Harimau sebab 

Kampung Padang Bindu semakin dikenali ramai orang.  Apatah lagi 

sudah banyak makluman di akhbar yang mendedahkan tentang Gua 

Harimau.” (Responden 17) 

 

“Alhamdulillah kewujudan Gua Harimau sebagai situs (tempat) 

bersejarah menjadi salah satu alasan pelancong untuk datang ke 

Kampung Padang Bindu.” (Responden 18) 

Pandangan yang serupa juga dinyatakan oleh penduduk tempatan dan penduduk yang 

tinggal berhampiran dengan kampung Padang Bindu kerana mereka juga mendapat 

manfaatnya seperti yang dikemukan oleh responden 21 dan 28; 

“Saya rasa, kini tak ada orang yang tak tahu tentang Gua Harimau. 

Pastinya kampung kami turut terkenal semenjak ditemui kerangka 

manusia di Gua Harimau. Kerap juga rumah kami disewa oleh 

pelancong  yang ingin melawat Gua Harimau. Bahkan anak laki-

laki saya pun kerap diminta menjadi pemandu. Oleh itu, kami pun 

turut bersemangat untuk mempromosikan Gua 

Harimau.“ (Responden 21) 

 

“Eloklah, saya bersetuju kalau Gua Harimau wujud sebagai 

destinasi pelancongan kerana akan ramai orang datang ke 

Kampung Padang Bindu. Kemudian Kampung Padang Bindu pun 

akan semakin terkenal. Mestilah hal ini akan memberikan 

keuntungan bagi penduduk tempatan” (Responden 28) 

 

Objektif kajian ketiga adalah mengenal pasti peluang perniagaan kepada komuniti 

serta pengaruhnya terhadap pembasmian kemiskinan apabila dilakukan pembangunan 

tapak Gua Harimau menjadi destinasi pelancongan arkeologi.  Daripada  hasil 

pemerhatian di lapangan kajian dan temu bual yang dilakukan bagi menjawab objektif 

tersebut, ditemui beberapa tema baharu kesan daripada peluang perniagaan kepada 

komuniti yang memberi impak kepada pembasmian kemiskinan komuniti tempatan 

seperti yang digambarkan dalam Rajah 5.4. 

Rajah 5. 4 Peluang perniagaan serta pengaruhnya terhadap pembasmian kemiskina 
 

 

 

5.8 Impak polisi kerajaan daerah terhadap proses pembangunan 

pelancongan dengan melibatkan komuniti di kawasan Tapak Gua 

Harimau 

Secara sedar harus diakui bahawa bagi negara-negara yang sedang membangun, untuk 

memacu pembangunan ekonomi dengan suatu pertumbuhan yang seimbang, 

pelancongan memainkan peranan yang menentukan dan boleh dijadikan sebagai 

pemangkin untuk pembangunan sektor-sektor lain secara beransur-ansur (Umar, 

2015). Oleh itu dalam proses melaksanakan pembangunan,  ia perlu dirancang secara 

menyeluruh sehingga dapat memperoleh manfaat yang optimum kepada komuniti, 

sama ada dari segi ekonomi, sosial mahupun budaya. Dalam setiap pelan 

pembangunan pelancongan harus mampu mengintegrasikan kepentingan pihak 

kerajaan dengan kepentingan komuniti tempatan.  Hal ini dikatakan demikian kerana 

pelancongan juga merupakan sektor yang melibatkan peranan yang saling berkaitan 

antara pihak kerajaan, bukan kerajaan dan orang awam (Salah & Cooper, 2003).  

 

5.8.1 Fasiliti  

Daripada hasil pemerhatian penyelidik di lapangan kajian dan beradasarkan hasil temu 

bual secara bersemuka penyelidik dengan pengarah pejabat pelancongan Ogan 

Peluang perniagaan serta pengaruhnya terhadap pembasmian kemiskinan 

Komering Ulu, penyeledik memperoleh maklumat iaitu objek pelancongan tapak Gua 

Harimau setakat ini boleh dikatakan belum dibangunkan secara optimum sama ada 

oleh komuniti tempatan, pengerusi mahupun pihak penguasa tempatan. Kemudahan 

serta fasiliti yang dapat menyokong pembangunan tapak Gua Harimau seperti jalan 

menuju lokasi tapak Gua Harimau masih kurang.  Hal ini dikatakan demikian kerana 

pelawat harus melintasi ladang kopi mahupun ladang getah milik penduduk. Selain itu, 

tempat penginapan untuk pelancong, kemudahan mendapatkan maklumat, lokasi 

tempat letak kereta dan bas juga belum disediakan, sehingga pelancong yang datang 

harus meletakkan kereta di pinggir jalan.  Kemudahan yang menyokong aktiviti 

pelancongan didapati boleh membantu pembangunan untuk meningkatkan pendapatan 

hasil daripada objek tapak Gua Harimau sebagai destinasi pelancongan arkeologi.  

Perkara ini seperti kenyataan yang dikatakan oleh responden berikut; 

“Sejak ditemui kerangka manusia di Gua Harimau, maka di 

kawasan Gua Harimau ini akan dibina menjadi destinasi 

pelancongan sejarah.“ (Responden 1) 

 

Pandangan daripada  responden 1  di atas, selari dengan Mohamed (2008) serta 

Krisnha dan Andini (2014) yang berpendapat bahawa pihak kerajaan memainkan 

peranan penting untuk memajukan industri pelancongan. Kerajaan telah menyediakan 

infrastruktur dan kemudahan lain untuk pelancong seperti lebuh raya untuk sampai ke 

destinasi pelancongan. Berdasarkan pemerhatian di lapangan kajian,  jalan menuju 

kawassan Gua Harimau harus  melintasi ladang kopi penduduk.  Untuk melalui ladang 

tersebut pelawat harus lebih dahulu mendapat kebenaran daripada pemilik ladang kopi. 

Oleh yang demikian untuk memudahkan pelawat menuju kawasan Gua Harimau, perlu 

dilakukan usaha-usaha yang serius dalam menyediakan kemudahan terutamanya jalan 

menuju kawasan tersebut. Daripada hasil temu bual penyelidik, pihak kerajaan telah 

merancang untuk meningkatkan  fasiliti sebagaimana yang dikemukakan responden 

berikut; 

“Pejabat pelancongan dari daerah ini telah pun meminta saya untuk 

cuba berbincang kepada penduduk tempatan supaya menjual 

sebahagian ladangnya bagi membina jalan (footpath) menuju Gua 

Harimau untuk memberikan kemudahan kepada pelancong yang 

akan melawat Gua Harimau.” (Responden 3) 

 

“Alhamdulillah, sebagai penduduk kampung, setiap kali pihak 

arkeolog mahu menjalankan penyelidikan di Gua Harimau, saya 

selalu dilibatkan untuk membantu.” (Responden 4) 

 

“Alhamdulillah pada tahun 2021 telah ada perancangan untuk 

membiayai pembinaan infrastruktur jalan bagi memberikan 

kemudahan kepada pelancong yang akan melawat Gua Harimau.” 

(Responden 6) 

 

“Kerajaaan Ogan Komering Ulu amat beruntung dengan wujudnya 

muzium arkeologi ini. Sebab ia boleh memberikan peluang 

pekerjaan bagi komuniti terutamanya penduduk Kampung Padang 

Bindu dan kampung yang berhampiran.” (Responden 7) 

 

“Alhamdulillah kini, walaupun masih lagi dalam proses pembinaan 

di kampung Padang Bindu telah dibina satu muzium arkeologi 

sebagai tempat menyimpan benda-benda yang memiliki nilai sejarah 

terutamanya artifak-artifak yang ditemui di Gua Harimau.” 

(Responden 13) 

 

Perancangan pihak kerajaan bagi membina fasiliti infrastruktur dan kemudahan 

lainnya telah mendapat respon positif daripada penduduk tempatan sama ada yang 

tinggal di Kampung Padang Bindu mahupun penduduk yang tinggal berhampiran 

dengan Kampung Padang Bindu.  Perkara ini telah dijelaskan oleh responden 16, 17, 

19, dan 21 sebagai berikut;  

“Meskipun tidak menjadi sebuah keputusan, sekurang-kurangnya 

pihak kerajaan sudah memberi kesempatan kepada kami untuk 

menyampaikan pandangan mengenai fasiliti yang diperlukan di 

kampung kami.” (Responden 16) 

 

“Kalau saya tak ada masalah sama ada mahu dilibatkan atau tidak, 

yang penting jalan menuju Gua Harimau dibina.” (Responden 17) 

 

“Saya mendengar maklumat daripada Pak Camat, bahawa jalan 

menuju Gua Harimau akan dibina. Alhamdulillah saya turut berasa 

gembira. Tapi kalau boleh biarlah melalui ladang kami, supaya 

kalau mahu ke ladang lebih mudah.” (Responden 19) 

 

“Kalau dapat, diharapkan di kawasan Gua Harimau dibina juga 

fasiliti untuk berniaga supaya kami boleh berniaga di sana.”  

(Responden 21) 

 

5.8.2 Peraturan 

Sebagaimana dijelaskan di atas,  setakat ini Gua Harimau masih belum dibuka untuk 

komuniti awam. Namun apabila ada pelancong khas yang ingin melawat tapak Gua 

Harimau seperti para pelajar atau guru yang mengajar sejarah,  mereka perlu mendapat 

kebenaran terlebih dahulu daripada pihak penguasa.  Hal ini dikatakan demikian 

kerana, proses penyelidikan dan penggalian (excavasi) oleh para ahli arkeologi masih 

lagi dijalankan di kawasan tapak Gua Harimau.  Apabila kawasan tersebut sudah 

dibuka untuk komuniti awam, dikhuatiri artifak-artifak,  benda-benda atau tengkorak-

tengkorak yang ada di kawasan tapak Gua Harimau akan mengalami kerosakan. Oleh 

itu peraturan  yang jelas diperlukan seperti yang dikemukakan oleh responden 2, 5, 8, 

dan 18 sebagai berikut; 

“Setakat ini pelawat awam belum mendapat kebenaran untuk masuk 

ke kawasan Gua Harimau kecuali yang telah mendapat kebenaran 

daripada pihak kerajaan atau ahli arkeologi. Itupun terhad untuk 

kepentingan kajian sahaja.”  (Responden 2) 

 

“Setakat ini, kawasan Gua Harimau belum dibuka untuk komuniti 

awam kerana proses penyelidikan yang dilakukan oleh ahli 

arkeologi masih lagi dijalankan.” (Responden 5) 

 

“Menurut makluman daripada pemimpin kampung, setakat ini Gua 

Harimau belum boleh dilawati kecuali untuk tujuan penyelidikan.” 

(Responden 8) 

 

“Bagi kami penduduk Padang Bindu amat bersyukur kerana Gua 

Harimau wujud sebagai destinasi pelancongan tetapi seeloknya 

dibuat peraturan yang jelas. Sesiapa sahaja yang boleh datang ke 

Gua Harimau.  Tidak boleh sebarang orang datang, apatah lagi 

menurut informasi terdapat banyak benda bernilai di sana.” 

(Responden 18) 

 

Seterusnya kewujudan Gua Harimau sebagai destinasi pelancongan mendapat 

sokongan kuat daripada penduduk sama ada yang telibat secara langsung mahupun 

tidak pernah dilibatkan dalam perancangan mahupun pelbagai aktiviti di kawasan Gua 

Harimau.  Hal ini telah dinyatakan oleh responden 20, 23, 25, dan 27 sebagai berikut; 

“Terima kasih kepada pihak kerajaan yang telah memberi 

kebenaran kepada kami untuk berniaga di kawasan destinasi 

pelancongan Gua Putri. Harapan yang sama juga kalau Gua 

Harimau telah wujud sebagai destinasi pelancongan.” (Responden 

20) 

“Kami penduduk kampung Bedegung kerap dilibatkan dalam 

mesyuawat di pejabat kecamatan (daerah).” (Responden 23) 

 

“Meskipun kampung kami jauh dari Kampung Padang Bindu, 

Alhamdulillah pihak kerajaan masih kerap memberi maklumat dan 

melibatkan kami penduduk Suka Merindu dalam mesyuarat kalau 

ada rancangan membangunkan kawasan pelancongan Padang 

Bindu.” (Responden 25) 

 

“Dalam mesyuarat kami kerap d jemput. Kadang-kadang idea kami 

didengari dan kadang-kala tidak didengari oleh pihak kerajaan. 

Tetapi banyaklah yang tidak didengari. Ya, kami menurut saja apa-

apa yang dicadangkan oleh pihak kerajaan.” (Responden 27) 

 

Manakala, responden 28 dan 30 lebih fokus kepada peraturan yang harus dijalankan 

untuk menjadikan kawasan Gua Harimau lestari (kekal); 

“Setakat ini untuk sementara waktu Gua Harimau ditutup. Sesiapa 

yang mahu melihat kerangka asli, boleh melihat di Muzium sahaja 

tetapi harus mendapat kebenaran daripada pengerusi muzium.”  

(Responden 28) 

 

“Kerana kawasan Gua Harimau belum dibuka untuk awam, maka 

tidak dibenarkan orang lain masuk kecuali yang telah mendapat 

kebenaran daripada pihak arkeologi.” (Responden 30) 

 

5.8.3 Warisan budaya 

Keseriusan pihak kerajaan untuk menjadikan kampung padang Bindu menjadi salah 

satu destinasi pelancongan arkeologi, berpunca dari ditemukannya kerangka manusia 

pra-sejarah di Gua Harimau, maka pihak kerajaan di Daerah Ogan Komering Ulu yang 

disokong oleh Kementerian Kebudayaan Republik Indonesia, sejak tahun 2012, di 

kawasan pelancongan Gua Putri yang terletak berhampiran dengan kawasan tapak Gua 

Harimau telah dibina satu muzium arkeologi yang dinamakan Muzium si Pahit Lidah 

dan Gua Putri.  

 

Rajah 5. 5  UPTD Muzium si Pahit Lidah dan Gua Putri. 

Sumber: Kerja Lapangan, (Disember 2017). 

 

Setakat ini, benda-benda purbakala atau artifak-artifak yang ditemukan di Gua Harimu 

disimpan di dalam Muzium si pahit Lidah dan Gua Putri untuk sementara waktu. 

Selain itudaripada  pihak kerajaan pusat terhadap perkembangan pelancongan di 

kampung Padang Bindu, terutamanya dalam usaha untuk menyokong kewujudan Gua 

Putri dan Gua Harimau sebagai destinasi pelancongn arkeologi sangat serius.  Sejak 

tahun 2016, pihak kerajaan pusat telahpun membina satu lagi muzium yang lebih besar 

di kawasan Gua Putri berhampiran dengan Muzium Si Pahit Lidah dan Gua Putri.  

Setakat ini muzium arkeologi tersebut masih lagi dalam proses pembinaan dan 

dijangka akan selesai pada akhir tahun 2022. Beberapa pandangan dikemukakan oleh 

responden yang menyatakan amat menyokong kewujudan muzium di kawasan Gua 

Putri, sebagai berikut;  

“Alhamdulillah kini di Kampung Padang Bindu sudah dibina satu 

muzium arkeologi untuk menyimpan benda-benda atau artifak yang 

memiliki nilai sejarah terutamanya benda-benda yang ditemui di 

Gua Harimau.  Muzium ini boleh terus menjadi destinasi 

pelancongan warisan budaya.”  (Responden 9) 

 

“Ramai guru sejarah dan budaya melakukan lawatan ke Gua 

Harimau untuk melakukan penyelidikan mengenai tamadun 

manusia.” (Responden 10) 

 

“Sebagai ketua adat Kampung Padang Bindu, saya sangat 

menyokong kalau Gua Harimau mahu diwujudkan sebagai destinasi 

pelancongan sejarah dan Budaya.” (Responden 11) 

 

“Kalau pihak kerajaan mahu membangunkan muzium untuk 

menyimpan benda-benda sejarah atau artifak-artifak silakan sahaja 

tapi kalau mahu menyimpan kerangka saya tidak bersetuju.” 

(Responden 12) 

 

“Saya kerap dilibatkan dalam aktiviti pameran (exhibition) sejarah 

dan budaya. Benda-benda yang kami pamerkan adalah benda-

benda yang ditemui di Gua Harimau. Antaranya ialah replika 

kerangka manusia prasejarah.” (Responden 14) 

 

“Ya, eloklah saya bersetuju sahaja kalau Gua Harimau mahu 

diwujudkan sebagai destinasi pelancongan sejarah.” (Responden 

15) 

 

“Saya dengar banyak benda warisan budaya ditemui di Gua 

Harimau.  Seeloknya benda-benda tersebut disimpan di muzium.” 

(Responden 22) 

“Sebagai guru sejarah saya amat gembira dengan wujudnya 

muzium sejarah di Gua Putri kerana saya boleh membawa anak 

didik saya melihat secara langsung dan menjelaskan sejarah 

tamadun manusia.” (Responden 24) 

 

“Kami turut berasa gembira dan menyokong kuat kalau Gua 

Harimau wujud sebagai Tapak Sejarah dan budaya. Apatah lagi kini 

sudah ada muzium di Gua Putri.”   (Responden 26) 

 

“Ramai para ahli sejarah dan budaya datang ke Gua Harimau untuk 

melakukan penyelidikan tentang tamadun manusia. Alhamdulillah 

rumah kami kerap disewa untuk mereka bermalam. ” (Responden 

29) 

 

Untuk pembinaan muzium arkeologi yang masih dalam proses, hal tersebut tidak 

mendapat apa-apa halangan yang ketara kerana muzium itu dibina  di kawasan Gua 

Putri yang sudah menjadi milik pihak kerajaan. Sebahagian daripada penduduk 

tempatan turut terlibat dalam proses pembinaan muzium tersebut walaupun hanya 

sebagai tukang kayu atau tukang batu sahaja. Terdapat  juga mereka yang bekerja  

sebagai penjaga keselamatan. 

 

Rajah 5. 6 uzium Arkeologi di kawasan Gua Putri 

Sumber : Kerja Lapangan, (Disember 2017). 

Rajah 5. 7 Replika kerangka manusia prasejarah hasil temuan di Gua Harimau  

Sumber:  Kerja Lapangan, (Disember 2017). 

 

Menurut penjelasan Pengarah Pejabat Kebudayaan dan Pelancongan Daerah Ogan 

Komering Ulu, setelah pembinaan muzium arkeologi siap, diharapkan semua hasil 

penemuan yang berkaitan dengan arkeologi di rantau Pulau Sumatera akan dibawa dan 

dikaji di muzium arkeologi yang terdapat di kawasan Gua Putri.  Segala hasil 

penemuan tidak perlu lagi dibawa dan dikaji di Ibu Pejabat Penyelidikan Kebangsaan 

Republik Indonesia (ARKENAS) lagi. Hal ini demikian kerana semua kemudahan 

untuk penyelidikan telah sedia ada di muzium tersebut. Selain itu, kewujudan muzium 

arkeologi di kawasan Gua Putri akan memberikan manfaat yang besar kepada 

komuniti.  

 

Menurut Simanjuntak dan Octaviana (2012), penemuan kerangka manusia dan 

pelbagai artifak di kawasan Gua Padang Bindu merupakan warisan budaya masa 

lampau yang tidak ternilai harganya dan perlu dijaga dan dilestarikan.  Hal ini 

disebabkan penemuan tersebut ialah tinggalan sejarah yang boleh menghuraikan 

tamadun manusia masa lampau hinggalah sekarang. Oleh itu, cadangan pihak kerajaan 

untuk membangunkan kawasan tapak Gua Harimau sebagai destinasi pelancongan 

arkeologi merupakan keputusan yang sangat tepat kerana ia akan menjadi satu 

destinasi warisan budaya yang akan menarik kedatangan ramai pelancong.  

Kedatangan pelancong ke kawasan tersebut boleh memberikan impak positif bagi 

kemakmuran komuniti tempatan. Daripada hasil pemerhatian di lapangan kajian dan 

temu bual yang dilakukan penyelidik menemui pelbagai pandangan komuniti yang 

boleh menjadi tema baharu impak daripada polisi pihak kerajaan dalam usaha 

melibatkan komuniti sama ada dalam pelan mahupun proses pembangunan kawasan 

Gua Harimau sebagai destinasi pelancongan arkeologi.  Dapatan tersebut adalah bagi 

menjawab objektif kajian ke empat iaitu mengenal pasti impak polisi kerajaan daerah 

terhadap proses pembangunan pelancongan dengan melibatkan komuniti di kawasan 

Tapak Gua Harimau seperti yang digambarkan dalam Rajah 5.8. 

  

 

 

 

 

 

 

 

 

 

 

Rajah 5. 8 Impak polisi kerajaan daerah dalam usaha melibatkan komuniti dalam  

                 proses pembangunan pelancongan di Gua Harimau. 

 

 

5.9 Rumusan   

Daripada hasil kajian di lapangan kajian dan berasaskan penjelasan di atas, penyelidik 

boleh merumuskan bahawa penglibatan sebahagian penduduk tempatan terutamanya 

pemuka adat (pemimpin tempatan) sama ada dalam pelan mahupun membuat 

keputusan  proses pembangunan di kampung adalah sangat baik kerana penduduk 

kampung rasa dihargai. Oleh itu, sokongan daripada komuniti tempatan terutamanya 

penduduk Kampung Padang Bindu dalam setiap pembangunan amat besar. Pelbagai 

perbezaan pandangan daripada sebahagian komuniti  merupakan cabaran kepada pihak 

kerajaan untuk bertindak balas dengan bijak.  Pihak kerajaan  perlu membuat 

pertimbangan dengan bijak demi kepentingan kedua-dua pihak sama ada pihak 

kerajaan mahupun pihak komuniti tempatan.  

 

Selain itu, memandangkan hasil penemuan kerangka manusia prasejarah merupakan 

penemuan yang penting untuk ilmu pengetahuan terutamanya untuk perkembangan 

minda, maka pemuliharaan kerangka manusia dan artifak yang sedia ada amat 

menggalakkan penglibatan komuniti.  Hal ini demikian  kerana penglibatan komuniti 

tempatan ini juga boleh mengurangkan atau mengelakkan terjadinya perbezaan 

kepentingan (conflict of interest) antara pihak kerajaan dengan komuniti tempatan.  

Selain itu, keberkesanan pemuliharaan destinasi pelancongan boleh wujud apabila 

komuniti dilibatkan dalam setiap aktiviti pelancongan. Menurut Nirwandar (2014), 

pembangunan pelancongan dianggap berjaya jika membawa perubahan kepada 

kemakmuran komuniti. World Bank (1996) menakrifkan bahawa penglibatan 

komuniti dalam pembangunan di sesuatu kawasan mestilah dapat membaiki dan 

manaik taraf kualiti hidup komuniti terutamanya dalam pembasmian kemiskinan. 

Secara keseluruhan, hasil pemerhatian di lapangan kajian dan temu bual yang 

dilakukan,  penyelidik menemui percambahan tema hasil daripada penglibatan 

komuniti dalam proses pelan pembangunan Tapak Gua Harimau sebagai destinasi 

pelancongan arkeologi seperti yang digambarkan dalam Rajah. 5.13. 

  Rajah 5. 9 Percambahan tema daripada pengaruh penglibatan komuniti dalam 

proses pembangunan Tapak  Gua Harimau sebagai destinasi  

pelancongan arkeologi 

BAB ENAM  

 

PERBINCANGAN DAN KESIMPULAN 

6.1  Pengenalan  

Bahagian ini membincangkan dapatan daripada hasil kajian yang telah dijalankan 

berdasarkan objektif kajian. Perbincangan dimulakan dengan pendedahan pandangan 

komuniti terhadap penglibatan mereka dalam perancangan pembangunan.   

Perbincangan tentang proses penglibatan komuniti dalam membuat keputusan bagi 

pembangunan tapak Gua Harimau sebagai destinasi pelancongan, dan peluang 

perniagaan bagi komuniti serta pengaruh pembangunan tapak Gua Harimau terhadap 

pembasmian kemiskinan serta polisi kerajaan daerah dalam usaha melibatkan 

komuniti dalam proses pembangunan pelancongan turut dibincangkan.  Bab ini juga 

menghuraikan implikasi dan limitasi atau batasan kajian serta cadangan untuk kajian 

masa hadapan. 

 

6.2  Pandangan komuniti terhadap penglibatan dalam perancangan 

pembangunan tapak Gua Harimau sebagai destinasi pelancongan arkeologi 

Bagi menjawab objektif pertama kajian iaitu mengenal pasti pandangan komuniti 

terhadap penglibatan mereka dalam perancangan pembangunan tapak Gua Harimau 

sebagai destinasi pelancongan arkeologi penyelidik mendapati terdapat perbezaan 

pandangan responden tentang penglibatan komuniti dalam proses perancangan 

pembangunan tapak Gua Harimau sebagai destinasi pelancongan. Perbezaan 

pandangan ini menjadikan ia sebagai kategori atau tema baru tentang penglibatan 

komuniti dalam perancangan pembangunan Tapak Gua Harimau.  Komuniti berasa sangat 

gembira dengan wujudnya aktiviti di kawasan Tapak Gua Harimau.  Hal ini dikatakan 

demikian kerana selama ini penduduk tempatan takut atau tiada yang berani untuk datang ke 

kawasan Gua Harimau. Namun setelah ada aktiviti penerokaan dan penggalian di kawasan Gua 

Harimau oleh para arkeologi, rasa takut penduduk dapat ditangani. Hal ini bermaksud komuniti 

tempatan telah memiliki rasa keyakinan diri.  Impaknya penduduk tempatan amat gembira dan 

menyokong proses perancangan pembangunan Tapak Gua Harimau. Tambahan pula mereka 

kerap terlibat dalam aktiviti penggalian (excavasi) di Gua Harimau. Hal ini tentunya membuat 

komuniti tempatan berasa gembira dan dihargai kerana telah diberikan kepercayaan daripada 

pihak berkuasa untuk ambil bahagian dalam memulihara dan menjaga keaslian Gua Harimau. 

Selain itu pihak berkuasa juga sangat memperhatikan keperluan penduduk tempatan selama 

pengembangan Gua Harimau sebagai destinasi pelancongan.  Pandangan mereka, sebagai 

penduduk asli sangat diperhatikan oleh pihak berkuasa, sehingga kebanyakan penduduk berasa 

berpuas hati dengan keputusan ini. Dengan demikian, komuniti tempatan semakin menjaga 

amanah yang diberikan. 

 

Hal ini sejalan dengan kajian Page (2009), sesuai dengan pendekatan komuniti, dimana 

pendekatan tersebut sangat menekankan pada penglibatan komuniti secara kukuh dalam proses 

pengembangan pelancongan. Hal ini di sokong juga oleh Adiyoso (2009); Wearing and Donald 

(2002), dimana penglibatan komuniti disetiap tahapan pengembangan pelancongan merupakan 

komponen terpenting dan berkedudukan sama penting dengan pihak berkuasa dalam 

pengembangan perlancongan. Hal ini sebagai bukti bahawa pihak berkuasa dan komuniti 

bergerak bersama dalam pengembangan Gua Harimau.  

Ketika dilakukan temu bual, nampak sokongan yang semakin kukuh diperoleh daripada 

komuniti tempatan kerana beberapa penduduk tempatan berasa dihargai setelah dilibatkan dan 

diberi kepercayaan sebagai jururawat dan pegawai keselamatan di kawasan Gua Harimau.  

Komuniti tempatan juga menyatakan bahawa mereka memiliki keyakinan diri dan mahu 

terlibat dalam proses perancangan pembangunan Gua Harimau.  

 

Selari dengan pendapat Dwiningrum (2011), apabila komuniti diberi peluang untuk menyertai 

proses perancangan tanpa ada sebarang sekatan atau perasaan takut merupakan sokongan yang 

kukuh bagi menjayakan sebuah proses perancangan pembangunan pelancongan. Tambahan 

pula penglibatan komuniti tersebut telah menimbulkan komunikasi dua hala antara pihak 

berkuasa dengan komuniti tempatan sehingga memacu usaha mencapai kelestarian 

pembangunan (Kayat & Nor, 2006).  

 

Dapatan lain yang diperoleh sebagaimana yang telah dihuraikan pada bab 5 menerangkan 

bahawa dari sudut kepentingan ilmu pengetahuan penemuan kerangka manusia prasejarah di 

kawasan tapak Gua Harimau amat penting.  Hal ini dikatakan demikian kerana ia telah menarik 

ramai kalangan penyelidik sama ada dalam negeri mahu pun dari luar negara dengan pelbagai 

latar belakang disiplin ilmu untuk menyiasat dan mengkaji tamadun manusia prasejarah 

(Simajuntak, 2016).  

 

Kedatangan ramai pelancong menyebabkan komuniti di Kampung Padang Bindu berasa 

gembira, apatah lagi kalau pelancong bermalam.  Perkara ini disebabkan kadang kala 

pelancong memberi wang kepada pemilik rumah.  Selain itu, komuniti dapat bertukar-tukar 

pandangan tentang budaya dan bertemu bual dengan pelancong dari luar daerah. Oleh itu, 

komuniti tempatan amat bersyukur dengan adanya penerokaan dan penggalian (excavasi) di 



233 

kawasan Gua Harimau. Aktiviti tersebut memberikan keuntungan dari aspek ekonomi kepada 

komuniti tempatan malah boleh membongkar sejarah dan budaya masa lampau untuk 

pembentukan minda atau memberi ilmu pengetahuan kepada komuniti tempatan.  

 

Selain pandangan yang positif daripada beberapa responden berkaitan dengan rancangan pihak 

berkuasa yang ingin menjadikan kawasan Gua Harimau menjadi destinasi pelancongan 

arkeologi, penyelidik juga menemui pandangan yang berbeza daripada beberapa responden 

apabila dikaitkan dengan perspektif agama. Secara am komuniti tempatan bersetuju apabila 

kawasan Gua Harimau wujud sebagai kawasan pelancongan.  Namun mereka amat tidak 

bersetuju apabila terdapat aktiviti penggalian (excavasi) kerangka manusia di kawasan Gua 

Harimau. Mereka sudah tentu memiliki alasan yang kukuh sebab mereka tidak bersetuju. 

 

Dari hasil temu bual diperoleh beberapa pandangan yang berbeza, utamanya dari para alim 

ulama yang menyatakan tidak bersetuju dilakukan penggalian kubur di Kawasan Gua Harimau.  

Mereka menyatakan dalam ajaran agama Islam aktiviti menggali kubur ialah perbuatan yang 

diharamkan oleh Islam dan dikatakan berdosa. Hal ini selaras dengan dengan hadis Nabi 

Muhammad S.A.W, yang melaknat sesiapa sahaja yang telah menggali kubur sama ada kubur 

lelaki mahupun kubur perempuan. Tambahan pula kerangka yang ada di Gua Harimau tidak 

diketahui dari mana asal mulanya dan dibiarkan terbuka begitu sahaja. Oleh itu sesetengah 

penduduk tempatan terutamanya pemimpin agama tidak bersedia untuk terlibat dalam 

perancangan pembangunan Gua Harimau sebagai destinasi pelancongan arkeologi. Perbezaan 

pandangan dari para alim ulama ini menunjukkan bahawa perspektif agama menjadi suatu 

pandangan yang perlu dipertimbangkan.  Hal ini sekaligus menjadi cabaran kepada pihak 

kerajaan supaya perlu mengambil keputusan yang bijak dan usaha yang gigih untuk sentiasa 

mempertimbangkan setiap pandangan penduduk tempatan termasuk pandangan dari perspektif 

agama.  Dari sudut pandang ilmu,  tapak sejarah adalah penting dan boleh menjadi sumber 

pembentukan minda kepada generasi muda serta menjadi sumber kajian maklumat tentang 

sejarah dan identiti budaya masa lampau. Apabila dilihat dari sudut kepentingan pelancongan 

itu sendiri, warisan sejarah yang nyata merupakan salah satu elemen penting dalam 

pembangunan produk pelancongan yang boleh menyumbangkan ekonomi sesebuah negara 

sehingga dapat memberikan kemakmuran kepada komuniti. 

 

Pembangunan dan pengurusan pelancongan arkeologi di tapak Gua Harimau mengandungi 

nilai-nilai budaya, sejarah, agama dan tamadun manusia serta maklumat yang patut dipelihara.  

Oleh itu, pihak yang berkenaan seperti pakar arkeologi mempunyai kewajipan untuk 

memberikan kefahaman dan makna yang berkaitan dengan identiti sejarah, budaya, dan sosial 

kepada komuniti supaya mereka menjadi lebih faham dan mahu terlibat untuk memulihara 

benda atau objek yang memiliki nilai warisan (Ramelan et al., 2015). Hal ini dikatakan 

demikian kerana pengurusan pelancongan arkeologi bukan sahaja tanggungjawab kerajaan 

malah komuniti turut bertanggungjawab. Sebagaimana yang dinyatakan oleh Kayat dan Nor 

(2006), penglibatan ahli komuniti merupakan pemacu atau pendorong dalam usaha mencapai 

kelestarian pembangunan termasuklah mendidik mereka tentang projek pelancongan dan 

pentingnya melestarikan sumber komuniti serta membolehkan mereka berkongsi pengetahuan 

dari kawasan yang berbeza. Kenyataan ini disokong juga oleh Cole (2006) yang menjelaskan 

bahawa penglibatan komuniti merupakan proses pendidikan dan pemerkasaan penduduk.  

Perkongsian antara kerajaan dengan komuniti boleh membantu mengenal pasti masalah dan 

keperluan komuniti. Selain itu, penglibatan komuniti juga merupakan alat untuk mencapai 

tujuan dari aspek pembangunan yang diharapkan dan memberi manfaat kepada komuniti 

tempatan serta bukan hanya untuk orang luar sahaja (Pongponrat & Pongquan, 2007). 

Rasa keyakinan diri menyebabkan komuniti tempatan menyokong proses perancangan 

pembangunan tapak Gua Harimau dan mereka bersedia untuk dilibatkan. Kesediaan penduduk 

tempatan untuk terlibat dalam perancangan pembangunan tapak Gua Harimau sebagai destinasi 

pelancongan arkeologi adalah disebabkan mereka berasa dihargai sebagai penduduk kampung 

yang sekaligus merupakan pemilik kawasan. Sebahagian artifak yang dijumpai mmpunyai 

persamaan dengan benda-benda pusaka nenek moyang yang masih tersimpan dengan 

sebahagian penduduk. Selain itu penemuan ahli arkeologi boleh mendedahkan sejarah dan 

tamadun masa lalu. Daripada dapatan hasil kajian yang dilakukan oleh penyelidik secara am 

komuniti tempatan, kumpulan pemuliharaan dan komuniti lain dari kampung-kampung yang 

berhampiran dengan Kampung Padang Bindu mempunyai pandangan yang sangat positif 

tentang pelancongan arkeologi di kawasan Gua Harimau.  Hal ini dikatakan demikian kerana 

selain menambah pengetahuan sejarah, pelancongan arkeologi boleh menjadi jentera yang 

kukuh bagi pertumbuhan ekonomi di samping meningkatkan kualiti hidup komuniti tempatan 

jika dirancang dengan betul (Aas et al., 2005).  Jika terdapat komuniti yang tidak bersedia untuk 

terlibat dalam proses perancangan tapak Gua Harimau adalah disebabkan keterbatasan 

pengetahuan komuniti tentang pelancongan dan perkara yang berhubung kait dengan 

arkeologi. 

 

Selain itu, ditemui juga beberapa pandangan dari komuniti yang berasa bimbang  jika ramai 

pelancong daripada luar datang ke kampung mereka. Sebahagian penduduk kampung 

menyatakan bahawa pengaruh luar dapat merusak sendi-sendi kehidupan dan mereka berasa 

risau pengaruh dari pelancong yang datang dapat merubah norma dan budaya tempatan, 

mengingat para pelancong berasal dari kumpulan yang berbeza. Begitu juga  para ibu bapa 

sangat bimbang apabila kanak-kanak mereka salah dalam bergaul dengan para pelancong yang 

datang ke kampung tersebut.  Dan rasa bimbang yang dikemukakan oleh para ibu bapa, 

terhadap perkembangan kawasan Gua Harimau boleh  memberi impak negatif kepada 

komunitas tempatan atau penduduk kampung Padang Bindu dan kampung yang berhampiran,  

hal ini selaras dengan Model Doxey Iritation yang lebih menekankan kepada impak budaya 

sosial yang dapat menganggu komuniti tempatan, kerana dalam proses pencampuran atau 

asimilasi antara komuniti tempatan dan pelancong yang datang dapat mempengaruhi budaya 

dan sosial kehidupan komuniti tempatan.  

 

Hal ini disokong juga dengan kajian daripada Hari (1997) yang menyatakan bahawa sikap 

meniru tingkah laku para pelancong kerap berlaku, dan tingkah laku yang diikuti belum tentu 

sesuai dengan tata cara adat istiadat tempatan, Namun kerana ini dikatakan moden, maka 

tingkah laku tersebut ditiru tanpa mempertimbangkan akibatnya terhadap kehidupan sosial. 

Selain itu Robert (2009) juga menemukan adanya penyimpangan-penyimpagan sosial sebagai 

akibat dari masuknya pelancong sehingga memiliki potensi dapat menimbulkan patologi sosial 

seperti prostitusi, perdagangan ubat terlarang dan kegiatan-kegiatan yang menyimpan lainnya, 

sehingga dapat dikatakan munculnya nilai dan norma baru yang dapat merusak tatanan 

kehidupan komuniti di tempat pelancongan tersebut. 

 

Perkara ini terkait juga selaras dengan Model Cromton yang melihat impak terhadap 

pelancongan iaitu aspek sosial dan budaya, dimana selain kerangka manusia prasejarah yang 

telah berumur lebih dari 3000 tahun di Gua Harimau juga ditemui benda-benda bersejarah yang 

sebahagian ada kemiripan dengan benda pusaka dengan peninggalan nenek nenek moyang 

penduduk tempatan yang masih ada hingga kini.  Seterusnya, penduduk semakin percaya diri 

setelah mereka dilibatkan dalam aktiviti penerokaan Gua Harimau serta aktiviti arkeolog, 

seperti menjadi juru pelihara atau penjaga keselamatan. Mereka tidak takut lagi dating ke 

kawasan Gua Harimau termasuk kanak-kanak kini mulqai berani melawat secara persendirian. 

Penduduk tempatan juga dapat berinteraksi dengan pengunjung yang datang termasuk 

mempelajari budaya orang lain, sama ada daripada aspek adat mahupun budaya.  

 

6.3  Penglibatan komuniti dalam membuat keputusan bagi pembangunan tapak Gua 

Harimau  sebagai destinasi pelancongan arkeologi 

Objektif kedua dalam kajian ini adalah mengenal pasti penglibatan komuniti setempat dalam 

proses membuat keputusan bagi pembangunan tapak Gua Harimau sebagai destinasi 

pelancongan arkeologi. Menjawab objektif kajian kedua dan berdasarkan hasil temu bual 

dengan para responden menunjukkan pelbagai perbezaan tahap penglibatan komuniti dalam 

proses membuat keputusan proses pembangunan Gua Harimau sebagai destinasi pelancongan 

arkeologi. Hasil temu bual dengan beberapa responden didapati bahawa penglibatan penduduk 

tempatan dalam proses mengambil keputusan pada setiap rancangan pembangunan di kawasan 

Kampung Padang Bindu berada pada tahap yang rendah. Hal ini bermaksud tahap penglibatan 

komuniti berada pada aras minimum dalam proses membuat keputusan.  Dalam proses 

membuat keputusan pihak berkuasa mempunyai kuasa yang kukuh ketika membuat keputusan 

berbanding dengan komuniti setempat. Hal ini terjadi disebabkan oleh beberapa perkara seperti 

penyertaan yang pasif daripada komuniti.   

 

Pada saat dilakukan temu bual dengan beberapa responden didapati beberapa kenyataan 

bahawa mereka tidak pernah dilibatkan dalam mesyuarat mahupun bekerjasama dengan pihak 

penguasa. Jika mereka menyertai mesyuarat adalah disebabkan kerana mengikuti arahan 

daripada Ketua Kampung dan hanya jadi pendengar sahaja.  Mereka juga menjelaskan bahawa 

mereka pernah dijemput untuk menyertai mesyuarat tetapi hanya terhad sebagai pendengar 

sahaja dan tiada diberi kesempatan untuk menyampaikan idea atau pendapat. Jika mereka 

diberi peluang mengemukakan idea atau pendapat, idea dan pendapat mereka tidak pernah 

diambil kira, dan mereka menerima sahaja apapun keputusan yang diambil oleh pihak 

penguasa. Perkara ini bermakna keterlibatan komuniti dalam membuat keputusan masih 

kurang dan bersifat pasif. Kenyataan ini tentunya tidak selari dengan Tosun (1999), Aref dan 

Ma'rof (2008) yang menyatakan bahawa penglibatan komuniti akan memberi kesan dan 

pengaruh kepada kehidupan komuniti.   

 

Penglibatan komuniti yang bersifat pasif ini tentunya amat bertentangan dengan pendapat yang 

dikemukakan oleh Rahman (2010). Dalam tulisannya, beliau menyatakan bahawa penglibatan 

komuniti tempatan dalam proses membuat keputusan amatlah digalakkan kerana bukan sahaja 

menyumbangkan idea baharu, maklumat, analisis serta penyelesaian kepada sesuatu perkara 

sahaja, tetapi turut menyumbangkan pengetahuan, pandangan dan maklumat asas yang kerap 

kali dijadikan panduan oleh pihak kerajaan dalam menentukan sebarang keputusan atau 

tindakan yang akan diambil.  Hal ini bermaksud penglibatan komuniti secara aktif dalam 

membuat keputusan sesuatu perkara yang dicadangkan oleh pihak kerajaan dalam proses 

pembangunan amat penting.  

 

Merujuk pada tipologi penglibatan Arstein (1969) dan Pretty (1995), jenis penglibatan 

komuniti dalam membuat keputusan proses pembangunan di Kampung Padang Bindu dapat 

dikategorikan kepada penglibatan paksa dan penglibatan pasif. Penglibatan paksa berlaku 

apabila komuniti tempatan tidak memiliki alternatif pilihan sehingga harus menerima 

keputusan pihak berkuasa. Menurut Tosun (1999), penglibatan paksa terjadi kerana komuniti 

kerap dihadapkan dengan satu pilihan sahaja sehingga cenderung untuk menerima segala 

keputusan. Ia lebih didominasi oleh pihak luar berbanding komuniti setempat. Penglibatan atau 

penyertaan pasif ini terjadi kerana sebahagian penduduk tidak pernah dilibatkan secara 

langsung dalam proses membuat keputusan melainkan mereka hanya dimaklumkan sahaja atau 

komuniti hanya sebagai pendengar sahaja. Pihak berkuasa lebih menekankan pendapat 

profesional daripada luar (Pretty, 1995). Seterusnya, dapatan di lapangan kajian, penyelidik 

juga menemukan pandangan lain daripada responden yang ditemu bual.  Dalam proses 

membuat keputusan terjejas atau dipengaruhi kerana tidak adanya komunikasi dua hala antara 

pihak kerajaan dengan komuniti tempatan. Jika terdapat cadangan pembangunan di kampung 

mereka, perkara tersebut boleh berlaku secara tiba-tiba sahaja. Hal ini bermakna proses 

membuat keputusan hanya berlaku sepihak dan bukan hasil daripada keputusan bersama-sama 

antara pihak kerajaan dan komuniti tempatan.  

 

Keputusan yang sepihak ini kadang-kala menyebabkan komuniti menjadi kurang keyakinan 

diri dan menyebabkan penduduk kampung menjadi tidak peduli apa-apa yang sedang berlaku 

di persekitaran.  Perkara ini juga menyebabkan segala keputusan diserahkan kepada kepala 

(ketua) kampung.  Komuniti lebih banyak menerima sahaja semua keputusan daripada pihak 

kerajaan. Sepatutnya dalam proses membuat keputusan pembangunan pelancongan di kawasan 

Gua Harimau, komuniti tempatan dilibatkan secara aktif supaya dapat menimbulkan rasa 

kepunyaan dan turut memberikan sokongan yang kukuh dalam setiap projek pembangunan.  

Hal ini dikatakan demikian kerana kurangnya penglibatan komuniti dalam proses membuat 

keputusan untuk pembangunan pelancongan boleh menyebabkan kegagalan kerana tidak ada 

perkongsian, perkembangan mahupun program (Aref & Ma'rof, 2008).  

 

Mengikut Ibrahim (2008), penglibatan langsung komuniti sama ada dalam perancangan 

mahupun dalam aktiviti pembangunan terutamanya dalam membuat keputusan boleh 

merangsang semangat kepunyaan daripada ahli komuniti terhadap projek pembangunan itu 

sendiri.  Hal ini menjadikan komuniti rasa lebih dihargai sehingga akan lebih bertanggung 

jawab dalam menentukan kejayaan atau kegagalan sesebuah perancangan pembangunan. 

Seterusnya, faktor harga diri dalam komuniti juga merupakan satu motivasi punca komuniti 

mahu terlibat sama ada dalam perancangan mahupun dalam aktiviti pembangunan.  Hal ini 

dikatakan demikian kerana sebagai orang penting dan dihormati di kampung Padang Bindu 

mereka berasa dihargai, apatah lagi pendapat mereka didengari oleh pihak kerajaan.  

 

Seterusnya, penglibatan komuniti tempatan boleh memberi impak kepada pertukaran yang 

saling menguntungkan (simbiosis mutualisme) dengan memberi manfaat bagi kedua-dua pihak 

dan juga boleh menentukan kejayaan dan kelestarian pembangunan itu sendiri. Hal ini selari 

dengan kajian Suhermin (2014) yang mendapati bahawa individu secara sengaja dan gembira 

akan memberi manfaat kepada orang lain supaya pihak lain mempunyai kewajipan untuk 

membalas dengan memberi manfaat kepada pemberi. Seterusnya, Plantania dan Santisi (2016) 

mengemukakan bahawa penglibatan komuniti dalam perancangan dan pengambilan keputusan 

pembangunan suatu destinasi pelancongan menjadi faktor utama yang mempengaruhi kualiti 

dan tujuan. Ia juga akan memberikan kesan positif mahupun negatif bagi mewujudkan destinasi 

pelancongan. Berdasarakan huraian di atas, penyelidik telah menemui pelbagai alasan komuniti 

sama ada mahu terlibat mahupun tidak dalam membuat keputusan perancangan pembangunan 

kawasan Gua Harimau sebagai destinasi pelancongan arkeologi. Walau bagaimanapun, satu 

perkara yang perlu menjadi pertimbangan  pihak Kerajaan dalam pelan pembangunan di 

kawasan Gua Harimau ialah setakat ini sebahagian kawasan di persekitaran Gua Harimau 

masih lagi dimiliki oleh penduduk. Meskipun penduduk tempatan terutamanya pemilik ladang 

kopi dan ladang getah telah bersedia dan menyokong Gua Harimau menjadi kawasan 

pelancongan, sebaiknya pihak kerajaan harus berusaha untuk membeli atau memiliki kawasan 

persekitaran kawasan Gua Harimau.  Tindakan ini seperti apa yang telah dilakukan di kawasan 

Gua Putri supaya pelan pembangunan selanjutnya tiada mendapat halangan dan dapat 

menghindarkan tenjadinya konflik kepentingan (conflict of interest) antara pihak kerajaan 

dengan komuniti tempatan. 

6.4  Peluang  perniagaan   bagi  komuniti  serta pengaruh pembangunan tapak gua 

harimau terhadap pembasmian kemiskinan  

Perbincangan berikutnya adalah bagi menjawab objektif kajian ketiga iaitu mengenal pasti 

peluang perniagaan kepada komuniti serta pengaruhnya terhadap pembasmian kemiskinan 

apabila pembangunan tapak Gua Harimau dilakukan untuk menjadi destinasi pelancongan 

arkeologi. Untuk menjawab objektif kajian ketiga ini, berdasarkan hasil temu bual yang 

dilakukan, penyelidik menemui beberapa perkara yang boleh menjadi pandangan atau tema 

positif kepada komuniti tempatan tentang peluang perniagaan serta pengaruhnya terhadap 

pembasmian kemiskinan apabila pembangunan tapak Gua Harimau menjadi destinasi 

pelancongan arkeologi. Kebanyakan penduduk tempatan di Kampung Padang Bindu 

melakukan aktiviti sebagai petani tanaman kopi dan penoreh getah. Manakala, aktiviti lain 

lebih banyak dihabiskan dengan tinggal di rumah sahaja. Oleh itu, keinginan pihak kerajaan 

untuk menjadikan kawasan Gua Harimau sebagai destinasi pelancongan arkeologi disambut 

dengan gembira dan disokong kuat oleh komuniti.  Hal ini disebabkan mereka menyedari 

banyak manfaat yang boleh didapati apabila tapak Gua Harimau dijadikan sebagai destinasi 

pelancongan. Antaranya adalah mereka akan mendapat pekerjaan baharu dan secara automatik 

akan mengurangkan pengangguran.   

 

 

Banyak peluang pekerjaan yang boleh diperoleh komuniti.  Sebagai contohya komuniti boleh 

melakukan aktiviti perniagaan, menjadi pengerusi, jurupelihara, pemandu pelancong, dan 

pengawal keselamatan kawasan destinasi pelancongan. Melalui peluang pekerjaan tersebut 

akan memberi impak kepada peningkatan pendapatan masyarakat. Daripada pelbagai 

pandangan responden di atas, boleh disimpulkan bahawa keinginan pihak kerajaan yang 

bercadang untuk membangunkan kawasan Gua Harimau sebagai destinasi pelancongan 

amatlah disokong.  Hal ini dikatakan demikian kerana penduduk tempatan berharap boleh 

mendapatkan pekerjaan baharu dan secara automatik akan mengurangkan pengangguran di 

Kampung Padang Bindu dan beberapa Kampung yang berhampiran. Selain boleh memberikan 

peluang pekerjaan sehingga mengurangkan pengangguran kepada komuniti tempatan, impak 

daripada wujudnya Gua Harimau sebagai destinasi pelancongan arkeologi juga memberikan 

kesan pada pengurangan kemiskinan. Hal ini selari dengan beberapa keinginan daripada 

komuniti yang bercadang akan membuat kedai makanan, kedai cenderahati, dan perkhidmatan 

pemandu pelancongan, sehingga jika penduduk tempatan dapat bekerja, maka pendapatan 

mereka akan meningkat dan memenuhi keperluan keluarga. Pandangan ini juga disokong 

pendapat Latif (2011) bahawa penglibatan komuniti yang diberikan oleh pihak berkuasa sangat 

diperlukan dengan memberi peluang kepada komuniti untuk berusaha. Menurut Pitane (2002), 

kemiskinan merupakan kes nasional, serantau, dan global yang tidak boleh dibiarkan, Oleh itu, 

bagi negara membangun termasuk Indonesia, perkembangan pelancongan semakin digalakkan. 

Hal ini kerana industri pelancongan pada masa sekarang ini bagaikan jentera penggerak 

ekonomi dan salah satu industri terbesar.  Industri pelancongan menjadi sektor pilihan utama 

dalam pembangunan ekonomi. Pandangan ini disokong oleh Umar (2015) yang menyatakan 

bahawa pelancongan merupakan sektor ekonomi secara ketara berkembang di sebahagian besar 

negara dengan kadar kemiskinan yang tinggi dan luas.   

 

Banyak manfaat yang telah diperoleh komuniti tempatan dengan pembinaan kawasan destinasi 

pelancongan termasuk pembangunan destinasi pelancongan di kawasan Kampung Padang 

Bindu. Contohnya, ramai suri rumah boleh mengambil peluang untuk meningkatkan ekonomi 

dengan menjana pendapatan melalui aktiviti jualan pelbagai jenis makanan dan kraftangan. 

Beberapa golongan Belia juga menjelaskan bahawa mereka amat gembira kerana boleh 

berniaga dan terlibat dalam aktiviti di kawasan destinasi pelancongan seperti di kawasan 

pelancongan Gua Putri yang sudah wujud lebih awal di Kampung Padang Bindu. Selain aktiviti 

perniagaan, manfaat lain yang didapati daripada pembangunan Gua Harimau sebagai destinasi 

pelancongan arkeologi ialah penduduk tempatan memperoleh keuntungan sewaan rumah 

mereka.   

 

Beberapa pandangan di atas disokong oleh kajian Gretzel et al. (2004) di Illinos Universiti 

Amerika dan Soebiyantoro (2009) menyatakan bahawa layanan kemudahan pelancongan 

merupakan salah satu kunci untuk meningkatkan jumlah pelancong kesuatu daerah. Pelayanan 

dimaksud oleh Gretzel ini antaranya iaitu menyediakan rumah makan dan sarana transportasi. 

Hal ini menunjukkan bahawa layanan kemudahan sangat diperlukan oleh para pelancong demi 

meningkatkan jumlah pelancong yang datang ke daerah tersebut. 

 

Berdasar pelbagai penjelasan di atas, boleh disimpulkan bahawa kewujudan Gua Harimau 

sebagai destinasi pelancongan arkeologi telah memberikan impak yang positif kepada komuniti 

tempatan kerana telah membawa perubahan kepada ekonomi sama ada komuniti Kampung 

Padang Bindu mahupun komuniti kampung-kampung yang berhampiran. Selari dengan kajian 

Talib et al. (2009) yang menyatakan bahawa aktiviti pelancongan bakal memberikan pengaruh 

yang besar dan sekaligus membawa perubahan terhadap aspek sosio ekonomi dan fizikal 

komuniti tempatan. Kejayaan pelancongan tidak hanya menjadikan sasaran utama menarik 

pelancong luar negara sahaja untuk datang, tetapi lebih untuk mengembangkan peluang bagi 

komuniti untuk meningkat lebih maju (Nirwandar, 2014). Penduduk tempatan menikmati 

faedah ekonomi akibat wujudnya pelancongan seperti yang telah dihuraikan di atas. Dalam erti 

kata lain, impak daripada pelancongan boleh meningkatkan tahap kualiti hidup penduduk 

tempatan (Puczko & Smith, 2011), 

 

 



244 

Memandangkan destinasi pelancongan Gua Harimau masih baharu, maka kesan positif lebih 

dirasai berbanding dengan kesan negatif. Apatah lagi, kewujudan Gua Harimau dirasai 

komuniti tempatan telah memberikan tambahan ilmu pengetahuan baharu.  Selain itu Gua 

Harimau telah merangsang pelancong sejarah untuk tahu lebih jauh tentang keberadaan 

manusia prasejarah di Gua Harimau sehingga secara tidak langsung telah menjadikan kawasan 

Kampung Padang Bindu semakin terkenal dan  dikunjungi  oleh pelancong sama ada dari dalam 

negeri mahupun dari luar negara dengan pelbagai latar belakang.  Responden 6 dan 13, 

menyatakan bahawa mereka amat bersyukur kerana impak daripada penerokaan dan 

penggalian kerangka manusia prasejarah,  artifak serta benda-benda sejarah di Gua Harimau 

telah memberikan tambahan ilmu pengetahuan sama ada kepada  golongan belia mahupun 

golongan tua.  

 

Walau bagaimanapun hasil kajian juga menemui ada sebahagian penduduk kampung  yang 

tidak terlibat atau sengaja tidak menunjukkan minat untuk terlibat langsung dalam pelbagai 

aktiviti pelancongan.  Hal ini disebabkan mereka  tidak memiliki kemahiran dalam 

pelancongan dan  sebahagian daripada mereka tinggal jauh dari kawasan pelancongan. 

Kesimpulannya berdasarkan perbincangan di atas, penyelidik boleh menjawab objektif kajian 

ketiga dan mendapati  bahawa kewujudan tapak Gua Harimau boleh memberikan pengaruh 

positif dan manfaat kepada komuniti tempatan.  Tapak Gua Harimau mewujudkan peluang 

pekerjaan baharu yang dapat meningkatan ekonomi sehingga boleh mengurangkan kemiskinan 

seperti apa yang telah diperoleh komuniti daripada Gua Putri yang telah wujud lebih awal 

sebagai destinasi pelancongan.  Hal ini sekaligus mampu meningkatkan potensi untuk 

mempromosikan kedatangan lebih ramai lagi pelancong datang melawat ke kawasan Kampung 

Padang Bindu. Namun perlu disedari bahawa untuk meningkatkan ekomomi serta pembasmian 

kemiskinan di Kampung Padang Bindu tidak hanya bergantung pada daya tarikan destinasi 

pelancongan sahaja, tetapi juga bergantung pada kesediaan komuniti tempatan menerima dan 

melayan para pelancong yang datang. Malah kesediaan penduduk tempatan ini juga merupakan 

satu sokongan moral terhadap sektor pelancongan. 

 

penglibatan komuniti juga membawa makna komuniti mengambil bahagian dalam proses 

penentuan arah, strategi dan pembangunan polisi kerajaan yang secara langsung memberi 

kesan kepada kehidupan komuniti itu sendiri (Sumarto, 2004). Mengikut temuan sebelumnya, 

Kala dan Bagri (2018) menyatakan bahawa, penglibatan komuniti di dalam program 

pembangunan akan turut menyumbang kepada tujuan pembangunan, antaranya; berkongsi hal 

pembiayaan projek, kecekapan projek, menambah baik keberkesanan projek, membina kapasiti 

penerima dan meningkatkan keusahaan.  

 

Keberadaan kawasan Gua Harimau sebagai tujuan pelancongan dapat memberi impak kepada 

kesejahteraan komuniti. Hasil kajian menunjukkan bahawa responden atau penduduk 

Kampung Padang Bindu dan kampung yang berhampiran bersetuju untuk menjadikan Gua 

harimau sebagai destinasi pelancongan dan berkeinginan membuka kedai makan dan kraf 

tangan untuk menambah pendapatan. Ini berkait rapat dengan Model Cromton bahawa tujuan 

pelancongan akan memberi impak kepada ekonomi komuniti. Adanya pelan pembangunan 

kawasan destinasi pelancongan Gua Harimau akan dapat mengurangkan pengangguran 

komuniti tempatan, kerana sebahagian penduduk tempatan sudah dapat bekerja sebagai juru 

pelihara, penjaga keselamatan dan sebagai pemandu pelancongan, serta memberi peluang 

untuk membuka usaha perniagaan agar memperoleh pendapatan. Perancangan dan proses 

pembangunan kawasan Gua Harimau telah merangsang wujudnya aktiviti ekonomi seperti 

adanya kedai kopi, kedai makanan termasuk adanya perkhidmatan angkutan kepada pelancong, 

dan lainnya. Dalam model Cromton ini, menunjukkan, bahawa aktiviti ekonomi memiliki 

potensi dalam pengembangan pelaburan dan perniagaan di daerah tersebut jika jumlah 

pelancong terus meningkat.  

 

Hasil temubual juga mendapati bahawa komuniti tempatan amhupun penduduk yang tinggal di 

kampung berhampiran amat berkeinginan untuk membuka kedai makan yang belum tersedia 

termasuk kedai kraf tangan sebagai souviner bagi para pelancong yang datang, dengan tujuan 

untuk meningkatkan ekonomi dan pendapatan mereka. 

 

6.5  Impak polisi  kerajaan  daerah  dalam  usaha  melibatkan  komuniti dalam proses 

pembangunan pelancongan   

Objektif keempat dalam kajian ini adalah mengenal pasti impak polisi kerajaan daerah terhadap 

proses pembangunan pelancongan dengan melibatkan komuniti di kawasan Tapak Gua 

Harimau. Umar (2015) dalam kajiannya menyatakan bahawa bagi negara-negara yang sedang 

membangun, untuk memacu pembangunan ekonomi dengan suatu pertumbuhan yang 

seimbang, pelancongan diharapkan dapat memainkan peranan yang tertentu dan boleh 

dijadikan sebagai pemangkin untuk pembangunan sektor-sektor lain secara berperingkat. 

Seterusnya, pembangunan destinasi pelancongan dikatakan berjaya apabila telah memiliki tiga 

perkara iaitu tarikan, kemudahan dan kebolehcapaian. Ketiga-tiga perkara ini perlu disediakan 

kerana akan memberikan impak kepada pelancong sama ada pelancong akan berpuas hati atau 

tidak setelah melawat sesuatu kawasan destinasi pelancongan (Nirwandar, 2014). Oleh itu, 

pembangunan pelancongan di sesuatu kawasan perlu mempertimbangkan kepentingan 

komuniti tempatan. Proses pembangunan perlu dirancang secara menyeluruh, sehingga 

mempoleh  manfaat yang optimum bagi komuniti sama ada dari segi ekonomi, sosial mahupun 

budaya (Salah & Cooper, 2003).  

 

Bagi menjawab objektif kajian keempat, hasil daripada kajian di lapangan, di dapati objek 

pelancongan tapak Gua Harimau setakat ini boleh dikatakan belum dibangunkan secara 

optimum. Hal ini demikian kerana kemudahan serta fasiliti yang dapat menyokong 

pembangunan tapak Gua Harimau masih sangat kurang.  Sebagai contoh,  jalan menuju lokasi 

tapak Gua Harimau belum sempurna kerana masih perlu melintasi ladang kopi mahupun ladang 

getah milik penduduk. Seterusnya, tempat penginapan untuk pelancong, sarana atau 

kemudahan maklumat, lokasi tempat letak kereta dan bas juga belum tersedia, sehingga jika 

ada pelancong yang datang mereka harus meletakkan kereta di pinggir jalan. Oleh itu, untuk 

memberi kemudahan kepada pengunjung menuju kawasan Gua Harimau, perlu dilakukan 

usaha-usaha yang serius seperti menyediakan kemudahan terutamanya jalan menuju ke 

kawasan tersebut.  Hasil temu bual yang dijalankan dengan responden 3 menyatakan  bahawa 

infrastruktur jalan menuju Gua Harimau masih belum sempurna. Malahan tanah pun masih lagi 

menjadi milik penduduk tempatan. Hal ini sudah tentu harus menjadi perhatian utama oleh  

pihak kerajaan.  

 

Menjawab pandangan daripada responden 3, peranan pihak kerajaan amatlah penting.  Hal ini 

selari dengan pandangan Mohamed (2008) serta  Krisnha dan Andini (2014) yang menjelaskan 

bahawa pihak kerajaan mempunyai peranan penting untuk memajukan industri pelancongan.  

Peranan pihak kerajaan  antaranya menyediakan infrastruktur dan kemudahan lain bagi 

pelancong seperti lebuh raya untuk sampai ke destinasi pelancongan.  Oleh itu seperti yang 

dikemukan kan oleh responden 3, pihak kerajaan Ogan Komering Ulu melalui Pejabat 

Pelancongan telah meminta pihak Kecamatan(daerah) untuk mendekati dan berunding dengan 

beberapa orang pemilik ladang kopi supaya bersedia menjual sebahagian daripada ladang 

mereka bagi tujuan pembinaan laluan pejalan kaki (footpath).  Seterusnya, sebagaimana yang 

dikemukakan oleh responden 1, sejak penemuan kerangka manusia di Gua Harimau, maka 

kawasan gua ini akan dibina menjadi kawasan objek pelancongan sejarah. Tetapi setakat ini, 

kawasan Gua Harimau belum dibuka untuk komuniti awam. Kalaupun ada pelancong yang 

akan melawat Gua Harimau,  mereka mesti mendapatkan kebenaran terlebih dahulu daripada 

pihak kerajaan. 

 

 

Makluman surat kebenaran ini merupakan peraturan yang perlu dilaksanakan untuk 

mengingatkan pengunjung bahawa proses penyelidikan yang dilakukan oleh ahli arkeologi 

masih lagi dijalankan. Selain itu, peraturan ini digunakan untuk melindungi artifak dan benda-

benda hasil temuan di Gua Harimau yang masih terdapat di dalam kawasan penyelidikan agar 

tidak dirosakkan oleh pelawat atau orang awam yang tidak bertanggung jawab. Hal ini juga 

untuk mengingatkan pengunjung bahawa  artifak atau benda-benda tersebut memiliki nilai 

sejarah dan budaya yang amat tinggi terutamanya dalam usaha mendedahkan sejarah dan 

tamadun manusia sama ada manusia masa lampau mahupun manusia masa kini. Berbicara 

tentang sejarah dan warisan budaya, kewujudan tapak Gua Harimau menjadi perhatian yang 

serius oleh pihak kerajaan Ogan Komering Ulu.  Usaha-usaha yang telah dijalankan oleh pihak 

kerajaan Ogan Komering Ulu melalui Pejabat Pelancongan bagi menjadikan kawasan 

Kampung Padang Bindu sebagai destinasi pelancongan sejarah amat disokong oleh pihak 

Kementerian Kebudayaan Republik Indonesia.  

 

 

Sejak tahun 2012, satu muzium yang dinamakan Muzium si Pahit Lidah dan Gua Putri telah 

dibina di kawasan pelancongan Gua Putri yang terletak berhampiran dengan kawasan tapak 

Gua Harimau.  Setakat ini, benda-benda purbakala atau artifak-artifak yang ditemukan di Gua 

Harimau untuk sementara waktu disimpan di dalam Muzium si pahit Lidah dan Gua Putri ini. 

Sokongan serius pihak kerajaan pusat terhadap perkembangan pelancongan di Kampung 

Padang Bindu terutamanya dalam usaha untuk menyokong kewujudan Gua Putri dan Gua 

Harimau sebagai destinasi pelancongn arkeologi terserlah apabila pihak kerajaan pusat 

telahpun membina satu muzium lagi yang lebih besar di kawasan Gua Putri berhampiran 

dengan Muzium Si Pahit Lidah dan Gua Putri pada tahun 2016.  Setakat ini muzium arkeologi 

tersebut masih lagi dalam proses pembangunan dan dijangka akan selesai pada akhir tahun 

2022. Diharapkan dengan kewujudan  Muzium si Pahit Lidah dan muzium arkeologi Gua 

Harimau akan menjadi salah satu destinasi pelancongan warisan budaya yang akan 

memberikan manfaat besar sama ada kepada pihak kerajaan mahupun komuniti tempatan.  Hal 

ini demikian kerana kewujudan kedua-dua muzium tersebut merupakan muzium sejarah kedua 

besar  di Indonesia terutamanya di Pulau Sumatera.   

 

Hasil pemerhatian di lapangan, pembangunan muzium arkeologi setakat ini masih dalam 

proses pembinaan dan sebahagian daripada penduduk tempatan turut terbabit dalam proses 

pembangunan muzium tersebut walaupun terhad  sebagai tukang kayu,  tukang batu mahupun 

sebagai penjaga keselamatan sahaja. Manakala sokongan kuat yang lain datang daripada pihak 

kerajaan pusat melalui Kementerian Kebudayaan Republik Indonesia yang bekerjasama 

dengan Pusat Penyelidikan Arkeologi Kebangsaan Republik Indonesia.  Dalam usaha 

memperkenalkan kewujudan Gua Harimau, maka pada tahun 2016 dan 2018 telah dijalankan 

satu aktiviti di kawasan Gua Harimau dengan tajuk ‘Rumah Peradaban’.  Aktiviti Rumah 

Peradaban tersebut melibatkan murid-murid sekolah dan sebahagian guru yang mengajar 

pelajaran sejarah, seperti yang di tampilkan pada Rajah. 6.1.  

 

Rajah 6. 1 Aktiviti Rumah Peradaban di Gua Harimau 

Sumber: Pusat Penyelidikan Arkeologi Kebangsaan Republik Indonesia (2016, 2018) 

Menurut penjelasan Pengarah Pejabat Kebudayaan dan Pelancongan Daerah Ogan Komering 

Ulu, aktiviti Rumah Peradaban amat positif kerana secara langsung dapat memberikan 

pengetahuan dan pembangunan minda kepada para pelajar dan guru sejarah tentang tamadun 

manusia. Seterusnya, setelah pembangunan muzium arkeologi siap, diharapkan semua hasil 

penemuan yang berkaitan dengan arkeologi di rantau Pulau Sumatera akan di bawa dan dikaji 

di muzium arkeologi yang terdapat di kawasan Gua Putri dan tidak perlu lagi dibawa dan dikaji 

di Ibu Pejabat Penyelidikan Kebangsaan Republik Indonesia (ARKENAS) lagi. Hal ini 

disebabkan semua kemudahan untuk penyelidikan telah disediakan di muzium tersebut.  

 

Menurut pandangan Simanjuntak dan Octaviana (2012), penemuan kerangka manusia dan 

pelbagai artifak di kawasan Gua Padang Bindu merupakan warisan budaya masa lampau yang 

tidak ternilai harganya yang perlu dijaga dan dilestarikan.  Al ini dikatakan demikian kerana 

kerangka manusia dan pelbagai artifak tersebut merupakan tinggalan sejarah yang boleh 

menghuraikan tamadun manusia masa lampau hinggalah sekarang.  Oleh itu, keinginan pihak 

kerajaan yang bercadang untuk membangunkan kawasan tapak Gua Harimau sebagai destinasi 

pelancongan arkeologi merupakan keputusan yang sangat tepat kerana ia akan menjadi satu 

kawasan destinasi warisan budaya yang akan menarik kedatangan ramai pelancong.  

Kedatangan ramai pelancong akan memberikan impak bagi kemakmuran komuniti tempatan. 

Tambahan pula, perkembangan warisan budaya menjadi satu tarikan pelancongan yang 

membawa keuntungan ekonomi dan budaya yang saling melengkapi. Aset warisan budaya 

sama ada dalam bentuk peninggalan sejarah mahupun pelbagai amalan ritual dan kepercayaan 

sangat berpotensi untuk dijadikan komoditi ekonomi. Oleh itu, peranan pihak kerajaan amat 

diperlukan terutamanya dalam perancangan dan pembangunan serta pemuliharaan warisan 

budaya tanpa mengubah makna sesuatu warisan budaya. 

Menurut Halumiah et al. (2014) yang disokong juga oleh Platania dan Santisi (2016), 

penglibatan pelbagai pihak yang berkepentingan dalam pembangunan pelancongan diharap 

mampu memberi sumbangan dalam usaha pemuliharaan alam sekitar, pelestarian budaya 

tempatan, serta dapat mempengaruhi sikap, rasa dan tingkah laku pelancong dan penduduk 

yang tinggal di sekitar kawasan pelancongan. Oleh itu, penglibatan komuniti yang aktif dengan 

disokong oleh polisi kerajaan dalam pelbagai aktiviti pelancongan akan menyokong 

peningkatkan kesejahteraan komuniti. Hal ini selari dengan kajian Johan (2005) yang 

mendapati bahawa komuniti tempatan dan pihak kerajaan perlulah memainkan peranan yang 

agresif bagi memastikan matlamat yang ditetapkan tercapai.  

 

Peranan polisi kerajaan perlu digalakkan bersama dan mengikut kehendak (common will) 

komuniti. Hal ini selari dengan kajian Manalu et al. (2013) yang menunjukkan bahawa aspek 

yang penting dalam pembangunan pelancongan adalah sama ada terdapat kehendak bersama 

komuniti untuk mengembangkan pelancongan di persekitaran.  Hal ini kerana persepsi 

penduduk tempatan ke arah matlamat itu akan mempunyai impak yang ketara terhadap 

kepuasan hidup mereka (Nawijn & Mitas, 2012; So & Nunko, 2015). Oleh itu, salah satu 

dapatan kajian dalam hubungannya dengan pertukaran sosial ialah penglibatan komuniti 

tempatan dalam pembangunan destinasi pelancongan memerlukan hubungan kerjasama yang 

saling menguntungkan antara komuniti tempatan, pihak berkuasa dan pelancong seperti Rajah 

6.2 berikut. 

Rajah 6.2 Hubungan yang saling menguntungkan berdasarkan teori pertukaran sosial 

 

Persamaan persepsi antara pihak kerajaan dan komuniti tempatan dalam pembangunan 

pelancongan akan menyebabkan berlakunya hubungan sosial yang saling menguntungkan.  

Kajian ini disokong oleh McGehee et al. (2014) di Carolina, United States yang mendapati 

bahawa hubungan sosial antara komuniti dan kerajaan ialah faktor utama berlakunya 

pergerakan antara kawasan asal dengan kawasan yang akan dikunjungi oleh pelancong. 

Tindakan pelancong juga dipergaruhi oleh faktor tarikan ekonomi, politik dan sumber manusia. 

Merujuk pada teori pertukaran sosial yang merangkumi unsur sebab dan akibat, pengorbanan 

dan keuntungan (Amal, 2013), maka dapat dikatakan bahawa hubungan pihak kerajaan atau 

pihak berkuasa dengan komuniti ialah proses komunikasi untuk mencapai matlamat atau 

keperluan. Polisi kerajaan dalam proses pembangunan pelancongan dengan melibatkan 

komuniti memerlukan komunikasi yang baik kerana terdapat hukum sebab akibat, 

pengorbanan serta keuntungan yang akan diperoleh kedua-dua pihak (pihak kerajaan dan 

komuniti).   

 

Sebagai negara yang sedang membangun, setiap perancangan pembangunan perlu dirancang 

secara menyeluruh dan mampu mengintegrasikan kepentingan pihak kerajaan dengan 

Komuniti  Tempatan  

dengan Pelancong / 

berkepentingan 

Komuniti Tempatan  

dengan Pihak 

Berkuasa 

Pihak berkuasa dengan 
pelancong/ berkepentingan 

Hubungan yang saling 

menguntungkan 

(simbiosis mutualisme) 

kepentingan komuniti tempatan.  Oleh itu, polisi kerajaan daerah akan menentukan sama ada 

berjaya atau tidak berjaya sesuatu pembangunan yang telah dicadangkan.  Sebagaimana telah 

dijelaskan sebelumnya, sebagai destinasi pelancongan yang baharu dan belum dibuka untuk 

komuniti awam kerana aktiviti penggalian (excavation) masih lagi dijalankan oleh para 

arkeologi, perhatian dan keprihatinan pelbagai pihak sama ada pihak kerajaan, komuniti 

tempatan mahupun pihak berkepentingan amat diperlukan.   Oleh itu, koordinasi atau 

penyelarasan dan komunikasi antara pihak yang memiliki kepentingan dengan aktiviti 

pelancongan sangat digalakkan terutamanya komuniti tempatan yang berhampiran dengan 

kawasan Gua Harimau harus dilibatkan secara optimum.  Jika komuniti dilibatkan, sama ada 

dalam proses perancangan pembangunan mahupun aktiviti pelancongan yang ada di 

persekitaran kampung mereka, komuniti akan berasa dihargai dan pastinya mereka turut 

bertanggung jawab serta memberikan sokongan yang kuat dalam setiap aktiviti pelancongan.  

Kenyataan yang dikemukakan oleh salah seorang penduduk (responden 19) yang tinggal 

berhampiran dengan kawasan Gua Harimau menyatakan bahawa dia mahu memberi dan 

mengikhlaskan sebahagian daripada tanah ladang kopi miliknya jika pihak kerajaan membina 

infrastruktur jalan menuju kawasan Gua Harimau. Pembangunan pelancongan di suatu daerah 

harus mampu menyelesaikan pelbagai masalah sama ada kemiskinan, jurang sosial mahupun 

pengangguran dan sebagainya.  Polisi pihak kerajaan memainkan peranan pada ketika ini. 

Pihak kerajaan mempunyai peranan penting untuk memajukan industri pelancongan sama ada 

menyediakan pelbagai kemudahan mahupun turut mengambil bahagian dalam usaha 

mempromosikan pelbagai tarikan pelancongan bagi menarik kedatangan ramai pelancong.  

 

6.6  Implikasi Kajian    

Daripada hasil kajian yang telah dijalankan memberikan implikasi sama ada secara teori 

mahupun secara pengurusan.  Implikasi ini diperlihatkan melalui penglibatan komuniti 

terhadap pembangunan kawasan tapak Gua Harimau sebagai destinasi pelancongan arkeologi.  

6.6.1 Implikasi teoritikal 

Kajian ini menerokai dan mengenal pasti tentang penglibatan komuniti dalam pembangunan 

tapak Gua Harimau sebagai destinasi pelancongan arkeologi. Beberapa kajian yang berhubung 

kait dengan penglibatan komuniti telah banyak dilakukan oleh ramai penyelidik sebelum ini.  

Namun kajian yang berhubung kait dengan kes berkenaan, iaitu tentang penglibatan komuniti 

dalam pembangunan Gua Harimau sebagai destinasi pelancongan belum ada penyelidik yang 

melakukan kajian.  Merujuk teori pertukaran sosial yang dikemukakan oleh Blau (1964) yang 

menunjukkan bahawa individu yang menerima manfaat akan memberi ganjaran dalam bentuk 

yang lebih baik lagi. Manfaat yang diterima akan membuatkan seseorang gembira dan rasa 

dihargai. Pertukaran sosial antara komuniti dan pelancong memberi manfaat yang saling 

menguntungkan (simbiosis mutualisme) termasuk antara komuniti dengan pihak kerajaan dan 

pelancong dengan pihak kerajaan. 

 

Hasil kajian juga mendapati bahawa komuniti tempatan terutamanya penduduk kampung 

Padang Bindu dan beberapa kampung yang berhampiran akan memberikan sokongan yang kuat 

kepada pihak kerajaan dalam proses perancangan pembangunan. Komuniti yang terlibat secara 

langsung mahupun tidak langsung dapat menghilangkan rasa takut tentang aktiviti penggalian 

kubur kerangka manusia dengan adanya program pembangunan pelancongan arkeologi di 

persekitaran mereka.  Perkara ini memberikan maksud bahawa destinasi pelancongan arkeologi 

yang selama ini bersifat mistik sudah tidak menyeramkan apatah lagi dengan wujudnya 

muzium arkeologi. Penglibatan komuniti tempatan dalam proses pembangunan destinasi 

pelancongan di kampung Padang Bindu adalah melalui penglibatan kepala kampung (ketua 

kampong) sebagai agen penyampai hasrat komuniti kepada pihak Kerajaan kerana komuniti 

tempatan takut berkomunikasi atau kurang keyakinan diri. Jika hal ini dikaitkan dengan 

tipologi penglibatan Arnstein (1969), Pretty (1995) mahupun Tosun (1999), maka dapat 

dikatakan penglibatan ini lebih ke arah sifat penglibatan paksaan dan penglibatan pasif.  

 

Apabila dikaitkan dengan teori penetapan tujuan dalam kajian ini, diperlukannya penekanan 

matlamat (tujuan) yang jelas dalam membangunkan tapak Gua Harimau, di mana seseorang 

pekerja akan berasa bermotivasi sekiranya mereka mencapai sasaran yang diharapkan dan akan 

bersedia untuk mencapai matlamat (tujuan) seterusnya. Pekerja yang bertanggungjawab akan 

mempunyai semangat yang tinggi untuk mencapai matlamat mereka jika disokong oleh 

institusi mereka, kerana penetapan matlamat merupakan komponen penting dalam sistem 

ganjaran yang disediakan oleh institusi mereka. Sehingga pembangunan tapak Gua Harimau 

akan dapat direalisasikan dengan cepat sekiranya pekerja atau kaki tangan  didorong oleh 

penetapan matlamat. Teori ini memprediksi bahawa orang akan menyalurkan upaya untuk 

mencapai tujuan mereka yang pada gilirannya akan mempengaruhi prestasi kerja dalam dunia 

pelancongan. Ada beberapa kondisi yang sangat penting dalam pencapaian tujuan yang 

maksima diantaranya komitmen tujuan, kekhususan tujuan, kesulitan mencapai tujuan dan 

umpan balik (Shevvlyn Mosiara, 2021). Apabila dikaitkan dalam skenario pelancongan Gua 

Harimau, dimana semakin banyak penetapan tujuan yang direncanakan, maka akan semakin 

banyak penglibatan komuniti tempatan. Sehingga pengembangan tapak Gua harimau mencapai 

hasil yang maksimum dan mendapatkan maklum balas yang lebih baik.  

 

Komuniti tempatan menyokong dalam menentukan matlamat atau tujuan yang akan di raih. 

Kawasan Gua Harimau dapat menjadi destinasi pelancongan apabila penglibatan komuniti 

wujud dalam perancangan pembangunan kawasan Gua Harimau. Dalam kajian ini didapati 

bahwa amnya komuniti tempatan sangat menyokong pembangunan destinasi pelancongan 

dengan harapan mereka dapat membuka peluang untuk berniaga dan mendapatkan pendapatan, 

tentu dengan ketekunan bekerja. Walau bagaimanapun ada juga penduduk yang kurang setuju 

dengan perancangan pembangunan kawasan Gua Harimau kerana dikuatirkan pelancong yang 

datang dapat merusak norma-norma dan kebiasaan hidup mereka termasuk budak-budak 

mereka yang akan terpengaruh dengan budaya luar yang dibawa oleh para pelancong.  

 

Dalam kajian ini, Pengkaji merujuk pada model doxey karena ianya berkaitan erat dengan 

kebudayaan tempatan dan kearifan lokal (local wisdom). Dimana terdapat perbezaan budaya 

antara penduduk tempatan dan pengunjung, sehingga berlaku kebimbangan yang dapat 

menimbulkan impak negatif akibat daripada kedatangan pelancong dari luar tempatan. Intinya 

model doxey menitikberatkan pada budaya dan alam semula jadi, dimana tapak Gua Harimau 

merupakan peninggalan bersejarah atau arkeologi  yang harus di lestarikan.  

 

Model Doxey juga mendapati ramai ibu bapa bimbang tentang perkembangan masa depan 

kanak-kanak mereka akibat pengaruh luar yang masuk, apabila tapak Gua Harimau dibuka. 

Interaksi yang berlaku antara penduduk tempatan dan warga asing boleh menjejaskan tabiat 

penduduk tempatan menjadi lebih teruk terutama bagi kanak-kanak di Kampung Padang 

Bindu, Daerah Semidang Aji, Wilayah Ogan Komering Ulu, sekitar tapak Gua Harimau, 

 

Ibu bapa berasa bertanggungjawab di atas perkara buruk yang boleh berlaku kepada penduduk 

kampung Padang Bindu dan persekitarannya. Jadi jika terus diabaikan, akan berlaku krisis 

sosial dalam budaya atau tabiat. Ini selari dengan kajian masalah sosial yang dijalankan oleh 

Ibrahim & Ahmad (2012) yang menyatakan pelancongan juga boleh menyumbang kepada 

beberapa kesan negatif seperti penurunan kualiti persekitaran dan gangguan kepada penduduk 

setempat seperti masalah social dan masalah pencemaran bunyi dan lain-lain. 

Kerajaan atau pihak berkuasa perlu melibatkan komuniti setempat dalam merancang 

pembangunan kawasan Gua Harimau sebagai destinasi pelancongan. Namun dalam kajian ini 

didapati penglibatan komuniti masih bersifat manipulatif dan pasif kerana pihak berkuasa 

hanya melihat penduduk sebagai boneka atau objek yang tidak mengetahui kaedah 

perancangan untuk membangunkan destinasi pelancongan, walaupun mereka hadir dalam 

mesyuarat idea dan idea mereka. tidak dianggap penting. Selain itu, pihak berkuasa juga perlu 

menyiapkan kemudahan yang diingini oleh pengembara seperti jalan masuk yang masih 

melalui ladang penduduk, gerai makan minum yang belum tersedia atau jauh dari lokasi 

kawasan Gua Harimau, ini juga masih dalam peringkat penerokaan. 

 

Hasil kajian temu bual dengan responden menunjukkan kemudahan yang disediakan untuk 

pelancong masih sangat kurang apatah lagi  gerai makanan  masih jauh dari lokasi Gua 

Harimau. Hotel atau penginapan masih belum tersedia itu masih menggunakan rumah 

penduduk sebagai homestay namun kurang representatif, dan akses jalan ke lokasi masih 

menggunakan motosikal dengan melalui kebun penduduk. Pelancong akan berpuas hati, jika 

kemudahan awam tersedia.  

 

Impak dari pembanunan Gua Harimau sebagai destinasi pelancongan, membuka peluang bagi 

penduduk tempatan untutk merndapatkan pekerjaan seperti penjaga dan membuka peluang 

komersial seperti gerai makanan, perkhidmatan pengangkutan, penginapan, dan lain-lain. 

Manakala, kemudahan yang akan dibina oleh pihak berkuasa akan dapat menyokong aktiviti 

ekonomi dan sosial masyarakat setempat. Oleh itu, bagi menambah bilangan pelancong yang 

datang ke kawasan Gua Harimau, kemudahan awam perlu dikendalikan oleh pihak berkuasa 

agar matlamat untuk membangunkan kawasan Gua Harimau sebagai destinasi pelancongan 

dapat direalisasikan. Tiga elemen penting, iaitu komuniti tempatan, pihak berkuasa dan 

pelancong, saling berkait rapat dalam mencapai matlamat bersama sekiranya tapak Gua 

Harimau boleh menjadi destinasi pelancongan. 

 

6.6.2 Implikasi pengurusan  

Sebagaimana yang telah dihuraikan pada bab-bab sebelumnya, pembangunan pelancongan 

juga harus mampu menyelesaikan pelbagai masalah sama ada kemiskinan, jurang sosial, 

mahupun pengangguran dan sebagainya. Oleh itu, kerjasama yang baik antara komuniti dengan 

pihak kerajaan sebagai penggerak pembangunan serta penglibatan komuniti secara langsung 

dalam program pembangunan  perlu digalakkan.  Hal ini dikatakan demikian kerana ia akan 

memberi kesan positif terhadap keadaan dan taraf hidup komuniti sendiri. Manakala, hasil 

dapatan kajian yang dijalankan oleh penyelidik menemui pelbagai kenyataan yang 

dikemukakan oleh responden.  Umumnya penglibatan komuniti tempatan sama ada dalam 

perancangan mahupun membuat keputusan amat kurang. Hal ini mewujudkan kesan yang 

negatif kerana secara majoriti komuniti tidak memperoleh peluang untuk memberikan idea 

mahupun pandangan yang berhubung kait dengan proses perancangan dan pembangunan di 

kampung mereka. Perkara ini bermaksud,   komuniti tempatan hanya menerima apa-apa pun 

keputusan  pihak kerajaan sahaja. Hal ini sepatutnya tidak boleh berlaku kerana dengan 

melibatkan ahli komuniti di dalam apa-apa jua program pembangunan termasuk program 

pembangunan pelancongan,  merupakan pemacu dalam usaha mencapai keberhasilan dan 

kelestarian pembangunan itu sendiri. 

 

6.7  Limitasi Kajian   

Penyelidik menyedari bahawa kajian ini masih memiliki kelemahan terutamanya berkaitan 

dengan kaedah penyelidikan yang bersifat kajian kes.  Kajian ini hanya dijalankan pada 

kawasan kampung Padang Bindu dan beberapa kampung yang berhampiran  dengan kawasan 

tapak Gua Harimau.   Tambahan pula kawasan tapak Gua Harimau merupakan kawasan yang 

memiliki tarikan yang khas dan memiliki potensi untuk dibangunkan sebagai destinasi 

pelancongan arkeologi.  Oleh hal yang demikian,  pihak kerajaan perlu saling bergandingan 

dengan komuniti dan pihak-pihak lain yang memiliki kepentingan bagi memastikan usaha-

usaha untuk menarik lebih ramai pelancong datang melawat ke Gua Harimau menghasilkan 

kejayaan. Memandangkan belum ada penyelidik yang melakukan kajian yang berkaitan dengan 

pelancongan arkeologi di kawasan Gua Harimau, maka penyelidik lain perlu membuat kajian 

lain sama ada kajian kes mahupun kajian yang berhubung kait dengan destinasi pelancongan 

arkeologi. Oleh itu, penyelidik menganjurkan untuk dilakukan kajian lebih lanjut: 

1. Kajian ini hanya terhad kepada penglibatan komuniti dalam program pembangunan 

tapak Gua Harimau dengan menggunakan kaedah temu bual dengan responden sama 

ada daripada pihak kerajaan atau penduduk kampung di 5 (lima) buah kampung 

berhampiran dengan kawasan tapak Gua Harimau sahaja. Manakala, penduduk 

daripada kampung lain tidak diambil oleh penyelidik sebagai responden.  Hal ini 

disebabkan kampung-kampung tersebut terletak amat jauh daripada kawasan kajian. 

Selain itu, mengikut Veal (2011), penyelidikan dengan menggunakan bentuk kaedah 

kualitatif tidak mengkehendaki jumlah sampel atau responden yang banyak.  Namun 

begitu,  walaupun jumlah respondennya terhad, boleh memberikan maklumat yang 

banyak.  Pendapat ini juga diperakui oleh Perry (1998) yang menjelaskan bahawa  

kaedah temu bual dalam kualitatif, sampel yang diambil di lapangan kajian cukup 

dihadkan seramai 10 orang sahaja. Walau bagaimanapun, dalam kajian ini penyelidik 

menggunakan responden seramai 30 orang untuk mendapatkan maklumat yang lebih 

banyak dan dijangka  boleh mewakili  populasi komuniti daripada kawasan kajian. 

2. Reka bentuk kajian dengan menggunakan masa yang lebih panjang dan responden yang 

lebih ramai dalam kajian masa hadapan boleh dibuat supaya dapat memberikan dapatan 



260 

baharu tentang perkara-perkara yang boleh memberikan kesan yang baharu pula 

terhadap kewujudan  tapak arkeologi Gua Harimau. 

3. Disebabkan kajian ini menggunakan kaedah kualitatif, maka data yang diperoleh ialah 

hasil temu bual bersemuka dengan responden serta data dokumen lain secara 

komprehensif, iaitu daripada pihak Kerajaan dan penduduk kampung daripada 5 buah 

kampung berhampiran. Hasilnya menyebabkan penyelidik sukar membuat generalisasi 

secara am. Oleh itu, penyelidik mencadangkan perlu dilakukan kajian lanjut dengan 

menggunakan bentuk kaedah lain seperti bentuk mixed methode atau menggunakan 

kaedah kuantitatif.    

 

6.8   Cadangan  

Merujuk dapatan kajian sebagaimana yang telah dikemukakan pada bahagian penemuan dan 

perbincangan hasil kajian, pelbagai cadangan perlu dibuat bagi memberikan pandangan dalam 

usaha membangunkan tarikan destinasi pelancongan di kawasan kampung Padang Bindu, 

terutamanya pembangunan berterusan tapak Gua Harimau sebagai tarikan destinasi 

pelancongan arkeologi. 

 

6.8.1 Cadangan untuk pihak kerajaan, terutamanya pihak pejabat kebudayaan dan 

pelancongan Daerah Ogan Komering Ulu 

Tapak Gua Harimau merupakan kawasan alam semula jadi yang kemudiannya  kerangka 

manusia prasejarah serta benda-benda artifak yang ditemui. Jika dipandang dari sudut keilmuan 

sejarah mahupun budaya perkara ini boleh menjadi sumber pembentukan minda kepada 

generasi muda dan sumber kajian maklumat tentang sejarah serta identiti budaya masa lampau.  

Dari sudut kepentingan pelancongan sendiri, warisan sejarah merupakan salah satu elemen 

penting dalam pembentukan produk pelancongan kerana boleh menarik ramai pelancong sama 

ada dari dalam negara mahupun dari luar negara. Produk pelancongan ini akan memberikan 

sumbangan ekonomi kepada sesebuah negara.  Tegasnya peranan pihak kerajaan amat 

diperlukan terutamanya pihak kerajaan harus segera membuat pelan aktiviti yang bersepadu 

dan menyeluruh supaya pembangunan Gua Harimau sebagai tapak pelancongan arkeologi 

boleh diteruskan dan dipelihara dengan baik. 

 

Penglibatan komuniti tempatan dalam membangunkan tapak Gua Harimau sebagai tapak 

pelancongan arkeologi di kampung Padang Bindu sama ada dalam proses perancangan 

mahupun pelaksanaan sangat digalakkan kerana komuniti mengetahui tentang permasalahan 

dan keperluan mereka sendiri (Rahardjo, 2013). Penglibatan merupakan proses komunikasi dua 

hala secara terus menerus antara pihak kerajaan sebagai pembuat polisi dan komuniti sebagai 

pihak yang merasa kesan langsung daripada polisi tersebut (Edorita, 2014). Pandangan ini 

selari dengan Kayat dan Nor (2006) yang menjelaskan bahawa kerjasama yang baik antara 

pihak kerajaan sebagai penggerak pembangunan dengan penglibatan komuniti secara langsung 

dalam program pembangunan akan memberi kesan positif terhadap keadaan dan taraf hidup 

komuniti sendiri.  Hal ini demikian kerana perkara tersebut akan membawa kepada kewujudan 

peluang pekerjaan dan ekonomi di kawasan persekitaran mereka.  

 

Merujuk pada peraturan di Indonesia yang berhubung kait dengan penyusunan dan 

perancangan pembangunan yang dinyatakan dalam Undang-Undang Nombor 25 Tahun 2004 

dalam 4 (empat) seksyen, iaitu pada seksyen 2, seksyen 5, seksyen 6 dan seksyen 7 serta 

Undang-Undang Nombor 32 Tahun 2004 tentang pemerintahan daerah dan peraturan 

pemerintah Republik Indonesia Nombor 8 Tahun 2008 tentang tahap, pengaturan penyusunan, 

pengendalian dan evaluasi pelaksanaan rencana pembangunan daerah, pihak Kerajaan memang 

sepatutnya melibatkan komuniti dalam perancangan pembangunan.  Hal ini disebabkan 

program penglibatan ini akan  memberikan peluang secara langsung kepada komuniti untuk 

terlibat dalam rancangan yang berhubung kait dengan kesejahteraan mereka dan komuniti juga 

boleh melaksanakan sendiri serta memperoleh hasil daripada program yang dimaksudkan. 

(Astuti & Cakradiharja, 2017).   

 

Hasil kajian juga mendapati bahawa kesedaran sebahagian komuniti belum memadai dan 

belum dapat memahami sepenuhnya tentang benda-benda arkeologi di kawasan Gua Harimau 

merupakan sumber pengetahuan yang amat penting, terutamanya untuk menghuraikan budaya 

dan tamadun manusia. Oleh itu, pihak Kerajaan perlu melaksanakan sesebuah aktiviti seperti 

kaunseling dan latihan yang berkaitan dengan arkeologi. Perkara ini selari dengan Osei-Kufuor 

& Koomson (2014) yang menerangkan bahawa apabila komuniti diberi latihan untuk 

meningkatkan kemahiran, ia akan membantu komuniti membina keyakinan dalam proses 

perancangan, proses membuat keputusan, penyelarasan dan kawalan, pelaksanaan serta 

pemantauan dan penilaian aktiviti pelancongan.  Pada akhirnya perkara ini boleh meningkatkan 

lagi minat dan penglibatan mereka dalam aktiviti pelancongan.  Pihak Kerajaan perlu memberi 

perhatian pada beberapa perkara yang menjadi faktor peningkatan pelancongan seperti capaian 

pengangkutan dan meningkatkan kemudahan infrastruktur kepada pelancong terutamanya 

jalan (tracking) yang boleh dilalui motosikal menuju kawasan Gua Harimau.  Hal ini demikian 

kerana sehingga kini jalan menuju kawasan tersebut belum disediakan.  Malahan promosi juga 

perlu ditingkatkan supaya tapak pelancongan arkeologi Gua Harimau semakin dikenali.  

 

6.8.2 Cadangan untuk penyelidikan masa hadapan. 

Memandangkan belum terdapat kajian berkaitan pelancongan arkeologi Gua Harimau, maka 

penyelidik mencadangkan untuk dilakukan beberapa kajian lanjut seperti berikut: 

1) menjalankan penyelidikan lanjutan utamanya yang berhubung kait dengan pengurusan 

tapak pelancongan arkeologi Gua Harimau dengan melibatkan pihak berkepentingan 

lain (stakeholders) seperti pertubuhan bukan kerajaan, ejen pelancongan serta pejabat-

pejabat lain yang berkaitan dengan pembangunan pelancongan. 

2) mencadangkan reka bentuk kajian masa hadapan menggunakan masa yang lebih 

panjang dan responden yang lebih ramai supaya boleh memberikan dapatan baharu 

mengenai perkara-perkara yang memberikan kesan baharu terhadap kewujudan tapak 

arkeologi Gua Harimau. 

3) kajian bentuk mixed methode atau menggunakan kaedah kuantitatif boleh diusahakan 

pada masa hadapan bagi menghasilkan maklumat yang lebih menyeluruh dan boleh 

membuat perbandingan pelaksanaan model kajian yang berkaitan dengan penglibatan 

komuniti. 

 

6.9   Kesimpulan 

Satu Kajian telah dijalankan di rantau Kecamatan(Daerah) Semidang Aji Daerah Ogan 

Komering Ulu, Provinsi (Wilayah) Sumatera Selatan dengan isu utama yang dikaji iaitu 

penglibatan komuniti dalam pembangunan Gua Harimau sebagai tapak pelancongan arkeologi. 

Responden yang ditemu bual dalam kajian ini ialah pihak kerajaan daerah, pengerusi tapak Gua 

Harimau, pemimpin Kampung Padang Bindu, pemimpin Kampung Panggal-Panggal, 

pemimpin Kampung Bedegung, pemimpin Kampung Suka Merindu, pemimpin Kampung 

Ulak Pandan serta pemuka(pemimpin) adat, kaum belia dan beberapa penduduk dari kelima 

Kampung tersebut. Seperti yang telah dikemukakan pada Bab 4, alasan pemilihan kelima-lima 

kampung tersebut ialah kampung-kampung tersebut berhampiran dengan kawasan Gua 

Harimau.  Sedangkan kampung-kampung  yang lain terletak jauh dari kawasan tapak Gua 

Harimau.  Selain itu, untuk data pembandingan, penyelidik juga melakukan temu bual dengan 

pihak kerajaan daerah seperti Pengarah Pejabat Kebudayaan dan Pelancongan, kaki tangan 

Pejabat Kebudayaan dan Pelancongan, pengarah Kecamatan(Daerah) Semidang Aji serta  

penjaga tapak Gua Harimau. Tambahan pula responden yang ditemu bual oleh penyelidik sama 

ada daripada pihak kerajaan mahupun responden daripada kelima-lima kampung tersebut 

dipercayai boleh mewakili pihak Kerajaan dan penduduk Kampung sekitar Gua Harimau. 

 

Semua responden merupakan penduduk yang berusia melebihi 30 tahun malahan ada yang 

sudah berusia 72 tahun iaitu Ketua Adat Kampung Padang Bindu seperti yang telah 

ditunjukkan  pada Jadual 5.2.  Pemilihan pihak kerajaan sebagai responden adalah untuk 

menyokong serta membandingkan pandangan  penduduk Kampung Padang Bindu bagi 

memperoleh data yang berkaitan dengan peranan pihak kerajaan dalam proses pembangunan 

destinasi pelancongan di Daerah Ogan Komering Ulu, terutamanya di kawasan Kampung 

Padang Bindu. Kampung Padang Bindu merupakan satu daripada Kampung di Daerah Ogan 

Komering Ulu yang memiliki tarikan pelancongan yang banyak dilawati oleh pelancong sama 

ada pelancong dari dalam negara mahupun dari luar negara.  Destinasi pelancongan yang 

dikunjungi oleh ramai pelancong terutamanya pada masa cuti ialah destinasi pelancongan Gua 

Putri.  Hal ini dikatakan demikian kerana kawasan Gua Putri ini merupakan kawasan 

pelancongan alam semula jadi yang unik dengan hiasan stalaktit dan stalakmit yang eksotik. 

 

Setelah penemuan kerangka manusia prasejarah oleh para arkeologi di kawasan Gua Harimau 

yang terletak  berhampiran dengan Gua Putri,  kawasan Gua Harimau ini juga menjadi satu 

tarikan destinasi pelancongan baharu dan berpotensi untuk dimajukan sebagai destinasi 

pelancongan arkeologi.  Namun setakat ini kawasan Gua Harimau belum dibuka untuk 

pelancong atau orang awam kerana kemudahan menuju kawasan Gua Harimau tersebut belum 

sempurna.  Aktiviti penggalian (excavation) oleh para arkeolog juga masih lagi dijalankan. 

Hasil kajian di lapangan, sama ada melalui temu bual mahupun dapatan secara langsung di 

lapangan dan juga berdasarkan hasil perbincangan di atas, penyelidik boleh membuat 

kesimpulan.   Secara amnya, komuniti setempat memberikan respon yang positif terhadap 

kewujudan Gua Harimau sebagai destinasi pelancongan arkeologi. Pelbagai pandangan dan 

pendapat daripada komuniti setempat menunjukkan bahawa penglibatan komuniti dalam 

proses pembangunan, baik dari segi membuat perancangan dan membuat keputusan amatlah 

digalakkan. Apa-apa bentuk penglibatan komuniti merupakan sokongan yang kuat dan akan 

menentukan kejayaan pembangunan pelancongan kerana sebagai penduduk yang memiliki dan 

menduduki kawasan tersebut, mereka berasa dihargai. Oleh itu, apabila komuniti berasa 

semakin dihargai maka sokongan serta rasa bertanggungjawab terhadap setiap aktiviti 

pelancongan akan semakin kuat. 

 

Pandangan komuniti dalam rancangan pembangunan tapak Gua Harimau adalah memberikan 

rasa senang dan gembira kepada komuniti tempatan dan kampung berhampiran dengan 

kedatangan pelancong.  Hal ini demikian kerana kedatangan pelancong telah mewujudkan 

hubungan sosial yang saling menguntungkan antara komuniti tempatan dengan pelancong 

dengan cara saling bertukar-tukar budaya dan pengetahuan.  Perkara ini berlaku antara 

komuniti tempatan dengan pihak kerajaan dan juga pelancong dengan pihak kerajaan. Banyak 

manfaat yang diperoleh hasil daripada penglibatan komuniti setempat. Antaranya adalah 

menjangkakan pertikaian dan menghindari konflik kepentingan (conflict of interest) yang 

mungkin wujud atau mungkin berlaku; meramal impak daripada tindakan yang dicadangkan; 

mengumpul dan menyebarkan maklumat, mengetengahkan kepakaran tempatan supaya pihak 

kerajaan mempelajari idea-idea baharu dan alternatif-alternatif untuk dicadangkan dan 

dipertimbangkan dalam rancangan dan tindakan komuniti.  

 

Perkara yang paling penting dengan wujudnya sebuah pembangunan di satu kawasan mestilah 

dapat membaiki dan menaik taraf hidup  komuniti yang dibuktikan melalui peningkatan 

ekonomi komuniti tempatan. Oleh itu, penyelidik menyimpulkan bahawa untuk meningkatkan 

taraf ekonomi penduduk dan membasmi kemiskinan sebagai impak daripada pembangunan 

pelancongan arkeologi Gua Harimau di kawasan Kampung Padang Bindu, terdapat sesetengah 

perkara yang mesti dilaksanakan iaitu : 

1) Menjalinkan pertukaran sosial yang saling menguntungkan (simbiosis mutualisme) 

antara komuniti tempatan dengan pihak kerajaan, komuniti tempatan dengan pelancong 

dan antara pelancong dengan pihak kerajaan. 

2) Strategi pembangunan yang memihak kepada kepentingan penduduk Kampung Padang 

Bindu dan kampung yang berhampiran sangat digalakkan. 

3) Setiap perancangan pembangunan mesti berdasarkan mesyuarat dan kesepakatan 

dengan melibatkan komuniti tempatan. Dengan erti kata lain lebih mengutamakan 

kebersamaan dan perpaduan. 

4) Mewujudkan kesaksamaan antara kepentingan komuniti setempat dan kepentingan 

kerajaan atau pihak berkuasa. 

5) Prinsip pemuliharaan pembangunan dijalankan melalui proses pembiayaan 

pembangunan, pemantauan, dan penilaian yang dilakukan oleh penduduk atau 

komuniti. 

6) Mewujudkan pelbagai aktiviti yang boleh meningkatkan kecekapan sumber manusia 

supaya komuniti tempatan dapat terlibat secara aktif dalam setiap proses pembangunan. 

 

Enam perkara di atas perlu dijalankan kerana matlamat pembangunan dalam sesebuah kawasan 

adalah untuk kesejahteraan komuniti atau penduduk tempatan yang berada dalam kawasan 

tersebut.  Pembangunan akan berjaya jika pembangunan memanfaatkan kecemerlangan 

tempatan yang membawa kepada perubahan dan peningkatan taraf kehidupan komuniti. 

Contohnya peluang pekerjaan terbuka kepada penduduk tempatan dan kampung berhampiran 

dengan wujudnya pembangunan pelancongan di kawasan Gua Putri dan Gua Harimau. Hal ini 

bermaksud, jika enam perkara di atas dijalankan, penyelidik berkeyakinan taraf hidup 

penduduk Kampung Padang Bindu dan kampung berhampiran akan semakin baik dan juga 

akan menjadikan komuniti tempatan lebih bahagia serta bermakna. 

 

Penglibatan komuniti tempatan dalam isu berkaitan alam sekitar telah disyorkan sebagai satu 

cara yang berkesan untuk mencapai pembangunan mapan atau kukuh kerana selain berupaya 

menyelesaikan isu-isu alam sekitar dan pembangunan ia juga membawa banyak impak positif. 

Antaranya adalah dapat menjangka dan mengelakkan pertikaian yang mungkin wujud; 

meramal impak akibat pelbagai tindakan yang dicadangkan; mengumpul dan menyebarkan 

maklumat; menonjolkan kepakaran tempatan agar membolehkan pihak kerajaan mempelajari 

idea-idea baharu dan pelbagai alternatif untuk diutarakan dalam setiap cadangan dan tindakan 

yang dirancang; menyelesaikan persengketaan yang sedang berlaku selain turut 

menyumbangkan maklumat asas kepada pihak kerajaan yang kemudiannya digunakan untuk 

menentukan sebarang tindakan yang diambil. 

 

Kajian ini telah berusaha menerokai dan mengenal pasti penglibatan komuniti dalam 

pembangunan tapak Gua Harimau sebagai destinasi pelancongan arkeologi.  Hasil dapatan 

kajian mendapati bahawa kawasan Gua Harimau memiliki potensi untuk dibangunkan sebagai 

tarikan pelancongan arkeologi.  Pelbagai pandangan daripada komuniti diperoleh penyelidik 

hasil daripada temu bual dengan beberapa responden.  Secara amnya komuniti tempatan 

memberi sokongan yang kuat jika kewujudan kawasan tapak Gua Harimau menjadi tarikan 

pelancongan arkeologi walaupun penglibatan komuniti dalam perancangan dan membuat 

keputusan masih terhad dan kadang kala diabaikan.  

Secara keseluruhan, hasil soal selidik, perbincangan dan temu bual dengan komuniti tempatan 

telah mencapai tahap penyertaan dan penglibatan mereka dalam isu berkaitan pembangunan 

pelancongan di kawasan Gua Harimau bergantung kepada beberapa faktor:  

1. Sejauh mana mereka diberi peluang dan ruang untuk terlibat secara langsung dengan 

sesuatu isu khususnya hak untuk mendapatkan maklumat tentang isu tersebut.  

2. Sejauh mana mereka telah didedahkan tentang hak mereka untuk terlibat, kepentingan 

mereka melibatkan diri dalam isu persekitaran khususnya dalam mempengaruhi 

keputusan sesuatu rancangan atau dasar yang dibuat.  

3. Prosedur, saluran dan teknik yang boleh digunakan oleh mereka untuk menyalurkan 

segala permasalahan yang dihadapi kepada pihak-pihak yang berkenaan.  

 

Bagi menggalakkan penglibatan secara aktif komuniti tempatan dalam isu berkaitan 

pembangunan di sesuatu kawasan, pihak yang berkaitan harus berusaha membentuk, 

mempromosikan dan melaksanakan program-program khusus untuk komuniti luar bandar yang 

menjurus kepada meningkatkan kesedaran dan penglibatan komuniti tempatan.  Program 

tersebut harus membina kaedah yang lebih berkesan dan tersusun untuk kominiti tempatan 

memberi input semasa merancang, melaksanakan dan memantau rancangan pembangunan 

yang memberi impak kepada mereka. Perkara yang penting ialah segala pendedahan, 

perbincangan dan perundingan antara pihak kerajaan, pihak swasta dan penduduk tempatan 

haruslah diadakan secara menyeluruh dan telus serta lebih prihatin tentang kesan pembangunan 

kepada kesejahteran alam sekitar dan impaknya terhadap sosioekonomi komuniti tempatan.  

 

Pihak kerajaan juga harus menghebahkan semua dasar dan peraturan baharu atau perubahan 

yang dilakukan, perancangan dan aktiviti pembangunan negeri secara meluas dan menyeluruh 

melalui semua saluran akhbar supaya komuniti tempatan lebih berpeluang melibatkan diri.  

Seterusnya, pihak kerajaan yang terlibat haruslah sentiasa turun padang bagi memberi 

pendedahan dan penjelasan kepada komuniti tempatan tentang perkara pembangunan dalam 

sesebuah kawasan bagi mengelakkan timbulnya pertikaian antara penduduk, pihak pemaju 

projek dan pihak kerajaan sendiri. Pihak Kerajaan juga harus mengurangkan birokrasi untuk 

memberi kemudahan dan menggalakkan penyertaan komuniti tempatan. 

